
2 “ К ”  і н ф а р м у е

Напрыканцы верасня ў Нацы-
янальнай бібліятэцы Іспаніі
прайшло ХХІІІ Пасяджэнне Кан-
ферэнцыі дырэктараў еўрапей-
скіх нацыянальных бібліятэк
(CENL). Упершыню ў рабоце гэ-
тай арганізацыі браў удзел ды-
рэктар Нацыянальнай бібліятэ-
кі Беларусі Раман Матульскі.
Паездка ў Мадрыд, як ён паве-
даміў “К”, аказалася выключ-
на плённай.

Раман Матульскі выступіў на па-
сяджэнні CENL з дакладам “Нацы-
янальная бібліятэка Беларусі як
інфармацыйны і сацыякультурны
цэнтр краіны”. Удзельнікі мерапры-

емства —  прадстаўнікі бібліятэк Гер-
маніі, Францыі, Ватыкана, Босніі,
Герцагавіны, іншых краін —  былі
ўражаны высокім узроўнем развіц-
ця нашай галоўнай бібліятэчнай
установы, канцэптуальнымі і тэхна-
лагічнымі рашэннямі, многія з якіх
апераджаюць тэхналогіі буйных
еўрапейскіх устаноў.

Такая ацэнка —  вельмі прэстыж-
ная для Беларусі, бо галоўная мэта
CENL —  развіццё і ўмацаванне ролі
нацыянальных бібліятэк у захаванні
культурнай нацыянальнай спадчыны,
а таксама забеспячэнне беспераш-
коднага доступу да інфармацыі. Таму
прадстаўнікі шэрагу еўрапейскіх біб-

ліятэчных устаноў выказалі зацікаўле-
насць бліжэй пазнаёміцца з дзейнас-
цю Нацыянальнай бібліятэкі Беларусі.

А.С.
На здымку: пад час 

ХХІІІ Пасяджэння Канферэнцыі 
дырэктараў еўрапейскіх 

нацыянальных бібліятэк.

Нацыянальная ўразіла Еўропу

Нацыянальны банк Рэспуб-
лiкi Беларусь 1 кастрычніка
ўвёў у абарачэнне памят-
ныя манеты ”Белавежская
пушча. 600 год запаведна-
му рэжыму“: сярэбра-
ную — намiналам 20 руб-
лёў і медна-нiкелевую —
намiналам 1 рубель.

Манеты маюць форму круга, з
пярэдняга i адваротнага бакоў —
выступаючы кант па акружнасцi. Ба-
кавая паверхня манет — рыфлёная. 

На пярэднiм баку іх размешча-
ны: уверсе — рэльефная выява
Дзяржаўнага герба Рэспублiкi Бела-
русь; у цэнтры — знак, які раскрывае
ўнутраную сувязь паміж чалавекам і
прыродай: стылізаваная выява зрэзу
ствала дрэва і каранёў, што абвіва-
юць яго, у выглядзе фігурак людзей;
па крузе — надпісы: у верхняй час-
тцы — “Рэспубліка Беларусь”, у нiж-
няй — наміналы, год чаканкi (на ся-
рэбранай — проба сплаву).

На адваротным баку манет раз-
мешчаны: у цэнтры — стылізаваная
выява дрэў, галіны якіх перапляліся,
і птушкі; на краі манеты — выявы
зубра, лася, кабана, аленя; па кру-
зе — надпіс: “Белавежская пушча.
600 год запаведнаму рэжыму”.

Манеты адчаканены: на РДП ”Ка-
захстанскi манетны двор Нацыяналь-
нага банка Рэспублiкi Казахстан“: ся-
рэбраная — якасцю ”пруф“, медна-
нiкелевая — ”пруф-лайк“. 

Паводле паведамлення 
ўпраўлення інфармацыі 

Нацыянальнага банка 
Рэспублікі Беларусь

Кніжныя фаліянты ў межах
мастацкага праекта “Спадчына
Беларусі”, распачатага яшчэ ў
2003 годзе, нязменна прыцягва-
юць увагу грамадскасці, у тым
ліку на прэзентацыях, што за гэ-
ты час адбыліся ў Англіі, Арме-
ніі, Італіі, Польшчы, іншых кра-
інах. Усяго за некалькі гадоў
агульны тыраж выданняў пера-
высіў 30 тысяч экземпляраў. 

Трэцяя кніга з гэтай серыі —
“Скарбы Беларусі” — аб’яднала папя-
рэднія выданні і ўзбагацілася унікаль-
нымі фотаздымкамі, што адлюстроў-
ваюць нацыянальныя скарбы з дзяр-

жаўных музейных збораў і калекцый
праваслаўных і каталіцкіх храмаў. Да
таго ж, аб’ектыў фатографаў зафікса-
ваў тэндэнцыі і дынаміку адраджэння
архітэктурнай спадчыны краіны.

Нельга не адзначыць і вытанча-
ны дызайн кнігі, яе сучаснае афар-
мленне ды высокую якасць палігра-
фіі, таму нават пагартаць фаліянт
лічым за гонар. 

Не выпадкова пад час прэзента-
цыі “Скарбаў Беларусі”, якая 30 ве-
расня адбылася ў Нацыянальным
мастацкім музеі, міністр культуры Рэ-
спублікі Беларусь Павел Латушка пад-
крэсліў, што неаднойчы нашы дыпла-

маты мелі магчымасць дарыць гэтыя
кнігі прадстаўнікам розных замежных
краін. Таму яму даводзілася бачыць
уражанні тых, хто атрымліваў такі
падарунак: гэта былі выключна пачуц-
ці захаплення. Менавіта таму, на дум-
ку міністра, такі іміджавы праект бе-
ларускай культуры неабходна і над-
алей развіваць і папулярызаваць, што,
між іншым, і плануецца. 

Ужо сёння, па словах аднаго са
стваральнікаў кнігі — рэжысёра і жур-
наліста Нацыянальнай дзяржаўнай те-
лерадыёкампаніі краіны Алега Лукашэ-
віча, вядзецца праца над новым вы-
даннем з гэтай серыі — “Скарбы Радзі-
вілаў”. Яно дазволіць бліжэй пазна-
ёміцца з каштоўнасцямі, якія стагоддзя-
мі збіраліся і належалі славутаму роду.

К.А.

Скарбы ў аб’ектыве

Белавежа “пруф-лайк”

У Нацыянальным акадэмічным
тэатры імя Янкі Купалы 30 ве-
расня прайшоў творчы вечар
народнага артыста Беларусі,
лаўрэата Дзяржаўных прэмій
СССР і БССР і Спецыяльнай прэ-
міі Прэзідэнта Рэспублікі Бела-
русь Генадзя Гарбука. Вечар
быў прымеркаваны да 75-гадо-
вага юбілею выдатнага Акцёра
і называўся ён “Песні майго
жыцця”.

Так, менавіта Генадзь Міхайлавіч
выступіў на тэатральнай сцэне не ў
прывычнай якасці драматычнага
акцёра, а як... эстрадны спявак, які
каля дзвюх гадзін сваімі любімымі

п е с н я м і
юнацтва і ма-
ладосці тры-
маў перапоў-
неную залу ў
радасным на-
пружанні.

Свой рэ-
пертуар акцёр
рыхтаваў каля
двух гадоў, по-
тым некалькі
разоў рэпеціраваў з аркестрам тэатра,
сам выбіраў для паказу на вялікім
экране, што вісеў па-над сцэнай, фа-
таграфіі, якія ілюстравалі яго жыццё і
творчасць на працягу дзесяцігоддзяў,

пачынаючы з даваеннага дзяцінства
ў в. Глыбачка Ушацкага раёна.

Сэрцы гледачоў скарылі “Старыя
песні пра галоўнае”, якія Г.Гарбук у
суправаджэнні цудоўнага актэта вы-
канаў з непаўторнай пранізлівасцю:
песні на вершы С.Ясеніна, М.Ісакоў-
скага, з рэпертуару А.Вярцінскага,
цыганскія табарныя рамансы, па-
трыятычныя песні ваенных і пасля-
ваенных гадоў і шмат што іншага.

Артыста цёпла віншавалі зна-
кавыя прадстаўнікі беларускага
мастацтва: Р.Янкоўскі, А.Дудараў,
В.Анісенка, М.Пінігін, С.Сычоў і
многія іншыя. Міністр культуры Рэ-

спублікі Беларусь П.Латушка ўручыў
Г.Гарбуку Ганаровы знак Міністэр-
ства за вялікі ўклад у развіццё нацы-
янальнай культуры.

Фота Андрэя СПРЫНЧАНА

Песні яго жыцця

Як паведамляла ўжо наша га-
зета, 3 кастрычніка Нацыяналь-
ны парк “Белавежская пушча”
адсвяткуе 600-годдзе з часу
ўстанаўлення запаведнага рэ-
жыму. Мы звязаліся з арганіза-
тарамі святочнага мерапры-
емства, каб даведацца пра
апошнія навіны.

Як расказала “К” першы намес-
нік начальніка ўпраўлення культуры
Брэсцкага аблвыканкама Тамара
Паўлюковіч, у Белавежскай пушчы
чакаецца кірмаш мастацкай твор-
часці з удзелам 150 майстроў з Брэс-
цкай вобласці, а таксама будзе пра-
цаваць лагер рыцараў-паляўнічых.

Прыкладна а 12 гадзіне распачнецца
ўрачысты канцэрт, прымеркаваны
да адкрыцця свята. 

Цягам усяго дня 3 кастрычніка
на “Царскай паляне” Нацыянальна-
га парку запланаваны выступленні
шматлікіх вядомых калектываў і вы-
канаўцаў: Прэзідэнцкага аркестра
Рэспублікі Беларусь пад кіраўніц-
твам Віктара Бабарыкіна, Нацыяна-
льнага акадэмічнага народнага хору
краіны імя Г.Цітовіча, артыстаў бе-
ларускай эстрады, Заслужанага ама-
тарскага калектыву “Палешукі” (Іва-
наўскі раён) і іншых творцаў з Брэс-
цкай вобласці, калектываў з Расіі,
Польшчы і Літвы.

Юбілей на “Царскай паляне”

2 кастрычніка ў Нацыянальным
мастацкім музеі адбылася не-
ардынарная падзея —  вернісаж
адной карціны. Прадстаўлены
твор італьянскага жывапісца Па-
рыса Бардоне “Мадонна з не-
маўлём, святым Энрыка з Упса-
лы і святым Антоніем Падуан-
скім” з калекцыі Музея правін-
цыі Бары “К.Джавінта” (Італія).
Гэтая акцыя арганізавана пры са-
дзейнічанні Пасольства Італіі ў
Рэспубліцы Беларусь.

На прэс-канферэнцыі, якая адбы-
лася 1 кастрычніка, на пытанні журна-
лістаў адказалі Надзвычайны і Паўна-

моцны Пасол Італіі ў Рэспубліцы Бела-
русь спадар Джуліо Прыджоні, прад-
стаўнік Асацыяцыі італьянскіх канды-
тэраў спадар Рэната Кучынота, дырэк-
тар мастацкага музея правінцыі Бары
“К.Джаквінта” (Італія) спадарыня Кла-
ра Джэлаа, дырэктар Нацыянальнага
музея Рэспублікі Беларусь Уладзімір
Пракапцоў.

Пасля прэс-канферэнцыі адбыла-
ся прэзентацыя карціны. На ёй
прысутнічалі міністр замежных спраў
Сяргей Мартынаў, міністр культуры
краіны Павел Латушка, паслы замеж-
ных краін, акрэдытаваныя ў нашай
рэспубліцы, іншыя афіцыйныя асобы,
а таксама дзеячы культуры і мастац-
тва.

Парыс Бардоне —  мастак венецы-
янскай школы маньерызму. З 1516 па
1518 гг. ён працаваў у майстэрні Тыцы-
яна. Праз 20 гадоў пайшоў на службу
да французскага караля Францыска І
у Фантэнбло, дзе маляваў партрэты
магутных прадстаўнікоў каралеўскага
двара. Потым мастак працаваў у Трэві-
за, Вічэнцэ, Генуі, Крэме, Турыне. Пры-
знаны як выдатны партрэтыст, асаблі-
ва — жаночых вобразаў, ён ствараў
таксама кампазіцыі на гістарычныя і
рэлігійныя сюжэты.

Самае цікавае тое, што карціна
мае непасрэднае дачыненне да тых
глыбокіх сувязей, якія калісьці існавалі
паміж Бары, сталіцай герцагства Боны
Сфорцы, і землямі Польшчы і ВКЛ. Бо-
на Сфорца была каралевай польскай і
княгіняй ВКЛ дзякуючы шлюбу з кара-
лём Сігізмундам І (1518). Карціна напі-

сана ў перыяд, калі каралева, тады
ўжо ўдава, вярталася ў Бары, і была за-
казана Парысу Бардоне сям’ёй Танці,
якая прыехала ў Апулію следам за Іза-
бэлай Арагонскай — маці Боны Сфор-
цы, у гонар дзеда Энрыка Танці, консу-
ла Міланцаў у Бары.

Першапачаткова твор знаходзіўся
ў капліцы Боскага Цела кафедральна-
га сабора Бары (пазней —  капліца
Святых Энрыка і Антонія). У 1536 г.
капліцу выкупілі браты Габрыэль і Гале-
аццо Танці, якія потым заказалі алтар-
ную карціну. Адлюстраваны на парць-
еры герб, мабыць, з’явіўся ўжо ў
XVIII ст.

У 1929 г. твор паступіў на захаван-
не ад Архіепіскапскай курыі, а пазней
быў падораны Музею кавалерам Кар-
ло Танці дзі Блевіо. Большасць мастац-
твазнаўцаў адносяць стварэнне карці-
ны да сярэдзіны XVI ст., бо дакладная
дата адсутнічае. Так ці інакш, гэты твор
з’яўляецца шэдэўрам сталага Парыса
Бардоне —  аднаго з самых вытанча-
ных і элегантных прадстаўнікоў вене-
цыянскага жывапісу XVI ст., якога
Джордж Вазары называў вучнем вялі-
кага Тыцыяна.

Арганізатары выстаўкі вельмі
спадзяюцца, што гэтае першае сумес-
нае мерапрыемства правінцыі Бары
і Беларусі, якіх звязвае паміж сабою
асоба Боны Сфорцы, прынясе ў буду-
чым свае плады на карысць Італіі і
Беларусі.

Выстаўка прадоўжыцца да канца
кастрычніка.

Б.К.

Парыс у Мінску

П.Бардоне. “Мадонна з немаў-
лём, святым Энрыка з Упсалы 

і святым Антоніем Падуанскім”.

Напярэдадні святкаванняў мы звя-
заліся з аўтарамі музыкі і  слоў да
легендарнага “гімна” запаведна-
га лесу— песні “Белавежская пуш-
ча” — народнай артысткай СССР,
кампазітарам Аляксандрай
ПАХМУТАВАЙ і паэтам Мікалаем
ДАБРАНРАВАВЫМ. 

— Напярэдадні паездкі ў Бела-
вежскую пушчу ў нас з Аляксан-
драй Мікалаеўнай цудоўны на-
строй. На юбілейных урачыстас-
цях я прачытаю свае новыя вер-
шы, напісаныя да гэтай вялікай
падзеі, — распавёў Мікалай
Мікалаевіч. 

Увогуле, песня гэтая стала
знакавай у нашым творчым лёсе, і
мы пра яе ніколі не забываемся. У
Маскве, у Вялікай зале кансервато-
рыі, яна выконвалася ў суправа-
джэнні сімфанічнага аркестра са-
лістам з сусветным імем — Дзміт-
рыем Корчакам. Прагучыць песня і
23 кастрычніка на творчым вечары
Аляксандры Мікалаеўны ў маскоў-
скім Музычным тэатры імя Станіс-
лаўскага і Неміровіча-Данчанкі. Яе
ўвасобіць Вялікі сімфанічны

аркестр Расіі імя Чайкоўскага пад
кіраўніцтвам Уладзіміра Федасе-
ева. Спяваюць яе паўсюдна. І сус-
тракаюць нас, аўтараў, зазвычай
таксама гэтым творам, прычым у
розных краінах свету. Дарэчы,
акрамя “Песняроў”, яе сёння вы-
конваюць і “Сябры”.

Ведаеце, мы ніколі б не напісалі
гэтую песню, каб не конкурс ВІА ў
Мінску, дзе перамаглі “Песняры”. У
зале прысутнічаў і Машэраў. Пасля
выступленняў ён запытаўся ў нас з
Аляксандрай Мікалаеўнай: “Ці былі
вы ў Белавежскай пушчы?” —
“Не...” — адказваем мы. — ”Паеха-

лі! Трэба пабачыць усю гэтую ляс-
ную раскошу! Тры дні ў вас ёсць?”
Вядома, мы пагадзіліся. І там упер-
шыню пабачылі і лася, і зубра, і дзі-
ка... Правялі мы там тры непаўтор-
ныя дні, пабачылі прыроду пад ша-
тамі велічных дубоў... І нарадзілася
песня.

Едзем у Белавежу з вялікай радас-
цю, бо, хаця і часцяком наведвалі
Брэст, гаспадарку Уладзіміра Бядулі,
ды з Пушчай так больш і не сустрака-
ліся...

Мікалай ДАБРАНРАВАЎ, паэт: 

“Да Пушчы “прыляцім”
упершыню за дзесяцігоддзі!”

З 25 па 28 верасня праходзіў Першасвяціцельскі візіт
Патрыярха Маскоўскага і ўсяе Русі Кірыла ў Бела-
русь. Яго Святасць наведаў тры беларускія гарады:
Мінск, Полацк і Віцебск. “К” папрасіла падзяліцца
ўражаннямі, якія пакінуў прыезд Патрыярха Кіры-
ла, дзеячаў культуры, мастацтва і рэлігіі Беларусі.

Міхаіл КАЗІНЕЦ, народны артыст Беларусі, 
мастацкі кіраўнік Нацыянальнага акадэмічнага
аркестра народных інструментаў Рэспублікі 
Беларусь імя І.Жыновіча, прафесар:

— Безумоўна, для мяне як хрышчонага чалавека і
чалавека, які нарадзіўся ў мінулым стагоддзі, прыезд Па-
трыярха Кірыла ў Беларусь — вельмі важная падзея.

Я прысутнічаў  на сустрэчы Яго Святасці з навуковай і твор-
чай інтэлігенцыяй у Палацы Рэспублікі і адчуў там, як супакойва-
ецца мая душа, якой хочацца паслухаць словы Пастыра пра тое,
што галоўнае ў чалавечым жыцці, на што, наадварот, не варта

звяртаць вялікай увагі, як трэба  адносіцца да
тых людзей, якія жывуць побач з намі.

Я сам выпускнік Віцебскага музычнага
вучылішча, і  памятаю той жах, калі ў 60-х
гадах мінулага стагоддзя разбураліся шмат-
лікія храмы. І, канешне ж, мне вельмі ра-
дасна, што яны аднаўляюцца, што Патры-
ярх, калі быў у Віцебску, абяцаў прыехаць
на асвячэнне  Свята-Успенскага кафедраль-
нага сабора, які цяпер там будуецца. 

Віктар МАНАЕЎ, 
заслужаны артыст Беларусі:

— Як можна не радавацца гэтаму ві-
зіту, візіту Свяцейшага Патрыярха Кіры-
ла? Гэта — як радуюцца дзеці, калі да іх
прыязджае бацька, гэта — як адчуваць
вялікі духоўны ўздым праваслаўнага ча-
лавека пасля сустрэчы і размовы са сва-
ім духоўным айцом. Гэта тая ж радасць.

Візіт Яго Святасці яшчэ раз сведчыць, што мы нале-
жым да адзінай праваслаўнай сям’і, куды ўваходзяць бе-
ларусы, рускія, украінцы, малдаване, аб чым казаў Па-
трыярх, і для мяне гэты момант падаўся надзвычай важ-
ным. Бо адчуваеш сябе мацней тады, калі  знаходзішся ў
вялікай сям’і, згуртаванай Любоўю. 

Ігумення ЕЎДАКІЯ (Ляўшук), настаяцельніца 
Полацкага Свята-Еўфрасіннеўскага манастыра 

— Мы дзякуем Богу за гэты візіт, які адбыўся мена-
віта ў прастольнае свята нашага Крыжа-Узвіжанскага

сабора. І за тое, што менавіта ў нашым саборы Патры-
ярх адслужыў вячэрню і нядзельную святочную Літур-
гію, выкарыстоўваючы  новаствораны Крыж Еўфрасін-
ні Полацкай. А тая пропаведзь, з якой ён звярнуўся да
вернікаў, уразіла і натхніла ўсіх, хто прысутнічаў у гэты
час у царкве. Мы ўдзячны яму за службу і за візіт да
нас.

Георгій  ПАПЛАЎСКІ, народны мастак Беларусі,
Наталля ПАПЛАЎСКАЯ, мастак:

— Мы з праваслаўных сем’яў, і таму да візіту Патры-
ярха паставіліся вельмі сур’ёзна. Неаднаразова быва-
ючы ў розных кутках Беларусі, заўсёды балюча было ба-
чыць, як разбураюцца храмы, а таму наш час узвядзен-
ня новых і аднаўлення старых цэркваў радуе душу. 

Як падаецца, важны момант у выказваннях Яго Свя-
тасці ў тым, што ён шмат увагі звяртаў на тое, каб пра-
васлаўныя хрысціяне былі больш аб’яднаныя, больш
дружныя. Таксама важна, што Патрыярх Кірыл заклікае
да маральнага ўдасканалення людзей, да таго, каб кож-
ны з нас рабіў сябе лепшым. А, як вядома, у маральным
выхаванні чалавека роля Царквы — найвялікшая.

Візіт Патрыярха — незвычайная падзея ў нашым жыц-
ці і ў жыцці нашай краіны, бо, нягледзячы на важнасць эка-
номікі і палітыкі, духоўны складнік — гэта тое, што вельмі
неабходна беларусам і ўсім праваслаўным людзям.   

Мікалай ПАШЫНСКІ, начальнік упраўлення культуры
Віцебскага абласнога выканаўчага камітэта:

— Я быў і раней знаёмы з Патрыярхам Кірылам, калі ён быў
Мітрапалітам Смаленскім і Калінінградскім. Ён унікальны, най-
разумнейшы чалавек у тым плане, што  Яго Святасць — вялікі
філосаф і псіхолаг, настолькі ён пранікнёна вядзе гутарку.
Асабліва мяне ўразіла сустрэча Патрыярха з моладдзю, якая ад-
былася ў Летнім амфітэатры  Віцебска, калі Яго Святасць гава-
рыў пра фарміраванне,  раскрыццё чалавечай душы, пра тое,
каб сучасны чалавек  удасканальваўся паводле Боскіх законаў.

Юрый ЧАРНЯКЕВІЧ
Фота Юрыя ІВАНОВА

Не паспеў адшумець ХIV Міжна-
родны тэатральны фестываль
“Белая вежа”, а Заслужаны ка-
лектыў Рэспублікі Бе-
ларусь “Брэсцкі ака-
дэмічны тэатр драмы
імя Ленінскага камса-
мола Беларусі” зноў
прымае гасцей: з на-
годы святкавання 65-
годдзя з дня заснаван-
ня. 

Увесь гэты час калек-
тыў тэатра выпрацоўваў
свой, асаблівы, почырк,
асвойваў разнастайныя
акцёрскія і рэжысёрскія
стылі, інтэнсіўна вёў творчы пошук,
сведчаннем чаму — каля паўтысячы
спектакляў, сярод якіх і тыя, што ўпісалі
імя брэсцкага тэатра ў гісторыю бела-
рускага тэатральнага мастацтва. 

З павагай і шанаваннем успаміна-
юць у тэатры тых, хто ўнёс асаблівы
ўклад у яго станаўленне і развіццё: рэ-
жысёраў П.Вінаградава, Г.Волкава,
С.Еўдашэнку, У.Караткевіча, А.Мірон-
скага, Ю.Арынянскага, Ю.Рэшымава;
мастакоў А.Бузаверава, А.Марозава,
Ф.Назарава, П.Расамахіна, М.Смарод-
кіна, А.Ціхановіча; акцёраў М.Абра-

мава, А.Асторына, Ю.Уласава, Т.Зара-
нок, З.Курдзянок, А.Логінава, П.Маркі-
на, Б.Уксусава ды іншых. Ідуць гады,
змяняюцца пакаленні, але тэатр пра-

цягвае жыць, і сёння кас-
цяк трупы тэатра склада-
юць такія акцёры, як
К.Перапяліца, Г.Токараў,
В.Давыдзенка, В.Міхай-
лаў, Т.Ляўчук, Я.Тарасаў,
М.Мятліцкі, С.Пяткевіч,
А.Шчарбакоў, В.Жук,
Н.Лабко, В.Піскун, В.Ва-
ранковіч... Дарэчы, за
ўклад у развіццё тэатра-
льнага мастацтва акцёры
тэатра Тамара Ляўчук і
Міхаіл Мятліцкі сёлета

былі ўганараваны медалямі Францыс-
ка Скарыны. 

Сёння пад кіраўніцтвам заслужана-
га дзеяча мастацтваў Рэспублікі Бела-
русь Аляксандра Козака тэатр прапа-
нуе сваім гледачам як традыцыйную
глыбокую псіхалагічную драму, так і
магчымасць акунуцца ў вір тэатральна-
га эксперыменту. 

Святочны вечар, пад час якога
Брэсцкі акадэмічны тэатр драмы змо-
гуць павіншаваць усе ахвотныя, адбу-
дзецца 7 кастрычніка. 

Ул. інф. 

Са сваім почыркам Юбілей

Пасляслоўе да візіту Патрыярха

Каб раскрыць душу чалавечую...

Пад час уручэння Патрыярху іконы 
“Сабор усіх беларускіх святых”.

Сустрэча з Яго Святасцю каля кафедральнага Свята-Духава сабора.

Пад час канцэрта з нагоды сустрэчы Патрыярха 
з творчай і навуковай інтэлігенцыяй у Палацы Рэспублікі.

“ К ”  і н ф а р м у е

Дар Патрыярха Кірыла Мітрапаліту Філарэту.

У Нацыянальным акадэмічным
Вялікім тэатры оперы і балета
Рэспублікі Беларусь адкрылася
“Музычная гасцёўня” —  Ма-
лая сцэна (а дакладней, Камер-
ная зала), змешчаная ў адным
з “адгалінаванняў” фае бель-
этажа. У канцы мінулага сезо-
на тут праходзілі прэс-канфе-
рэнцыі, а 28 верасня адбыўся
першы канцэрт. Сімвалічна,
што ён называўся “Мой голас
для цябе...” і быў прысвечаны
памяці легендарнай салісткі тэ-
атра, народнай артысткі СССР
Святланы Данілюк: нядаўна
споўнілася 70 гадоў з дня яе на-
раджэння. 

У выкананні салістаў оперы і Бе-
ларускага дзяржаўнага акадэмічнага
музычнага тэатра гучалі рамансы,
оперы, дуэты з рэпертуару знанай
артысткі, успаміны пра яе. Ініцыята-
рам правядзення канцэрта стала кан-

цэртмайстар Алена Аляксеева, рэжы-
сёрам —  заслужаны артыст краіны,
вядомы оперны спявак Алег Мельні-
каў, а вёў вечарыну мастацкі кіраўнік
Тэатра беларускай драматургіі Вале-
рый Анісенка.

Падарункам для гледачоў сталі
архіўныя кадры са спектакляў і кан-
цэртаў С.Данілюк, а таксама прэзен-
тацыя кампакт-дыска спявачкі з за-
пісамі 1970-х гг., падрыхтаванага яе
сынам Максімам, і ўпершыню пуб-
лічна агучаныя ім фрагменты з яе
дзённіка. (Дарэчы, дзякуючы сыну
артысткі,  у хуткім часе з дзённікам
Святланы Піліпаўны можна будзе
пазнаёміцца на старонках “К”.) А
“Музычная гасцёўня” ў оперы, быц-
цам “адчыненая” зорнай спявач-
кай, дасць магчымасць нашым
оперным салістам быць бліжэй да
слухачоў —  ва ўсіх сэнсах гэтага сло-
ва.

Н.Б.

“…Гасцёўня” ў оперы

Учора адбылося ўрачыстае
адкрыццё ХІ Міжнароднага
музычнага фестывалю “За-
латы шлягер-2009 у Магілё-
ве”. Але ўжо напярэдадні,
акурат у Дзень музыкі, заззя-
ла “Залатое сэрца”: канцэрт
памяці Міхаіла Таніча, пад-
рыхтаваны і праведзены На-
цыянальным канцэртным
аркестрам Беларусі пад кі-
раўніцтвам народнага
артыста краіны, прафесара
Міхаіла Фінберга. 

Сённяшні фестывальны дзень
пройдзе пад знакам не толькі шматлі-
кіх канцэртаў (у тым ліку аркестра
“Новая Расія” на чале з Юрыем Баш-
метам), але і конкурсу вакальна-
інструментальных ансамбляў імя
Уладзіміра Мулявіна. 

У межах фестывалю, які працяг-
нецца да 16 кастрычніка, — шмат цу-
доўных сустрэч, прычым не толькі
музычных. Бо мэта фестывалю —
з’яднаць мінуўшчыну, сучаснасць і
будучыню ў залаты ланцужок “хі-
тоў” розных відаў мастацтва. 

“Залаты” кастрычнік

30 верасня, напярэдадні Міжнарод-
нага дня музыкі, у Беларускай
дзяржаўнай філармоніі адбыўся
канцэрт Маладзёжнага сімфаніч-
нага аркестра СНД пад кіраўніц-
твам народнага артыста Расіі Мар-
ка Гарэнштэйна. Стварэнне гэтага
калектыву амаль два гады таму
стала адным з праектаў Міждзяр-
жаўнага фонду гуманітарнага су-
працоўніцтва дзяржаў —  удзель-
ніц СНД. Адначасова гэта стала
яшчэ адным доказам нашай еднас-
ці з агульнаеўрапейскай культур-
най прасторай, дзе міжнародныя
маладзёжныя аркестры —  з’ява
даволі распаўсюджаная. 

Маладзёжны аркестр СНД можа лі-
чыцца пераемнікам лепшых трады-
цый савецкай выканальніцкай школы.
Больш як 100 маладых музыкантаў
з’ехаліся на 10 дзён рэпетыцый і май-
стар-класаў, каб узрушыць публіку ў
гастрольным туры Адэса —  Мінск —
Кіеў —  Масква —  Ерэван —  Кішынёў.
У кожным з канцэртаў —  свае адмет-
насці праграмы, з уключэннем твораў
нацыянальных класікаў гэтых краін: у
Адэсе гучала музыка М.Лысенкі, у
нас —  Канцэрт для аркестра Яўгена
Глебава. Адкрываў жа праграму Пер-
шы фартэпіянны канцэрт П.Чайкоўска-
га. Саліраваў лаўрэат міжнародных
конкурсаў М.Култышаў.

1 кастрычніка —  Міжнародны дзень музыкі

Моладзь і мары



У выйгрышы 
не застаўся ніхто

Сённяшнюю сітуацыю іначай, як
патавай, не ахарактарызуеш: у вы-
йгрышы не застаўся ніхто. Доўгі лан-
цужок падзей, які вядзе ад ідэі ману-
ментальнага твора да яго з’яўлення
ў трывалым матэрыяле на вуліцы го-
рада, у пэўным месцы аказаўся раз-
арваны. Паспрабуем прасачыць ха-
ця б яго “відочную” частку. 

Увасабленне любога манумен-
тальнага твора ў грамадскай прасто-
ры пачынаецца з пасяджэння Рэспуб-
ліканскага мастацка-экспертнага са-
вета па манументальным мастацтве
пры Савеце Міністраў Рэспублікі Бе-
ларусь. Абысці гэтую браму, не пару-
шаючы заканадаўства, немагчыма.
Хаця некаторыя спрабуюць. Бо веда-
юць, што брама, насамрэч, — вельмі
вузкая. Дагадзіць прафесіяналам,

якія складаюць Савет, можа толькі
папраўдзе дасканалая работа — і ў
ідэйным, і ў мастацкім, і ў “тэхніч-
ным” аспектах. Прыдзірлівыя экс-
перты не заплюшчваюць вочы нават
на самыя дробныя недахопы. Яно і
зразумела: манументальнае мастац-
тва — гэта на вякі!

Твор Аляксандра Фінскага на
разгляд Савета выносіўся двойчы:
19 мая і 10 чэрвеня гэтага года. Пер-
шы раз — у выглядзе эскізнага пра-
екта, а другі — ужо ў выглядзе мадэ-
лей у мяккім матэрыяле і ў натураль-
ную велічыню. 

Гартаючы пратаколы гэтых пася-
джэнняў Савета, дзівішся таму адна-
думству, з якім іх члены паставіліся
да задумы скульптара: адмоўных
або нават крытычных водгукаў яго
работа не атрымала ніводнага —
спрэс ухвальныя. 

Па словах старшыні Савета, пра-
рэктара Беларускай дзяржаўнай ака-
дэміі мастацтваў Міхаіла Баразны,
падобная сітуацыя пад час пасяджэн-
няў складаецца вельмі рэдка: 

— Наконт мастацкіх вартасцей
гэтага твора і прафесіяналізму яго
аўтара ніякіх сумневаў не ўзнікае.
Аляксандр Фінскі — адзін з лепшых
у нашай краіне майстроў манумен-
тальнай пластыкі, творца, без пера-
большвання, еўрапейскага машта-
бу. Яго рэпутацыя бездакорная — і
ў плане маральна-этычным, і як
прафесіянала, што валодае вялікім
досведам і дасканалым густам.
Мінск для Аляксандра Міхайлаві-
ча — блізкая тэма, ён любіць гэты
горад, ведае яго гісторыю. Асабліва
важным для нас было тое, што ску-
льптурная частка праекта распра-
цоўвалася разам з архітэктурнай. І

я, і мае калегі перакананы: твор
Аляксандра Фінскага стаў бы сап-
раўдным упрыгожаннем для наша-
га горада. 

Пасля аднагалоснага галасаван-
ня членаў Савета творчую частку
праекта можна было лічыць здзей-
сненай. Заставалася толькі тэхнічная. 

За некалькі дзён да першага па-
сяджэння манументальнага Савета
па патрабаванні генпадрадчыка —
УП “Гораўтамост” — быў праведзе-
ны тэндэр на выкананне скульптур-
най кампазіцыі. Яго выйграў МУП
“Скульптурны камбінат”. Па словах
дырэктара ўстановы Таццяны Івано-
вай, ажыццяўленне праекта пачало-
ся яшчэ да падпісання дамовы з ген-
падрадчыкам. 

— “Гораўтамост” задаў вельмі
жорсткія ўмовы па тэрмінах, — кажа
яна. — Графік пастаўкі элементаў
кампазіцыі быў распісаны літараль-
на па днях.  Да 15 ліпеня мы мусілі
ўжо скончыць працу. Удзельнічаючы
ў тэндэры, мы разумелі, што вы-
йграўшы яго, адразу трэба брацца за
справу, не чакаючы заключэння да-
гавора. Бо зазвычай гэты працэс за-
цягваецца, і таму паўстала рызыка
не выканаць тэндэрныя абавязкі. 

Цягам месяца тытанічнай працы
мадэль твора была зроблена ў мяк-
кім матэрыяле — 10 чэрвеня члены
Савета ўжо маглі яе бачыць на ўлас-
ныя вочы. Праца на камбінаце пра-
цягвалася. Былі адфармаваны і час-
ткова адліты чатыры элементы
аздаблення асвятляльных мачтаў,
якія ўваходзілі ў кампазіцыю. 

Ажыццяўленне праекта спыніла-
ся толькі пасля таго, як на камбінаце
зразумелі: генпадрадчык не спяша-
ецца заключаць дагавор. 

У адказ на пісьмовы запыт ад імя
сваёй установы Таццяна Іванова
атрымала 27 ліпеня ліст наступнага
зместу: “Дзяржаўнае прадпры-
емства “Гораўтамост” не можа за-
ключыць дагавор на пастаўку сілумі-
навых элементаў, асноў мачтаў
асвятлення з канелюрамі з прычыны
неадпаведнасці рашэння конкурснай
камісіі КУП “Тэндэрны цэнтр Мінгар-
выканкама” тэхнічнаму заданню
Дзяржаўнага прадпрыемства “Гораў-
тамост”, а таксама іншым неадпа-
веднасцям, якія ўтрымліваюцца ў
ПКД і Вашым дагаворы на пастаўку
сілумінавых элементаў”. 

Для дырэктара камбіната гэты
факс стаў непрыемным сюрпрызам.

— Такога павароту падзей мы не
чакалі, і нават не ведаем, чым ён

тлумачыцца, — недаўмявае яна. —
Бо ніякіх парушэнняў з нашага боку
не было.

На просьбу “расшыфраваць” за-
гадкавую фармулёўку, прыведзеную
ў лісце, дырэктар камбіната адно па-
ціснула плячыма.

— Гэта агульныя фразы: у іх няма ні-
якай канкрэтыкі, — адзначыла яна. —
Мне болей няма што вам сказаць.

Таццяна Іванова бярэ ка-
лькулятар і падлічвае стра-
ты сваёй установы: заро-
бак супрацоўнікам, ма-
тэрыялы... Набягае не-
шта каля шасці мі-
льёнаў руб-
лёў. “У цяпе-
рашні час гэта
для нас вялі-
кія грошы”, —
кажа яна. 

Пра свае маральныя выдаткі ды-
рэктар нават і не згадвала. Зазначы-
ла толькі, што з прычыны “аўралу”,
скульптару давялося працаваць на
камбінаце па  вельмі напружаным
графіку. 

Гэты ліст у нашу рэдакцыю вылучаецца сярод іншай карэспан-
дэнцыі. Яго аўтар — вядомы скульптар, лаўрэат Спецыяльнай прэ-
міі Прэзідэнта Рэспублікі Беларусь, дацэнт кафедры скульптуры
БДАМ Аляксандр Фінскі. Ён падзяліўся  сваёй уласнай праблемай,
якая, аднак, тычыцца справы агульнаграмадскай.  

“У гістарычным цэнтры Мінска не так і шмат аб’ектаў, звязаных з яго гісто-
рыяй і культурай. Чатыры гады таму мы з архітэктарам Арменам Сяргеевічам
Сардаравым захапіліся ідэяй вярнуць мінскім мастам душу. Архітэктар запрасіў
мяне да ўдзелу ў стварэнні праекта капітальнага рамонту моста цераз Свіслач у
раёне Траецкага прадмесця, прапанаваўшы зрабіць яго мастацкае аздабленне.  

Гэты аб’ект мы разглядалі як мост з мінулага ў будучыню. Раскрыць тэму
гісторыі Мінска я вырашыў праз мастацкія вобразы Нямігі і Свіслачы. Менаві-
та ў гэтым месцы дзве рэчкі зліваюцца.

Няміга — рака, якой няма, яна цячэ па трубах пад зямлёй. Але ж  менаві-
та з яе “крывавымі берагамі” звязана першая згадка пра старажытны Ме-
неск. Вобраз ракі спалучае трагічнае і патрыятычнае. Свіслач сёння цячэ праз
увесь горад, і ў яе водах адлюстроўваецца хараство Мінска. Гэта душа сталіцы. 

Наш праект быў падтрыманы на ўсіх узроўнях, зацверджаны ў Камітэце
архітэктуры і горадабудаўніцтва Мінгарвыканкама, навуковым кіраўніком
гістарычнага цэнтра сталіцы Сяргеем Багласавым. Каштарыс на правядзенне
работ быў складзены  і зацверджаны дзяржэкспертызай. Аднак фінансаванне
гэтага праекта распачалося толькі паўтара года таму.

Улетку 2008 года  я сустрэўся з дырэктарам УП “Гораўтамост” (які высту-
піў генеральным падрадчыкам) Яраславам Паўлоўскім і ён пераканаў мяне,
што можна не спяшацца, бо спярша належыць завяршыць усе будаўнічыя ра-
боты, а ўжо потым прыступіць да мастацкіх. Хаця ўжо тады яны былі абавяза-
ны заключыць дагавор, але я на гэтым не настаяў. 

Праз пэўны час я нагадаў, што пара б ужо было заняцца мастацкай часткай
праекта. Галоўны інжынер “Гораўтамоста” Валерый Вараніцкі адзначыў, што не-
абходна правесці тэндэр. Сустрэўшыся з Яраславам Паўлоўскім, мы абмеркава-
лі яго ўмовы. У прыватнасці, тое, што тэндэр можа быць праведзены толькі на
выканальніцкую працу, бо аўтарам ідэі скульптурнай кампазіцыі з’яўляюся я. 

Праз пэўны час “Гораўтамост” паставіў маё аўтарства пад сумнеў. Я прад-
аставіў ім даведку, якая пацвярджае мае аўтарскія правы. 

Тэндэр быў праведзены КУП “Тэндэрны цэнтр Мінгарвыканкама”. Яго вы-
йграла Мастацкае унітарнае прадпрыемства “Скульптурны камбінат”, што
пацвярджае паведамленне ад 13.05.2009.

Ва ўмовах тэндэра  былі пазначаны вельмі сціслыя тэрміны. Была ўказана
і дата заключэння дагавора з УП “Гораўтамост”. Да 10 чэрвеня работа ў мяк-
кім матэрыяле была выканана і прадстаўлена Рэспубліканскаму мастацка-экс-
пертнаму савету па манументальным мастацтве пры Савеце Міністраў Рэ-
спублікі Беларусь, дзе аднагалосна прынята.

Але “Гораўтамост” пад рознымі прычынамі стаў ухіляцца ад заключэння
дагавора. Адна з іх — як быццам бы няправільна праведзены тэндэр. Армен
Сардараў атрымаў ад заказчыка ліст, дзе паведамлялася, што мастацкія рабо-
ты выключаны з праекта у сувязі з эканоміяй сродкаў.

На сённяшні дзень творчая частка работы выканана на 100%. Кампазіцыя
існуе ў мяккім матэрыяле і ў такім выглядзе доўга захоўвацца не можа. Уніка-
льная работа, выпакутаваная многімі гадамі, можа загінуць. І таму я прашу
дапамагчы знайсці сродкі для таго, каб зняць з яе форму,  такім чынам заха-
ваўшы работу, і, калі прыйдзе час, рэалізаваць праект. Мастацкі твор паўта-
рыць немагчыма!  

Аляксандр ФІНСКІ”

1 верасня мост праз Свіслач быў здадзены ў экс-
плуатацыю. Насуперак задуме архітэктара, інжынер-
ны аб’ект не займеў эстэтычны складнік. Барэльефаў
Аляксандра Фінскага або якога-кольвечы іншага мастацкага аздаблення там не ўбачыш.
Мост, які злучае два берагі ракі, не стаў мостам паміж Менескам і Мінскам. Адпаведна,
новай адметнасці — хай сабе “камернай”, някідкай, але ўсё ж прыцягальнай для вока і
розуму — у горадзе не з’явілася. 
Саму кампазіцыю сёння можна ўбачыць толькі ў памяшканні Скульптурнага камбіната.
Барэльефы і ўстаўкі зроблены ў гліне — матэрыяле нетрывалым. Аляксандр Фінскі вель-
мі баіцца, што яны ў любы момант могуць патрэскацца. Без сумневу, тая шчыліна про-
йдзе і праз сэрца скульптара.  

с і т у а ц ы я

Вярнуць гораду душу

Мост

Гэта толькі невялікі фрагмент перапіскі...

Вось і даводзіцца скульптару так ратаваць барэльефы...

Ліст у рэдакцыю

с і т у а ц ы я
Твор або выраб?

Пытанняў да дырэктара ДП “Го-
раўтамост” Яраслава Паўлоўскага
назбіралася нямала. Ён пагадзіўся
адказаць на любое з іх.  Кіраўнік
прадпрыемства, якое апякуецца 110
аб’ектамі ў Мінску, адразу знайшоў
час для сустрэчы з карэспандэнтам
“К”.

— Разумееце, я — просты будаў-
нік, — з гэтых слоў Яраслаў Анатоль-
евіч пачаў нашу гутарку. — У мяне
ёсць праектная дакументацыя, і на-
ша прадпрыемства выконвае працы
згодна з ёю, асвойваючы не ўласныя
грошы, а бюджэтныя. Што да гэтага
канкрэтнага выпадку... Я быў згодны
аплаціць усе артыкулы каштарыса,
апрача аўтарскага ўзнагароджання.
Бо на тое, каб выплаціць скульптару
ганарар, няма прававой асновы.   

Сума аўтарскага ўзнагароджан-
ня даволі вялікая: яна складае пры-
кладна палову ад агульнага кошту
работы. Але ж  гэтая лічба ўзялася не
“са столі”: як патлумачыла Таццяна
Іванова, яна была вызначана згодна
з расцэнкамі Беларускага саюза мас-
такоў. 

— Праца скульптара вельмі скла-
даная, — адзначыў Міхаіл Баразна. —
Яна патрабуе не толькі таленту, але і
кваліфікацыі: мала якіх спецыялістаў

у ВНУ рыхтуюць ажно шэсць гадоў! І
таму павінна быць адпаведным чы-
нам ацэнена. Хаця вызначэнне кан-
крэтных сум ганарару, як вядома, у
кампетэнцыю Манументальнага саве-
та не ўваходзіць, таму менавіта гэты
выпадак я пракаменціраваць не магу.

На думку дырэктара камбіната,
для генпадрадчыка агульны кашта-
рыс скульптурнай часткі праекта не
павінен быў стаць неспадзяванкай: 

— Тры гады таму я давала папя-
рэдні разлік кошту скульптурнай кам-
пазіцыі, з улікам аўтарскага ганарару.
У каштарысе ён быў закладзены адной
лічбай: гэта нешта каля 300 мільёнаў
рублёў. Але ў выніку праект удалося
зрабіць таннейшым — у тым ліку і дзе-
ля таго, каб выйграць тэндэр. Атрыма-
лася меней за 200 мільёнаў.

Зрэшты, як адзначыў Яраслаў Па-
ўлоўскі, справа зусім не ў суме аўтар-
скага ўзнагароджвання: 

— Калі б яна была ўнесена ў да-
кументацыю, калі б праект у гэтым
выглядзе прайшоў дзяржэкспертызу,

я б з лёгкім сэрцам падпісаў дамову
з камбінатам. Але ў праекце капіта-
льнага рамонту моста праз Свіслач
пра скульптурную кампазіцыю
аўтарства Аляксандра Фінскага ўво-
гуле нічога не сказана! — агалом-
шыў ён мяне. 

На маю просьбу пагартаць гэты
дакумент, Яраслаў Паўлоўскі дастае
папку з будаўнічым праектам, на
якой стаіць “віза” Камітэта па архі-
тэктуры і будаўніцтве Мінгарвыкан-
кама, — імя скульптара сярод яго
аўтараў сапраўды не згадваецца. Ха-
ця мастацкае аздабленне на рысун-
ку моста добра праглядаецца — ме-
навіта ў выглядзе барэльефаў па яго
цэнтры і ўставак па баках.   

Здавалася б, паводле здаровага
сэнсу, наяўнасць у кожнай мастацкай
рабоце аўтара павінна вынікаць з
самога факту існавання гэтай пра-
цы. Тым болей, па словах Аляксан-
дра Фінскага, як толькі паўстала  пы-
танне адносна ягонага аўтарства, ён
узяў у праектнай арганізацыі адпа-
ведную даведку. Але... як адзначыў
Яраслаў Паўлоўскі, гэтага дакумента
яўна недастаткова: 

—  Імя аўтара павінна фігура-
ваць у праектнай дакументацыі. Ад-
разу трэба было пазначыць і памер
яго ўзнагароджання ў базавых велі-

чынях. Тады гэтыя сродкі былі б за-
кладзены ў каштарыс рамонтных ра-
бот. Чаму гэта не было зроблена?
Пытанне — не да мяне.

Тут узнікае заканамернае пытан-
не: на выраб чаго тады “Гораўтамост”
аб’яўляў тэндэр? Яраслаў Паўлоўскі
патлумачыў гэтую казусную, здавала-
ся б, сітуацыю. “Расшыфраваў” ён і
ліст з адмовай падпісаць дагавор, да-
сланы ў Скульптурны камбінат:

— У тэхнічных умовах нічога не
сказана пра тое, што сілумінавыя
элементы, на стварэнне якіх
аб’яўляўся тэндэр, з’яўляюцца тво-
рам манументальнага мастацтва, не
вядзецца гаворка там і пра іх аўтар-
ства і суму ганарару. Тэндэр быў пра-
ведзены на стварэнне індывідуаль-
ных вырабаў адпаведных парамет-
раў. Адчуваеце розніцу? 

Гэтая паняційная “нестыкоўка”
выяўляе адну з крыніц непаразумен-
ня паміж бакамі. Аўтар лічыць “сілу-
мінавыя элементы” унікальным
мастацкім творам, але генпадрад-

чык перакананы, што дэ-юрэ яны
з’яўляюцца ўсяго толькі “вырабам”.
І прыводзіць свае аргументы.

Гэтая розніца мае юрыдычнае і
фінансавае вымярэнні. Аплата пра-
цы “безыменнага” дызайнера, які
стварае праект такога элементу
аздаблення, досыць сціплая і не па-
трабуе асобнай графы ў каштарысе.
Іншая справа — твор майстра.  

— Атрымаць сродкі з бюджэту
на выплату аўтарскага ганарару ў
дадзеным выпадку я не магу, —
працягвае Яраслаў Паўлоўскі. —
Мне іх папросту ніхто не дасць. Тра-
ціць грошы сваёй арганізацыі на
тое, што не прадугледжана пра-
ектам, — гэта парушэнне закону. За-
ставалася хіба што выкласці іх з
уласнай кішэні... 

У сваім лісце Аляксандр Фінскі
сцвярджае: скульптурны праект быў
узгоднены з Камітэтам архітэктуры і
горадабудаўніцтва Мінгарвыканка-
ма. Яраслаў Паўлоўскі гэта аспрэч-
вае. У якасці доказу ён прыводзіць
той самы дакумент, што і скульптар,
пазначаны датай 27 мая 2004 года: 

“Камітэт архітэктуры і горадабу-
даўніцтва Мінгарвыканкама, разгле-
дзеўшы прадстаўленыя матэрыялы і
з улікам меркавання навуковага кі-
раўніка гістарычнага цэнтра г. Мін-

ска Багласава С.Г. узгадняе для да-
лейшага праектавання архітэктур-
нае рашэнне моста праз р. Свіслач
па вул. М.Багдановіча (ГАП — Сарда-
раў А.С.): колеравае рашэнне павод-
ле варыянта 2, парэнчавую агароджу
паводле варыянта 3. Апоры асвят-
лення дапрацаваць і прадставіць на
ўзгадненне дадаткова. 

Будаўнічую стадыю праекта ва
ўстаноўленым парадку прадставіць
на ўзгадненне ў камітэт архітэкту-
ры і горадабудаўніцтва, прадугле-
дзеўшы выкананне патрабаванняў
архітэктурна-планіровачнага за-
дання”. 

— Як вы самі бачыце, пра мас-
тацкае аздабленне тут нічога не ска-
зана, — дадае дырэктар “Гораўта-
моста”. — Эскізны праект скульптур-
най кампазіцыі быў вынесены на
разгляд Рэспубліканскага савета па
манументальным мастацтве толькі
19 мая гэтага года. 

Яраслаў Паўлоўскі не адмаўляе
таго, што са скульптарам яму даво-
дзілася сустракацца і значна раней:
ужо летась імі абмяркоўвалася мас-
тацкая частка праекта капрамонту.
Але, як адзначыў дырэктар “Гораўта-
моста”, гэта былі толькі папярэднія
перамовы, ды і тэма ганарару пад
час іх не ўзнімалася. 

— Зразумейце мяне правільна:
архітэктурнае аблічча роднага гора-
да мне зусім не абыякавае. Але ж
я — проста выканаўца, які павінен
кіравацца наяўнай дакументацыяй.
Напэўна, пад час яе падрыхтоўкі бы-
лі дапушчаны пэўныя недапрацоўкі.
Іначай ніякіх праблем не ўзнікла
б, — рэзюмаваў Яраслаў Паўлоўскі. 

“Спяшацца не трэба” 
Пошукі адказу на “спрадвечнае”

пытанне “Хто вінаваты?” можна бы-
ло б працягваць. Ды толькі... ці трэ-
ба? Бо ясна адно: адбылося непара-
зуменне. Не ідэйная супярэчнасць, а
банальны казус. 

І таму ў дадзеным выпадку куды
больш актуальным падаецца другое
“спрадвечнае” пытанне: “Што ра-
біць?”. 

— Пакуль мост пазбаўлены плас-
тыкі, праект цяжка назваць рэаліза-
ваным у поўнай меры, — мяркуе Мі-
хаіл Баразна. — Кампазіцыя Аляк-
сандра Фінскага здатная надаць фун-
кцыянальнаму аб’екту ўласнае не-
паўторнае аблічча. Сёння казаць пра
наяўнасць у ёй нейкіх адметных рыс
не выпадае, хаця, паводле архітэк-
турных прапорцый, яна прыгожая. 

З думкай старшыні Манумента-
льнага савета пагодзяцца многія:
мост, размешчаны ў гістарычным
цэнтры Мінска, не можа быць про-
ста мостам. 

Месца, адведзенае на ім для ба-
рэльефаў і ўставак, пакуль пустуе.
Яно не было занятае ніякімі безабліч-
нымі “індывідуальнымі вырабамі”. 

— Капітальны рамонт моста
завершаны, але гэта не значыць,
што на скульптурнай кампазіцыі

можна паставіць крыж, — кажа
Яраслаў Паўлоўскі. —  Паверце, я

толькі за тое, каб яна была ўста-
лявана.  Нічога страшнага, калі

гэта адбудзецца праз тры, ча-
тыры месяцы, нават
праз год. Спяшацца
не трэба. Галоўнае,
каб усё было афор-
млена згодна з зака-

надаўствам. 
Мост спрадвеку

быў сімвалам паразумення.
Можа, і цяпер спрацуе чароў-

ная сіла метафары? У любым вы-
падку, абодва бакі канфлікту на
гэта спадзяюцца.  

— У такім выпадку я гатовы
ўласнаручна свідраваць дзіркі для
барэльефаў Аляксандра Фінска-
га! — паабяцаў Яраслаў Паўлоў-
скі.

Карэспандэнт “К”, у сваю чаргу,
выказаў гарачае жаданне стаць свед-
кам гэтай гістарычнай падзеі.  

Ілля СВІРЫН
Фота  Юрыя ІВАНОВА

Аддзел культуры Браслаўскага райвыканкама просіць
даць тлумачэнне наконт аплаты працы ўнутраным су-
мяшчальнікам, прынятым на работу на адзін каляндар-
ны год (адміністрацыі і канцэртмайстрам у тым ліку) у
дзіцячых школах мастацтваў у канікулярны час. Тарыфі-
кацыя і расклад заняткаў складаецца на ўвесь год.

На пытанне адказвае намеснік міністра культуры 
Рэспублікі Беларусь Віктар КУРАШ:

— У адпаведнасці з артыкулам 343 Працоўнага кодэкса Рэспублікі Бе-
ларусь сумяшчальніцтва — выкананне работнікам у вольны ад асноўнай
працы час іншай пастаяннай аплачваемай работы ў  таго ці іншага най-
мальніка на ўмовах працоўнага дагавора.

Праца па іншай пасадзе, як у гэтай, так і ў іншай установе, можа вы-
конвацца на ўмовах сумяшчальніцтва па рэжыме  гібкага працоўнага ча-
су. Працягласць  працоўнага часу, які вызначаецца наймальнікам для
тых, хто  працуе па сумяшчальніцтве, не можа перавышаць палову звы-
чайнай працягласці працоўнага часу, што ўстанаўліваецца Працоўным
кодэксам Рэспублікі Беларусь.

Кіраўнікам (іх намеснікам) устаноў адукацыі, якія працуюць на ўмовах су-
мяшчальніцтва, аплата працы ў перыяд канікул навучэнцаў ажыццяўляецца ў
тым выпадку, калі гэтая работа прадугледжана раскладам урокаў (вучэбных за-
няткаў).   Правядзенне заняткаў у перыяд канікул афармляецца загадам.

Ці абавязана адміністра-
цыя прэміраваць супра-
цоўніка арганізацыі Мі-
ністэрства культуры за са-
дзейнічанне ў выкананні
плана платных паслуг (па-
станоўка камерцыйнага
мерапрыемства, падрых-
тоўка матэрыялаў для
ксеракапіравання  ў наву-
чальных мэтах і г. д.)?

На пытанне адказвае 
начальнік эканамічнага

ўпраўлення
Міністэрства культуры 

Рэспублікі Беларусь 
Вольга КАНАНЮК:

— Наймальнік мае права
прэміраваць работнікаў у адпа-
веднасці з Палажэннем аб прэмі-
раванні, калектыўным і працоў-
нымі дагаворамі.

Чытач — Газета — Міністэрства

непаразумення

На месцы, дзе можа быць усталявана выява Свіслачы.

с у б о т н і я  с у с т р э ч ы

У Нацыянальнай бібліятэцы
Беларусі распрацаваны шэраг
новых падбаз электроннага
каталога — праграмы па по-
шуку і заказе літаратуры. Ця-
пер пагартаць рарытэты, ста-
радрукі і дазнацца пра гіста-
рычныя падзеі і знакамітых
людзей зможа кожны карыс-
тальнік НББ.

На прэзентацыі баз унутранай ге-
нерацыі прадэманстравалі зборы “Пе-
рыядычнага друку Беларусі 2-ой пало-
вы XVIII ст. — 1917 г.”, “Крыніц па гіс-
торыі Беларусі канца XVIII — пач. XX
стагоддзя”, “Палеатыпы і інкунабулы з
фондаў НББ”, “Скарыніяна” і таямні-
чая “Radziviliana” — міжнародны пра-
ект па падтрымцы духоўнай спадчыны
чалавецтва і захоўвання рарытэтных
выданняў, якія належалі знакамітаму
магнацкаму роду, — усяго 7 новых тэ-
матычных калекцый. Таксама прад-
эманстраваны 2 базы даных, зробле-
ныя бібліятэкай: “Чарнобыль (звесткі
аб дакументах за 1991 — 2005 гг.)” і
“Беларусь у асобах і падзеях”.

Раней пазнаёміцца з тымі ж ста-
радрукамі мог не кожны карысталь-
нік НББ: трэба было чакаць заказа-
ную літаратуру або прад’яўляць спе-
цыяльны пісьмовы дазвол. Цяпер
“пагартаць” у электронным выгля-
дзе, скажам, “Opera” Anselmus
Cantuariensis 1033 — 1109” (XV ст.),
“Orbecche Tragedia” Giraldi Cinthio
Giovanni Battista (1505 — 1573)”,
“Кнігу Іова” з прадмовай Францыска
Скарыны (1517, Прага) або некато-
рыя выданні з эксклюзіўнага, стара-
жытнага збору “Biblioteka Ordynacji
Nieswieskiej” можа любы ахвотны. 

Гонарам НББ можа стаць і база
“Беларусь у асобах і падзеях”, дзе
размешчаны звесткі пра розных лю-
дзей, што ўнеслі ўклад у развіццё Бе-
ларусі. У гэтай электроннай базе
можна таксама прачытаць пра
падзеі, якія адбываліся ў розныя ча-
сы ў гісторыі нашай краіны. 

Кацярына БЕЛІКАВА, 
бібліятэкар аддзела 

абслугоўвання
Нацыянальнай бібліятэкі 

Беларусі

Радзівіліяна і
Скарыніяна

— Праца над праектам распачалася
9 сакавіка, калі была падпісана ліцэнзій-
ная дамова. Не было дня, каб мы не за-
ймаліся фарміраваннем праграмы, за-
мовай сувенірнай прадукцыі, афармлен-
нем дакументацыі. Але ж самы актыўны
момант наступіў на пачатку верасня, калі
канкурсанткі пачалі збірацца ў Мінску.

— Мабыць, без неспадзяванак не
абышлося?

— Праблемы, вядома, узнікалі, але
вырашаліся. Чаго толькі ні было! Прыга-
жуні, здаралася, і візы афармлялі няпра-
вільна, і дакументы ў аэрапорце гублялі, і
свае чамаданы, і самі раптоўна “знікалі”.
Добра, што ў АНТ існуе служба спецкараў
у розных краінах: яны нам вельмі дапа-
магалі ў такіх выпадках.

— Затое ў падарожжы па Белару-
сі ніхто не згубіўся і, да таго ж, не раз-
губіўся. 

— Сапраўды: запланаваная паездка
па нашай краіне атрымалася вельмі
яркай і запамінальнай, прынесла шмат
адкрыццяў не толькі тым, хто завітаў да
нас упершыню, але і нам самім. Вядома,
у нас былі свае задумы: абавязкова пака-
заць Белавежскую пушчу, салігорскія шах-
ты. Шмат сустрэчных прапаноў паступіла
і ад абласцей. А як сустракалі! Нават тут
кожны імкнуўся знайсці сваю “разынач-
ку”: хтосьці, паводле народных трады-
цый, сустракаў з караваем, хтосьці —  з
барабанным шэсцем, хтосьці —  з салда-
тамі МНС, якія праводзілі паказальныя
выступленні на плошчы. Кожны рэгіён
імкнуўся прадставіць усё самае лепшае,
што ў яго ёсць, чымсьці здзівіць, знайсці
сваю адметнасць. Канкурсанткі ацанілі
нашу гасціннасць: ледзь не ў адзін голас
гаварылі, якая ў нас зялёная, чыстая кра-
іна, якія добрыя, ветлівыя людзі.

— Шоу ў Футбольным манежы
прадэманстравала яшчэ і добрую
тэхнічную аснашчанасць. Нават не ве-
рылася, што літаральна “ў чыстым

полі” можна размясціць такую вяліз-
ную сцэну з дэкарацыямі, светлавой
падвескай, люкамі і спецэфектамі,
уключаючы каналы для адтоку ва-
ды...

— Падрыхтоўкай праекта займалася
каля 500 чалавек. Работы ў манежы пача-
ліся на пачатку верасня, вяліся вельмі зла-
джана. З’яднаныя пераносныя сцэны, па-
зычаныя з Барысава і Палаца Рэспублікі,
дабудоўваліся дадатковымі “карабамі”,
іншым абсталяваннем. Настаў час рэпе-
тыцый: штодзень з 9-ці да 22-х гадзін на
працягу тыдня. Адпрацоўвалі і асобныя
конкурсныя блокі, і пралог, і ўласна тэхніч-
ны бок усяго відовішча. Давялося пахва-
лявацца: на адным з прагонаў не так
спрацаваў вадаспад. Але на дзень правя-
дзення шоу гатоўнасць была —  усе 100
працэнтаў!

— Падобныя шоу, зразумела, пра-
цуюць на імідж краіны. Але наколькі
акупіліся ўкладзеныя грошы? 

— Скажу без пафасу: гэта прэстыж
краіны не проста на міжнародным —  на
сусветным узроўні, доказ нашай здоль-
насці ўдзельнічаць у міжнародных пра-
ектах. Для АНТ —  яшчэ і рэйтынгавая за-
цікаўленасць, магчымасць расці надалей. 

— З тэлеаўдыторыяй —  усё зразу-
мела. З гасцямі —  таксама: прыехалі
і прадстаўнікі замежных арганіза-
цый, і групы падтрымкі, што меліся ў
кожнай канкурсанткі. Але ці выклікаў
праект цікавасць турыстаў? 

— Упершыню на гэтым праекце
была выкарыстана тэхналогія па
стварэнні “турпакета”: мы заключылі
дамову з адной турыстычнай фірмай, і
тая прапаноўвала турпаездку ў Беларусь,

фіналам якой станавілася наведванне
нашага шоу.  

— Цудоўнае пачынанне! Ду-
маю, яно павінна быць падхоплена
і на далейшых падобных праектах
у нашай краіне: не толькі на дзіця-
чым “Еўрабачанні” ў Мінску ў
2010-м, але і на міжнародных фес-
тывалях. Багата было і рэкламы, і

разнастайнай сувенірнай прад-
укцыі. Увагу прыцягнула і выстаў-
ка кароны пераможцы ў Палацы
Рэспублікі. Гэта, здаецца, таксама
вашае ноў-хаў?

— Так, гэтая акцыя была нашым,
калі можна так сказаць, “вынаходніц-
твам”: цягам усяго дня 24 верасня з
ранку да вечара карона дэманстрава-
лася ў холе Палаца Рэспублікі — са
спецыяльнай падсветкай, бліскаючы
ўсімі сваімі дыяментамі. Каб яе раз-
гледзець, трэба было набыць уваход-
ны квіток, але гэта не спыняла гледа-
чоў: калі яшчэ такое ўбачыш на свае
вочы! Добра разыходзіліся і сувеніры:
не толькі традыцыйныя майкі, ручкі,
блакноты, разнастайныя бірулькі, але
і люстэркі з падсветкай, іншыя арыгі-
нальныя вырабы. Свой плён прынесла

і рэклама: расцяжкі, бігборды, святло-
дыёдныя экраны, эмблемы конкурсу
на аўтобусах і многае іншае. Дый раз-
меркаваны рэкламныя шчыты былі
паўсюль: уздоўж дарог, у метро, на
вакзалах...

— Часткай “рэкламнага прамоўшэ-
на” —  не толькі ўласна конкурсу, але і
самой Беларусі —  трэба лічыць і шмат-
лікія паездкі нашай прыгажуні Марыі
Есьман, якая атрымала на конкурсе
тытулы “Міс Конгеніяльнасць”, “Міс
Інтэркантыненталь Еўропа”, “Віцэ-міс
Інтэркантыненталь-2009”, і “прэзента-
цыю” краіны ў адным з блокаў шоу-
праграмы. Тым больш, што канцэртнае
“слова пра Беларусь” знаходзілася ў
атачэнні выступленняў прызнаных сус-
ветных зорак.

— Не хацелася звузіцца ні да класікі, ні
да фольку. Мы імкнуліся паказаць нашу
краіну маладой, сучаснай, а разам з тым —
падкрэсліць, што ў нас шануюцца традыцыі,
прычым як нацыянальныя, так і еўрапей-
скія. Таму “запальваў іскру” ансамбль
“Drum Ecstasy”. “Песняры” дэманстравалі
сучаснае прачытанне класікі: акурат да гэта-
га выступлення зрабілі “Месяцовую сана-
ту” Бетховена, што ўжо была ў іх рэперту-
ары і на дыску, па-англійску. А разам з “Ха-
рошкамі” паставілі клічнік “Лявоніхай”.

— “Клічнікам” можна назваць
усё шоу!

— Думаю, для нас гэта не мяжа, а толькі
адна з вяршынь. Хочацца рушыць да новых!..

Што ж, у гэтым Анжаліна Мікульская
рацыю мае. Першая яе адукацыя —
эканамічная, другая — мастацкая (рэжысу-
ра масавых святаў), атрыманая ў
Ленінградзе. Такі сінтэз дапамагае ёй весці

любыя перамовы на прафесійным
узроўні . Таму няма чаго здзіўляцца, што за
яе плячыма ўжо шмат творчых пра-
ектаў —  і ў Расіі, і ў Беларусі, куды яна пе-
раехала. За 4 гады працы на АНТ яна
ажыццяўляла і “Зорны цырк”, і “Пасаг для
нявесты”, і конкурс “Міс Беларусь-2008”.
Сярод зусім нядаўніх акцый, займеўшых
шырокі рэзананс, —   “Песні маёй краіны”,
“Новыя галасы Беларусі”. Цікава і тое, што
ў большасці праектаў, сярод якіх — і “Міс
Інтэркантыненталь-2009”, А.Мікульская
выступала выканаўчым прадзюсерам, а ў
некаторых —  рэжысёрам. Гэта менавіта яе
рэжысёрскія фантазіі разгуляліся пад час
аднаго з колішніх навагодніх “Блакітных
агеньчыкаў” на БТ: Жанет выходзіла ў аб-
ліччы... баксёра, Іскуі Абалян —  каталася
на каньках, “Лепрыконсы” выступалі з ро-
тай ганаровай варты, Ганна Шаркунова —
з хорам Міністэрства ўнутраных спраў...

— Але ж цяпер, пэўна, вам па-
трэбны адпачынак?

— Маленькая перадышка —  і
наперадзе “Міс Беларусь-2010”!

— Як жа вашы блізкія вытрымлі-
ваюць такі пастаянны марафон у
тэмпе спрынту?

— Падтрымліваюць.
— Няўжо не крытыкуюць?
— Чаму ж? Асабліва — муж і маці.

Але менавіта з крытыкі я чэрпаю свае
новыя ідэі і натхненне. Таму калі мяне він-
шуюць з паспяховым завяршэннем чарго-
вага праекта, звычайна прашу: давайце
лепей — пра тое, што было дрэнна. Зра-
біць можна —  усё! Пры адной толькі ўмо-
ве: калі людзі маюць жаданне. Мне і муж
кажа: “Цябе можа спыніць хіба недахоп
тэхнічных магчымасцей”. І я вельмі
ўдзячная кіраўніцтву АНТ і асабіста стар-
шыні Праўлення Рыгору Кісялю, што
дзякуючы яму ўдаецца ажыццяўляць усё
задуманае. Галоўнае ва ўсім —  чалавечы
фактар! Мусіць, гэта стала і нейкай “звы-
шідэяй” самога конкурсу прыгажосці:
прыгажосць —  гэта сам чалавек...

Гутарыла Надзея БУНЦЭВІЧ
На здымках: Анжаліна

Мікульская “сола” і разам 
з прыгажунямі-канкурсанткамі

У Лацінаамерыканскі культурны
цэнтр імя Сімона Балівара завіта-
ла пераможца конкурсу “Міс
Інтэркантыненталь-2009” Анелі
Кінтэра, тэлевядучая з Венесуэлы.
Яна з’яўляецца адзінай удзельні-
цай ад Паўднёвай Амерыкі на гэ-
тым конкурсе, і таму яе з вялікай
пашанай павіншавалі супрацоўні-
кі пасольстваў Венесуэлы і Кубы,
што прадстаўляюць гэты рэгіён у
Беларусі. Візіт прыгажуні супаў з
вызначэннем пераможцаў дзіця-
чага конкурсу малюнкаў, і бела-
рускія школьнікі атрымалі ад яе
віншаванні і аўтографы, а такса-
ма падарункі ад Пасольства Балі-
варыянскай Рэспублікі Венесуэла
ў нашай краіне.

У малюнках на тэму “Венесуэла —
казачная краіна” вучні чатырох мінскіх
і адной барысаўскай школ з узмоцнен-
ным вывучэннем іспанскай мовы вы-
явілі свае веды і ўяўленні пра гэтую кра-
іну. Анелі Кінтэра пазнаёмілася з твора-
мі, а пад час узнагароджання кожнага
ўдзельніка старалася называць яго па
імені.

Надзвычайны і Паўнамоцны Пасол
Баліварыянскай Рэспублікі Венесуэла ў
Рэспубліцы Беларусь Амерыка Дыяс Ну-
ньес пасля таго, як прагучалі гімны
дзвюх дзяржаў, звярнуўся з прывіталь-
ным словам, дзе адзначыў, што дзеці ў
сваіх малюнках паказалі, што Венесу-
эла — краіна казак, летуценняў, сноў, з
прыгожай прыродай. А пераможца “Міс
Інтэркантыненталь-2009” даказала: гэты
край славіцца не толькі незвычайнымі
краявідамі, але і жаночай прыгажосцю.
Дарэчы, Анелі Кінтэра  заваявала пера-
могу не толькі тут, але і атрымала тытул
“Міс Амерыка” ў 2008 годзе на конкурсе
“Міс свету-2008”. 

Пасля слова ўзяў Надзвычайны і Па-
ўнамоцны Пасол Рэспублікі Куба ў Рэ-
спубліцы Беларусь Альфрэда Ньевес
Партуонда, які нядаўна прыбыў у нашу
краіну. 

Напрыканцы імпрэзы гукі акардэ-
она прыўнеслі каларытныя беларус-
кія ноткі ў ход сустрэчы — гэта граў
дуэт Святланы Барэйка і Дзяніса Чор-
нага з Беларускай дзяржаўнай акадэ-
міі музыкі.

Алена САБАЛЕЎСКАЯ

Найпрыгажэйшае

“Cлова пра Беларусь”

Дык што такое прыгажосць? Нагода задумацца  над гэтым
папраўдзе філасофскім пытаннем чарговы раз узнікла пад
час правядзення ў Мінску Міжнароднага конкурсу прыгажосці
“Міс Інтэркантыненталь-2009”. Тым больш, што  трансляцыю з
Футбольнага манежа, дзе адбываўся фінал конкурсу, можна
было без перабольшвання назваць “прыгажосцю ў кубе”. Яна
ўражвала не толькі чароўнасцю дзяўчат з усіх куткоў свету,
але і разнастайнасцю канцэртнай праграмы, што ўключала
выступленні знаных зорак, відовішчнасцю, прыемнымі
сюрпрызамі, сярод якіх была водная феерыя, спалучэннем
грандыёзнасці маштабаў і чалавечай цеплыні. А галоўнае —
магутнасцю самой арганізацыі гэтага шмат у чым унікальнага
шоу. “Па-за кадрам”, як заўсёды, засталася вялікая праца па
яго падрыхтоўцы і правядзенні. Яе сакрэты нам прыадкрыла
выканаўчы прадзюсер АНТ Анжаліна МІКУЛЬСКАЯ.

Хто паставіў клічнік шоу?

Пасля конкурсу Цягам 20 гадоў ва ўсім свеце 1
кастрычніка ўшаноўваюць па-
жылых людзей, якія сваім
жыццёвым і працоўным вопы-
там штодня дапамагаюць мо-
ладзі ў рэалізацыі іх разнастай-
ных творчых памкненняў.

У Міжнародны дзень пажылых лю-
дзей Дзяржаўны літаратурна-мемары-
яльны музей Якуба Коласа сумесна з
Тэрытарыяльным цэнтрам сацыяльна-
га абслугоўвання насельніцтва Савец-
кага раёна Мінска правёў літаратурна-
музычную вечарыну “Пад бацькоўскім
дахам”. У мерапрыемстве прынялі
ўдзел малодшы сын Якуба Коласа Мі-
хась Міцкевіч, паэт, лаўрэат Дзяржаў-
най прэміі Рэспублікі Беларусь Уладзі-
мір Скарынкін, а таксама калектыў
мастацкай  самадзейнасці ветэранаў
“Аптыміст”. 

Трэба зазначыць, што святкаван-
не Міжнароднага дня пажылых лю-
дзей праходзіла ў межах праграмы,
прымеркаванай да 50-годдзя з дня
адкрыцця Дзяржаўнага літаратурна-
мемарыяльнага музея Якуба Кола-
са, і стала своеасаблівай рэпетыцы-
яй да маючых адбыцца 3 лістапада
Коласаўскіх чытанняў.

Напярэдадні
“Каласавін”

Да Міжнароднага дня 
пажылых людзей

м а с т ы х і нВядучы рубрыкі —
Барыс КРЭПАК

23 верасня ў Рэспубліканскай
мастацкай галерэі “Палац
мастацтва” адбылося адкрыц-
цё юбілейнай мемарыяльнай
выстаўкі Івана Харламава,
прымеркаванай да 80-годдзя
з дня нараджэння мастака.

Іван Пятровіч у 1953 годзе скончыў
Вышэйшае мастацка-прамысловае ву-
чылішча, заснаванае баронам Штыглі-
цам (сёння гэта Дзяржаўная Санкт-Пе-
цярбургская мастацка-прамысловая
акадэмія імя Штыгліца). З 1957-га браў
удзел у мастацкіх выстаўках. Працаваў
у галіне мастацкай распрацоўкі мэблі,
афармлення і праектавання
інтэр’ераў. 

Іван Пятровіч быў адзін з найлеп-
шых мастакоў-мэбельшчыкаў свайго
часу. Беларуская мэбля, спраектава-
ная І.Харламавым і выкананая на Баб-
руйскай  фабрыцы, атрымала шыро-
кае прызнанне ў СССР, артыкулы пра
наватарскія тэндэнцыі, закладзеныя ў
яе канструкцыі, друкаваліся ў грамад-
скіх і спецыялізаваных выданнях кра-
іны і за яе межамі. Работы мастака бы-
лі ўзнагароджаны дыпломамі Выстаўкі
дасягненняў народнай гаспадаркі ў
Маскве, а таксама творца быў узнага-
роджаны залатым медалём ВДНГ за
ўклад у мастацтва мэблі.

Сярод іншых твораў І.Харлама-
ва — афармленне інтэр’ераў Палаца

культуры тонкасуконнага
камбіната, Беларускага тава-
рыства культурных сувязей з
замежнымі краінамі,  гасціні-
цы “Юнацтва” на Мінскім
моры, рэстарана “Мінск” у
Патсдаме, комплексу памяш-
канняў Авіяцыйнага інстыту-
та ва Уфе. Ім былі таксама
выкананы праекты малых
архітэктурных форм, пра-
екты мэблі для гасцініцы Са-
вета Міністраў. Яму нале-
жыць і афармленне кнігі
“Мастацкая кераміка Савец-
кай Беларусі” І.Елатамцавай.

І.Харламаў займаўся і жывапісам.
Напісаў шмат эцюдаў на Беларусі і за
яе межамі. Тонкае пачуццё колеру і
ўменне перадаць адчуванне высокага
ўздыму пачуццяў характарызуюць яго
поўныя свету і гармоніі работы. У
асноўным, гэта акварэлі, гуашы і тэм-
перы. Таленавіты рысавальшчык, ён
пакінуў цудоўную спадчыну ў выглядзе
замалёвак, штудый, накідаў, выкана-
ных на пляжы ці ў горадзе. Усё гэта да-

лёка ад пераймання, зроблена шчыра,
ад душы, і вучыць нас разумець, —
чым ёсць цудоўнае ў жыцці. Няшмат
яго работ захавалася, і толькі некато-
рыя з іх, на фотаздымках, можна ўба-
чыць у гэтай экспазіцыі.

На жаль, ужо больш за два гады Іва-
на Пятровіча з намі няма, але шматлікія
з яго работ і сёння актуальныя, яго спра-
ву працягваюць вучні і паслядоўнікі.

Ул. інф.

Шмат разнастайных мерапры-
емстваў, своеасаблівых творчых
справаздач праходзіць у Палацы
культуры горада Маладзечна. У
рознай форме і жанрах гучыць у
іх прызнанне жыхароў у любові
да свайго  горада, краю, Радзі-
мы. Году роднай зямлі прысвяціў
сваю другую выстаўку  пад на-
звай “Гарадская рапсодыя” наш
мастак Яўген Рагуновіч. 

Семнаццаць гадоў таму ён вярнуўся
ў родны горад, дзе ў свой час скончыў ся-
рэднюю школу,  політэхнікум і адкуль, як
сам кажа, “пачаў матацца па ўсім свеце”.
Час службы і працы ў войску ў Чэхіі, Ся-
рэдняя Расія і Далёкі Усход... Першыя вы-
стаўкі карцін у горадзе Усурыйску... У гэты
ж час ён вывучае станковы жывапіс і гра-
фіку ў Маскоўскім народным універсітэ-
це мастацтваў. Пасля вяртання ў 1992 г. у
горад свайго юнацтва Я.Рагуновіч зрабіў
тут сваю персанальную выстаўку.   

Сённяшнія работы выкананы ў  новым
для мастака матэрыяле — пастэлі. Про-
стасць і, разам з тым, навізна ў выказванні

думкі, удалае  адчуванне гэтага матэрыялу
нарадзілі цуды.  Яркія, часам кантрастныя,
колеры мастак асаблівым чуццём уводзіць
у гармонію, і творы атрымліваюцца
незвычайна прыцягальнымі. 

Маладзечна прыгожае ў любую пару
года і сутак — гэта сцвярджаюць нават
тыя, хто яго наведвае ўпершыню. Начны
горад на карцінах, чаму аддае перавагу
мастак, здаецца, дыхае на поўныя грудзі,
пачынае жыць нібыта  казачным жыц-
цём. Вабяць глыбіня і таямнічасць, нават
калі  бачыш на карціне толькі абрысы
знаёмага будынка гатэля.  У арэоле ўнут-
ранага свету — слаўнае Маладзечанскае
музычнае вучылішча. А ягоны духоўны
гаспадар Міхал Клеафас Агінскі, відаць,
ужо зрабіў крок наперад,  каб сысці з
п’едэстала помніка, і   крочыць напрас-
ткі,  шырокім  гасцінцам, у свае Паўноч-
ныя Афіны. Утульныя вулачкі і скверы,
касцёл Святога Іосіфа і  Пакроўская цар-
ква, што на Старым месцы, — гэта не
проста горад: ён — наша гісторыя...

Ларыса СЫСУН
Маладзечна

За два дзесяцігоддзі “вераснёўцы”
прыўнеслі значны і перспектыўны
ўклад у беларускае выяўленчае мас-
тацтва, аб чым гавораць хаця б такія
імёны і работы членаў аб’яднання, як
Георгій, Наталля  і Кацярына Паплаў-
скія, Сяргей Волкаў, Мікалай Рыжыкаў,
Вячаслаў Пашчасцеў, Мікалай Казлоў,
Яўген Жылін, Ірына Лобан, Віктар Клі-
менка, Наталля Сустава, Яўген Саковіч,
Уладзімір Шнарэвіч, Міхаіл
Сенькін, Генадзь Дзяні-
саў, Міхаіл Моў-
чан... Усе яны
актыўна ўдзе-
льнічаюць у
нацыяналь-
ных ды між-
н а р о д н ы х
выстаўках і
пленэрах, а
ілюстратары
паспяхова су-
працоўнічаюць з
выдавецтвамі,
маюць дыпло-
мы і прэміі.
Амаль усе чле-
ны аб’яднання
ўдзельнічаюць
у выстаўцы. У экспазіцыю ўвайшлі і тры
акварэлі Міхаіла Міронава, які, на
жаль, нечакана пайшоў з жыцця ў гэ-
тым годзе.

Аб’яднанне “Верасень” — гэта,
канешне ж, творчы кірунак, члены
якога звязаны агульнасцю не толькі
глыбінных разуменняў сучаснай
праблематыкі ў выяўленчай культу-
ры краіны, але і агульнасцю погля-
даў на ролю і месца мастацтва ў

жыцці чалавека. “Ве-
раснёўцы” абгрунтава-
ны добрай акадэмічнай
вывучкай, што немала-
важна,  і сцвярджаюць
эстэтычную чысціню,
прыгажосць высокіх ду-
хоўных і маральных
каштоўнасцей.

Усе гэтыя назі-
ранні і азначэнні, хаця і закрана-
юць самае відавочнае, так бы
мовіць, зыходныя рысы “Верас-
ня”, у цэлым цалкам абгрунтава-
ныя і слушныя. Засмучае толькі
адно: усё ж такі замала ў творах
сюжэтаў і тэм, непасрэдна звяза-
ных  з роднай Беларуссю. Мусіць,
менавіта гэта галоўны недахоп,
што кінуўся ў вочы пасля таго, як

наведаў выстаўку.
У экспазіцыю ўвай-
шлі 165 работ апош-

ніх 2 — 3 гадоў:
станковая і

кніжная гра-
фіка, арыгіна-
льныя малюнкі
(від графікі, сёння
амаль што забы-
ты), акварэль, жы-

вапіс алеем. А ўсяго
ўдзельнічаюць у вы-

стаўцы 32
мастакі.

Асаб-
лівую ўвагу
выклікаюць
л і р ы ч н ы я
пейзажныя
п а л о т н ы
“Паляна гу-
льтаяватых
дубоў” і “Пле-
нэр. Празрыс-
ты гай” Гео-
ргія Паплаў-
скага, вірту-
озныя малюн-
кі чароўных
жаночых воб-

разаў і выдатныя ілюстрацыі Сяргея Вол-
кава да беларускіх казак. Ды і іншыя мас-
такі-ілюстратары выявілі свой прафесі-
яналізм і высокі эстэтычны густ.

Падаецца, што  ў цікавым накірун-
ку ідуць творчыя пошукі маладых “ве-
раснёўцаў”: Наталлі Марчанка, Вікто-
рыі Белавусавай-Кірыенка, Лізаветы
Пашчасцявай. Кожная з іх ужо мае свой

непаўторны мастакоўскі почырк, што
мае  дачыненне  і да агульнавядомых
сучасных мастацкіх накірункаў, і да чыс-
та акадэмічных традыцый. Асабліва
здзіўляе разгорнутая сапраўдная “экс-
пазіцыя ў экспазіцыі” з 20 жывапісных
палотнаў Ілоны Касабука-Бірыцкай —
своеасаблівай, шчодра адоранай мас-
тачкі, якая вельмі тонка адчувае пры-
родны і жыццёвы настрой, бачыць без-
ліч “незвычайнага ў звычайным”.

У цэлым, нягледзячы на разнажан-
равае і рознастылёвае бачанне, новыя
творы ўсіх “вераснёўцаў” выглядаюць
вельмі гарманічна, так бы мовіць, на
любы густ: верагодна, таму, што мастакі
з поўнай аддачай імкнуцца ўбачыць і
адлюстраваць, “даследаваць” унікаль-
ную каштоўнасць жыцця,  апяваць пры-
гажосць навакольнага свету, чым і до-
раць людзям  мноства светлых, станоў-
чых думак і жыццесцвярджальны на-
строй.

Аляксандр РУНЕЦ

Наватар: канструктар 
і мастак

“Паляна гультаяватых
дубоў”, або Незвычайнае ў звычайным

“Чуццё” да гармоніі

У мінскім Палацы мастацтва працуе вялікая
выстаўка  работ творчага аб’яднання “Верасень”
Беларускага саюза мастакоў, прысвечаная  20-
годдзю яго заснавання. Так, уся гісторыя “Верасня”
ўкладваецца ў гэты невялікі тэрмін. 

У свой час я зрабіў уступны артыкул
да яго ж альбома, які выйшаў у 2009 го-
дзе, зразумела, знаёміўся з большасцю
твораў Уладзіміра Нічыпаравіча. Шмат
разоў мы размаўлялі з ім, былым лёт-
чыкам і выхаванцам мастацка-графіч-
нага факультэта Віцебскага педінстыту-
та, “пра жыццё і мастацтва”, пра месца
творчасці ў ягоным лёсе.

Праз сённяшнюю выстаўку  чырво-
най ніткай праходзіць тэма беларускай
зямлі, абпаленай агнём мінулай вайны і
адроджанай, як Фенікс з попелу, роз-
умам і рукамі працаўнікоў гарадоў і вё-
сак. Іх цудоўныя і натхнёныя абліччы за-
ймаюць немалаважнае месца ў вобраз-
най палітры мастака.

У.Шпартаў у маім
цяперашнім разумен-
ні —  рамантык. Яго ра-
мантыка —  гэта светлая
і чыстая надзея. І калі
глядзіш на лірычныя пей-
зажы, партрэты, асабліва
— жаночыя, лепшыя фі-
гуратыўныя кампазіцыі
кшталту “Хлеб партызан-
скі”, “Прысвячаецца ба-
цькам, што не вярнулі-
ся”, “Раніца новага дня”,
“Золак”, “Арэлі”, “Вясна
ў Хацетаве”, “35-ы асоб-
ны бронеатрад”, “Кліч
Купалля”, “Поўдзень”,
хочацца па-сапраўднаму
разважаць пра сэнс жыц-
ця, кахаць і верыць у доб-
рае прызначэнне чалаве-
ка на зямлі, у тое, што прычакаем яшчэ
новыя вёсны і зімы, новыя адкрыцці і
адчуванні. Неабавязкова кудысьці клі-
каць. Можна проста спяваць, радавац-
ца, але —  абавязкова —  жыць “тут і
зараз”: прырода прыгожая без мэты,
яна “не наўмысна” прываблівае мас-
така сваім водарам, колерам, далікат-
насцю форм. Яна жыве і дорыць яму
пачуццё прыгожага, усцешвае і на-
тхняе яго, нічога не патрабуючы за гэ-
та, акрамя добрага стаўлення да яе.

Такія палотны У.Шпартава “Бабіна ле-
та”, “Дажджлівая раніца”, “Пах сена”,
“Агеньчык роднай хаты”, “Бэз цвіце”,
“Кастрычнік у Бялынічах”, “Восень у
Падніколлі”, “Пераможны май у Магі-
лёве”, “Кліч Купалля”...

Для У.Шпартава жыццё і твор-
часць —  гэта адно і тое ж: увесь на-
строй і душэўны стан мастака трывала
адпавядаюць ягоным палотнам. Ён —  з
той пароды жывапісцаў, для якога на
першым месцы — менавіта творчы ды-
ялог з гледачом, які пасля такой “раз-
мовы” можа стаць у пачуццях трошкі
лепшым у сваіх адносінах да наваколь-
нага свету і зямлі, дзе ён жыве. А гэта
дарагога каштуе.

Перад юбілеем Уладзімір Нічыпара-
віч атрымаў ад кіраўніцтва Саюза маста-
коў Расіі прывітальную тэлеграму, у якой,
у прыватнасці, былі такія словы: “Вы мно-
га зрабілі для збліжэння і ўмацавання ку-
льтурных сувязей паміж нашымі брацкімі
народамі, і мы ад усёй душы жадаем Вам
добрага здароўя, шчасця, поспехаў, новых
дасягненняў у творчасці”. 

З задавальненнем далучаемся да
гэтых віншаванняў.

Б.К.

“Творчая кухня” 
рамантыка
Размова, што дарагога каштуе

У сапраўднае свята ператварылася вялікая выстаўка жывапісу Ула-
дзіміра Шпартава, што 26 верасня, у дзень 70-гадовага юбілею мас-
така, адкрылася ў Магілёўскім абласным мастацкім музеі імя
П.Масленікава. Яна стала не толькі дэманстрацыяй сталасці жывапіс-
ца, але і пэўным вынікам складаных, размаітых і арыгінальных, ча-
сам супярэчлівых, вобразна-пластычных пошукаў. Пошукаў, не запа-
зычаных з сусветнай “рэпрадукцыйна-альбомнай” спадчыны, як гэ-
та часта адбываецца на нашых творчых “кухнях”, а асабіста выпаку-
таваных і перажытых на складаных шляхах Яго Вялікасці Мастацтва.

К.Паплаўская. “Траецкае прадмесце”.

М.Казлоў. З серыі 
“Фантазуз-Tondo”.

Н.Марчанка. “У гасцях у Рэнэ”.

У.Шпартаў. “Партрэт героя абароны Магілёва
ў 1941 г. палкоўніка С.Куцепава”.

С.Волкаў. Вокладка кнігі 
“Самы разумны”.

І.Харламаў. Праект інтэр’ера гасцініцы
Савета Міністраў РБ у Белавежскай пушчы.

8 Аўтар і вядучая рубрыкі —
Таццяна КОМАНАВА

Прэм’ерным спектаклем з такой назвай
адкрыў новы сезон Беларускі дзяржаў-
ны тэатр лялек. Зрэшты, гэта аказалася
далёка не адзінае пытанне, што прагу-
чала на адрас прэм’еры.

П’есу “адкрыў” рэжысёр спектакля Аляксей Ля-
ляўскі, які распавёў, што гэты тэкст — самы першы
варыянт вядомай дзіцячай п’есы Анатоля Вярцін-
скага “Дзякуй, вялікі дзякуй!”, які ён знайшоў у
архівах свайго бацькі Анатоля Ляляўскага. У свой
час гэты варыянт быў “забракаваны” і лёг у рэжы-
сёрскі архіў як не надта адпаведны для дзіцячай
аўдыторыі: маўляў, не хапала аптымізму і жыццес-
цвярджальнасці. На сцэну ж выйшла толькі трэцяя
перапрацоўка — больш правільна-выхаваўчая, з
пункта гледжання тагачасных ідэолагаў тэатра.
Сёння ж інтарэс Аляксея Ляляўскага прыцягнула
першакрыніца, якая, пры ўсёй сваёй структурнай
выбудаванасці і знешняй прастаце тэкставай кан-
струкцыі, і сапраўды можа падацца даволі жор-
сткай і безапеляцыйнай у адносінах да яе герояў.
Але ці павінен тэатр быць адно толькі лагодным да
сваіх гледачоў, думаючы, як іх добра пазабаўляць і
не закрануць іх глыбінных эмоцый і пачуццяў? 

Зрэшты, яшчэ адна рыса рэжысуры Аляксея
Ляляўскага, што ярка праявілася ў спектаклі, —
максімальная свабода выбару, якую ён “дае”
сваім персанажам. Ён не падзяляе іх на “добрых”
і “дрэнных”, што нібыта павінна аблягчыць гле-
дачам успрыняцце маралі фіналу. Яго бачанне
вобразаў у нечым набліжаецца да чэхаўскага: пе-
рад намі — далёка не ідэальныя істоты, але кож-
ная з іх спалучае ў сабе як агіднае, так і лірычнае,
як недалёкасць пэўных жыццёвых пазіцый, так і
амаль тыпізаваную пазнавальнасць. Пры гэтым
рэжысёр не адмаўляе ім у праве на існаванне, ха-
ця і ставіцца да гэтых істот з пэўнай літасцю. І як
жа не пашкадаваць іх, нягеглікаў з доўгімі рукамі,
выцягнутымі абезаблічанымі тварамі і “бесхры-
бетнай” пластыкай, якую забяспечваюць ім людзі
ў белых халатах (мастак — Таццяна Нерсісян). 

“Гульню-пярэварацень” рэжысёр працягвае
з намі на ўзроўні бітвы Дабра і Зла. І як тэатраль-
ная правакацыя, пакліканая прымусіць нас саміх
выбраць, чый бок прыняць, выглядаюць суадно-
сіны сіл: неверагодна наіўны і просталінейны ў
сваіх жыццёвых перакананнях Рыгорка (Цімур
Муратаў), што ідзе па жыцці прама і проста ў
бой, бы той салдацік, а побач з ім — іранічны
Змей-ліхадзей (Аляксандр Васько), які адкрыта
дэкларуе сваю моц і кажа: што крыўдзіць людзей
найперш з пагарды да іх, бо добра ведае, што
апошняе слова — за ім. Зрэшты, так яно і стано-
віцца: рэжысёрская рука не ўзнімаецца да “хэпі-
энду”, які нібыта павінен наступіць у выніку біт-
вы Дабра са Злом. Аляксей Ляляўскі не дазваляе
сабе падманваць юных гледачоў, абяцаючы ім
безагаворачную перамогу Рыгоркі і ягонай веры
ў тое, што за дабро трэба плаціць дабром. На
жаль, кажа ён, у жыцці “хэпі-энды” сустракаюцца
надзіва рэдка… 

Як зазначалі пасля прэм’еры тэатральныя
крытыкі, у апошнія гады ніводзін з сучасных бела-
рускіх тэатраў, не толькі лялечных, але і драма-
тычных, не асмельваўся паставіць перад сваімі
гледачамі падобнае пытанне рубам. Але яшчэ
большую смеласць праявілі сталічныя лялечнікі,
даючы на сваё пытанне адказ са сцэны проста,
канкрэтна, не хаваючыся за прыгожа-абстрак-
тныя метафары і філасофскія разважанні пра
сэнс жыцця: “Чаму людзі не зважаюць на тое, што
згода будуе, а нязгода руйнуе? І бачыць нават не
жадаюць, з-за чаго іх век хутка мінае, чаму з іхніх
сэрцаў цеплыня знікае…”

Вы бачылі, як цвіце дуб? Такім
пытаннем задаецца галоўны ге-
рой прэм’ернага спектакля На-
цыянальнага акадэмічнага дра-
матычнага тэатра імя Якуба Ко-
ласа “Прывітанне, Альберт!”. У
кожнага персанажа (а гэта Зіг-
мунд Фрэйд, Фермі, Марыя Кю-
ры, Эльза Левенталь, Элен Дзю-
кас) ёсць свой адказ на гэтае пы-
танне. Легенду ж пра квітнеючы
дуб падарыла Эйнштэйну яго-
ная маці, Паўліна.  

Усё гэта — факты біяграфіі 130-га-
довага юбіляра Альберта Эйнштэйна. А
сыграў яго ролю ў спектаклі Коласаў-
скага тэатра вядучы майстар сцэны Ге-
надзь Гайдук, якому 22 верасня споўні-
лася 50 гадоў. 24 верасня, пасля
прэм’ернага спектакля “Прывітанне,
Альберт!”, коласаўцы, тэатральная гра-
мадскасць павіншавалі акцёра з юбіле-

ем. Да таго ж, мінула 25 гадоў, як ён
сыграў сваю першую ролю на сцэне
знакамітага тэатра: Адуванчыка з “Ра-
давых” Аляксея Дударава. 

Больш за 70 вобразаў стварыў
Генадзь Гайдук на Коласаўскай сцэне.

Прасачыць сталенне яго таленту мож-
на па цікавых творчых парах: ад Бура-
ціна  да міфалагічнага  персанажа Зю-
зі-Зімавіцы , ад Малодшага да Старэй-
шага  ў “Дацкай гісторыі” паводле
Г.Х. Андэрсена, ад Навума і Станіслава
Зацнеўскага да Мордкі ў “Залётах” Ду-
ніна-Марцінкевіча...  

Сёлета Генадзь Гайдук прыгадвае
Шагала са спектакля “Шагал… Ша-
гал..” Уладзіміра Драздова. Дзякуючы
мастаку пра Віцебск даведаліся далёка
за межамі нашай краіны. Спектакль
адзначаны галоўным прызам Эдын-
бургскага фестывалю мастацтваў, вы-
язджаў на міжнародныя форумы.
Мастак Хаім Суцін выйшаў на Коласаў-
скую сцэну ў спектаклі “Мадам Бон-
шанс” таксама дзякуючы Гайдуку.

Сталічныя гледачы першымі па-
знаёмяцца з Эйнштэйнам у інтэр-
прэтацыі заслужанага дзеяча мас-
тацтваў Віталя Баркоўскага па п’есе
Ю.Сохара “Прывітанне, Альберт!”.
А мы з  задавальненнем далучаемся
да віншаванняў таленавітаму артыс-
ту Генадзю Гайдуку з 50-годдзем з
дня нараджэння і 25-годдзем твор-
чай дзейнасці на Коласаўскай  сцэне
і жадаем яму моцнага здароўя, аса-
бістага шчасця, новых перамог. 

Святлана ДАШКЕВІЧ, 
загадчык літаратурна-

драматычнай часткі НАДТ 
імя Якуба Коласа

На здымку: сцэна са спектакля
“Прывітанне, Альберт!”.

Фота Аляксандра ДЗМІТРЫЕВА 

Як распазнаць 
драматургію?

Рэпертуарная палітыка сучасных
беларускіх тэатраў — пытанне, якое
на працягу апошніх гадоў не страч-
вае сваёй вастрыні. Неаднойчы гуча-
лі нараканні на адрас калектываў ад-
носна таго, што ў многіх з іх афіша не
мае якой-кольвек уласнай адметнас-
ці, аб’ядноўваючы назвы, якія, па вя-
лікім рахунку, маглі б і не фігураваць
на сучаснай сцэне. Аднак коласаўцы
ніколі не былі аб’ектам падобнай
крытыкі: віцябчане старанна шукалі
надзённы беларускі рэпертуар,
імкнучыся адкрываць новых аўтараў.
Урэшце, і гастролі гэта пацвердзілі: з
“іншаземцаў” у ёй апынуліся толькі
Горкі ды Старыцкі — класікі расійскай
і ўкраінскай драматургіі, усе ж астат-
нія — нашы. 

Фармальна такі падыход да рэ-
пертуару не можа не радаваць. Але
гэта толькі на першы погляд. Бо па-
глядзеўшы спектаклі, створаныя на
аснове беларускага матэрыялу, між-
волі прыходзіш да высновы: узровень
драматургіі, прынятай да пастаноўкі,
часцяком вымагае лепшага. Так, сён-
ня вельмі папулярная тэндэнцыя да
імкнення ў драматургію людзей, ма-
ючых даволі ўмоўнае ўяўленне пра
тое, якім чынам ствараюцца п’есы і
чым гэты від літаратуры адрозніва-
ецца ад іншых. Тэатральная літарату-
ра і так званыя “тэксты” намагаюцца
выцесніць з тэатра п’есы. Як вынік —
адсутнасць у спектаклях дакладна вы-
будаванага драматургічнага канфлік-
ту, а гэта, у сваю чаргу, стварае ўра-
жанне, нібыта перад табою — шэраг
“замалёвак на тэму”. І яны ніякім чы-
нам не складваюцца ў агульную дра-
матургічную дзею.  Гэта мацней за ўсё
ўразіла ў спектаклі “Крыж Еўфрасін-
ні”, пастаўленым па п’есе, напісанай
гісторыкам і журналісткай Ірынай
Масляніцынай. 

Безумоўна, увасабленне такой
знакавай для Беларусі постаці, як
Еўфрасіння Полацкая, не магло не
трывожыць думы тэатралаў, і з’яўлен-
не яе на Коласаўскай сцэне выглядае
больш чым натуральна. Аднак, як ве-
льмі часта аказваецца, тэатр, звярнуў-

шыся да такой асобы, папросту не
здолеў абняць неабдымнае: уся пры-
рода велічнасці і значнасці асобы
Еўфрасінні аказалася не асэнсаванай,
а матывы яе ўчынкаў… не адкрыліся
людзям свецкім, якія свае сілы скіра-
валі на тое, каб упісаць гэтую Святую
ў сістэму каардынат “мірскіх” інтрыг.
Рэжысёрская трактоўка Міхаіла Крас-
набаева і акцёрскае выкананне Тац-
цяны Ліхачовай падаюць нам Еўфра-
сінню як моцную валявую жанчыну,
якая ў манаскіх строях дбае пра палі-
тычную раўнавагу і мір на полацкіх
землях. Аднак рэжысёрскаму нама-
ганню зрабіць галоўную гераіню ад-
ной з сіл драматургічнага канфлікту
супраціўляецца сама яе натура, што
грунтуецца не на барацьбе, а на слу-
жэнні. Служэння ж гэтага на сцэне мы
так і не бачым — перад намі прахо-

дзіць толькі чарада з’яў-абазначэнняў:
Еўфрасіння і людзі, Еўфрасіння і
іншыя манашкі, Еўфрасіння і князі,
пабудова Сафійскага сабора… Серы-
яльнасць, заснаваная на чаргаванні
“сцэнічных замалёвак”, падпарадкоў-
вае сабе ўсю сцэнічную дзею, пазбаў-
ляючы яе драматычнага напружання
і, бадай, адной з галоўных задач, пра
якія не павінен забывацца ніводзін
рэжысёр, — увасаблення станаўлення
характару галоўнага героя спектакля.  

Паміж мастацтвам 
і камерцыяй: 
крызіс рэжысуры

“Крытыкам чамусьці заўсёды не
падабаюцца тыя спектаклі, на якіх
тэатр робіць касу”, — гэтая фраза,
напаўжартам кінутая пасля “Псіха-
аналітыка для псіхааналітыка”,

прымусіла паглядзець на гастроль-
ную афішу коласаўцаў яшчэ пад ад-
ным вуглом. Сапраўды, які ж
фактар так раздражняе крытыкаў у
так званых камерцыйных пастаноў-
ках? Няўжо тое, што людзі прыхо-
дзяць у тэатр не толькі для таго, каб
выхоўвацца, але і каб проста весела
правесці вольны час? 

Думаецца, “канфлікт” гэты —
цалкам надуманы, бо крытыка далё-
кая ад думак, што гледачы  ў тэатры
за ўласныя грошы жадаюць адно то-
лькі “цяжкіх уражанняў”. Ды нават
такі “лёгкі” жанр, як камедыя, па-
трабуе сур’ёзнага да сябе стаўлення
і прафесійнай рэжысуры. На жаль,
“Псіхааналітык для псіхааналітыка”
прадэманстраваў адсутнасць раз-
умення таго, кім жа з’яўляецца ў тэ-
атры рэжысёр. Здаецца, Сяргей Кулі-
коўскі, якога Коласаўскі тэатр запра-
сіў у гэтай якасці, пераблытаў тэатр з
начным клубам, ператварыўшы
спектакль у “танцы вакол шаста”,
што перамяжоўваюцца псеўдапсіха-
тэрапеўтычнымі дыялогамі. Зрэшты,
і драматургія Дзіяны Балыка гэтаму
спрыяе: аўтар робіць стаўку на жар-
ты сексуальнага кшталту. 

Так, героі на сцэне размаўляюць
на тэмы маральнай і фізіялагічнай
прастытуцыі, вульгарна курчачыся ў
нібыта эратычна-стрыптызных тан-
цах, гледачы ж у зале час ад часу па-
смейваюцца: ці то з таго, што чуюць і
бачаць на сцэне, ці з той нягегласці, з
якой усё гэта падаецца. І міжволі пры-
ходзіць у галаву думка: зусім не гэткіх
размоў не стае сучаснаму тэатральна-
му гледачу, а — культуры любові, у
прыватнасці, да тэатральнай творчас-
ці, якую яму прадэманстравалі б са
сцэны. Бо, на жаль, спектакль канста-
таваў толькі адно: рэжысёр успрымае
гледачоў выключна як “піпл”, які бу-
дзе “есці” адно толькі вульгарныя
жарты ніжэй пояса і не здольны да
ўспрыняцця “сур’ёзнай” камедыі. Ці,
можа, гэтае ўспрыняцце адсутнічае ў
самога рэжысёра?..

*   *   *
Думаецца, вераснёўскія гастролі

Коласаўскага тэатра ў Мінску сталіся
жорсткім і  паказальным урокам но-
ваму мастацкаму кіраўніку Нацыяна-
льнага акадэмічнага драматычнага
тэатра імя Якуба Коласа Рыду Таліпа-
ву: яму ў бліжэйшы час карэкціраваць
рэпертуарны і мастацкі курс калекты-
ву. Мусіць, дэкламаваныя ім пры-
нцыпы  звароту да якаснай драма-
тургіі і пастаноўкі густоўных спектак-
ляў не застануцца адно толькі на сло-
вах і знойдуць сваё годнае ўвасаб-
ленне на Коласаўскай сцэне. Балазе
акцёрскі склад тэатра знаходзіцца ў
выдатнай форме і падаецца здатным
увасобіць самыя складаныя творы
сусветнага рэпертуару. 

Т.К.
На здымках: сцэны 

са спектакляў “Крыж
Еўфрасінні” і “Псіхааналітык

для псіхааналітыка”.
Фота Аляксандра ДЗМІТРЫЕВА

Канфлікты —
гэта не для “піпла”?

Чаму
старэюць

людзі?

Невыпадковае супадзенне

Тэатральныя гастролі на сталічнай сцэне —
заўважная падзея для любога калектыву.
Таму яшчэ з большым імпэтам чакалі ста-
лічныя тэатралы прыезду ў Мінск Нацыяна-
льнага акадэмічнага драматычнага тэатра
імя Якуба Коласа з Віцебска, які на сцэне
горкаўцаў прапанаваў цэлы шэраг спектак-
ляў, пастаўленых ім за апошнія гады: “Ва-
са” М.Горкага, “За двума зайцамі” М.Ста-
рыцкага, “Псіхааналітык для псіхааналіты-
ка” Д.Балыкі, “Ветрагоны” У.Галубка,
“Крыж Еўфрасінні” І.Масляніцынай, “Пры-
вітанне, Альберт!” Ю.Сохара, “Апошнія
сведкі” С.Алексіевіч. Пра некаторыя з гэтых
пастановак наша газета пісала адразу ж па
прэм’ерным выхадзе іх на сцэну. Іншая
справа, што такія буйныя гастролі, як у ко-
ласаўцаў, даюць падставы гаварыць не то-
лькі пра асобныя тэатральныя работы, але і
пра тую мастацкую палітыку, якую право-
дзіць у свет канкрэтны калектыў.

к і н о  і  т э а т р

або Успомніць, што такое тэатр

к і н о  і  т э а т р
Пераможцамі XII Міжнароднага
фестывалю анімацыйных фільмаў
“Анімаёўка-2009” сталі беларусы:
мультыплікацыйная стужка кінасту-
дыі “Беларусьфільм” “Аповесць мі-
нулых гадоў. Частка ІІІ” рэжысёраў
Ігара Волчака, Аляксандра Ленкіна і
Наталлі Хаткевіч была прызнана
лепшай сярод 42 фільмаў з 11 краін
конкурснай праграмы. Але, акрамя
прызнання творчасці айчынных ані-
матараў, у скарбонцы “Анімаёўкі”
назбіралася нямала не заўжды віда-
вочных перамог і здзяйсненняў, якія
хацелася б вылучыць і адзначыць
асобна. 

Перамога першая:

быць — яшчэ сто разоў!
Назіраючы за адкрыццём сёлетняга магілёў-

скага форуму, ніколі і не падумала б, што сам факт
правядзення “Анімаёўкі” яшчэ некалькі месяцаў
таму заставаўся пад вялікім пытаннем. Нагадаю,
летась форум дзіцячага кіно прайшоў без конкур-
снай праграмы — у звычайным (чытай: “нефесты-
вальным”) фармаце прагляду мультфільмаў; сёле-
та правядзенне “Анімаёўкі” апынулася пад пагро-
зай з прычын эканамічных. Але ж фестываль — ад-
быўся, а яго бліскучае адкрыццё запэўніла ўсіх: фо-
руму анімацыі быць яшчэ сто гадоў — настолькі
мажорна, урачыста і святочна яно прагучала! 

Натуральна, што “віноўнікамі” стварэння гэ-
тай светлай атмасферы свята сталі дзеці — наву-
чэнцы Заслужанага аматарскага калектыву Бела-
русі “Дзіцячая эстрадная студыя “Вясёлыя ноткі”
і Магілёўскай гімназіі-каледжа харэаграфіі. Гле-
дзячы на кранальна-сур’ёзныя твары маленькіх
прынцэс у белых сукенках, кожны
сведка ўрачыстага адкрыцця ва ўзросце
ад 5 да 95 гадоў адчуваў сябе на мяжы
казкі, калі набліжэнне цуду падобнае да
набліжэння дажджу і застаецца самае
простае: толькі яго, чараўніцтва, дача-
кацца. “Мне падаецца, што ніводнае
дзіця з тых, хто быў у зале, гэтае прад-
стаўленне ніколі не забудзе”, — падзя-
ліўся сваімі ўражаннямі член журы, за-
служаны артыст Украіны Аляксей Калес-
нік. І, безумоўна, меў рацыю.

Ды ўсё ж, калі спусціцца з нябёс на
зямлю, трэба зазначыць, што сённяшні
цуд “Анімаёўкі” адбыўся дзякуючы кан-
крэтным і рэальным намаганням Мініс-
тэрства культуры Рэспублікі Беларусь і, у
прыватнасці, Дэпартамента па кінематаг-
рафіі, Магілёўскага абласнога і гарадско-
га выканаўчых камітэтаў, а таксама Магі-
лёўскага вытворчага унітарнага прад-
прыемства “Кінавідэапракат”, які ўпер-
шыню за гісторыю фестывалю стаў яго га-
лоўным спонсарам. Аб’яднаўшы высілкі
ўсіх энтузіястаў, фестываль зноў прагучаў,
запэўніўшы публіку і гасцей у тым, што ў
нас ёсць і жыве яшчэ адзін фестывальны
брэнд, варты ўвагі і павагі.

Перамога другая: 

анімацыю — у масы
Карэспандэнт “К” на “Анімаёўцы” сам стаў

ахвярай (у добрым сэнсе) і сведкай уздзеяння
магутных чараў анімацыі: паглядзеўшы ўсе філь-
мы фестывалю і паназіраўшы за тым, як зацягва-
ла гэтая справа іншых. 

Знаходкай і вялікай удачай арганізатараў сё-
летняга форуму стала размяшчэнне святлоды-
ёднага экрана на знакамітай плошчы Зорак. На

вялізным экране, устаноўленым перад кінатэ-
атрам “Радзіма” — цэнтральнай пляцоўкай
“Анімаёўкі”, трансліраваліся анімацыйныя філь-
мы разнастайных праграм фэсту, даючы магчы-
масць усім цікаўным глядзець мультфільмы про-
ста на вуліцы. У чарговы раз выходзячы з кінатэ-
атра, карэспандэнт “К” заўважаў на плошчы то
вясёлую дзятву, то моладзь, то дарослых, якія па-
сміхаліся з жартаў мультыплікацыйных герояў, а
то і сур’ёзную бабулю, якая, прысеўшы на лаўцы,
пільна ўглядалася ў дзею на экране.

Колькі разоў мы чулі, што, маўляў, сучасны
глядач “разбэшчаны” Інтэрнетам і тэлебачан-
нем, і выцягнуць яго ў кінатэатр — справа сёння
амаль немагчымая. Але ж, зрабіўшы пэўныя крэ-
атыўныя захады, праблема — на прыкладзе
“ноў-хаў” “Магілёўскага кінавідэапракату” —
аказалася не такой ужо невырашальнай. Нават
калі спакушаны юны глядач не рынецца пасля
гэткага рэкламнага ходу ў кінатэатр, ён здолее
спрычыніцца да фестывальнага свята. 

Для стварэння агульнай карціны фестывалю
зазначым, што праграмы фільмаў-удзельнікаў
“Анімаёўкі” дэманстраваліся не толькі на плош-
чы Зорак, і не толькі ў кінатэатрах горада, а па
ўсёй рэспубліцы, стварыўшы такім чынам своеа-
саблівы мультыплікацыйны марафон у час пра-
вядзення форуму. 

Арганізатары фэсту патурбаваліся і пра раз-
настайнасць “маленькага кіно” для маленькага
гледача: у праграму “Анімаёўкі” былі ўключаны
як нашумелыя блокбастэры — мультфільм “Дзе-
вяць” Цімура Бекмамбетава (Вось толькі з-за
праблем з дыстрыб’ютэрам стужка не дабралася
да Магілёва. — Д.А.), “Праўдзівая гісторыя Ката ў
ботах” Жэрома Дэшампа, так і менш вядомыя,
але не менш таленавітыя работы аніматараў з Кі-
тая, Латвіі, Украіны, Расіі, Ірана, Беларусі… 

Крэда “Анімацыю — у масы!” падтрымала і
выстаўка дзіцячых вырабаў, якая прайшла ў меж-
ах фестывалю. Любімых мультыплікацыйных ге-
рояў дзеці рабілі з саломкі, дрэва, паперы… “Мы
вырашылі прапанаваць маленькім гледачам
стварыць штосьці новае, — кажа дырэктар аб-
ласнога кінавідэапракату Ірына Белякова, — не
намаляваць персанажаў, а зрабіць іх сваімі рука-
мі. І атрымалася сапраўднае казачнае царства”. 

Перамога трэцяя: 

“Антошка” на фестывалі
Пералічыўшы ўсе вышэйзгаданыя “плюсы”

форуму, самы час падысці да галоўных. Што робіць
фестываль адметным і ўдалым, як не яго госці і фі-
льмы? Старшынёй журы “Анімаёўкі-2009” быў Ле-
анід Носыраў — стваральнік незабыўнага “Антош-
кі” (“Рыжий,рыжий, конопатый...”, памятаеце?),
мультфільмаў “Чароўнае кольца”, “Тыграня на
сланечніку”, “Камароў”, “Жыў у бабулі казёл” ды
іншых. “Антошку”, кажа майстар, акурат сёлета
спаўняецца 40 гадоў. Нягледзячы на такі салідны
ўзрост, героя знакамітай гісторыі з “Вясёлай кару-
селі” і па сёння ведаюць ды цытуюць усе. Не дзіва,
што стваральнік вядомага персанажа не застаўся ў
баку славы свайго мультыплікацыйнага дзіцяці. 

Сёння Леанід Віктаравіч выкладае ва Усерасій-
скім дзяржаўным інстытуце кінематаграфіі і, нату-
ральна, чакае запуску новай анімацыйнай карці-
ны. Апошні ягоны мультфільм — “Пінежскі Пуш-
кін” — выйшаў у 2003 годзе, але цяпер з-за пра-
блем на студыі “Союзмультфильм” многія работы
засталіся ў “замарожаным” стане. 

“Гэта вельмі добра, што вашы аніматары зна-
ходзяцца ў штаце студыі анімацыі “Беларусьфіль-
ма”. Мы ж гэтым пахваліцца не можам”, — кажа
заслужаны дзеяч мастацтваў Расійскай Федэрацыі.
Леанід Віктаравіч адзначыў добрым словам не то-
лькі падыход Нацыянальнай кінастудыі да рэжысё-
раў, а і ўласна творы айчынных мультыплікатараў.
“Беларуская анімацыя выглядала на фестывалі
вельмі годна, — адзначыў майстар, — і многія ва-
шы стужкі былі ў фаварытах журы”. Леанід Носы-
раў прызнаўся, што акурат ягоны голас стаў выра-
шальным пры вызначэнні пераможцы: “Аповесць
мінулых гадоў” падалася мне творам, які трымае
ў сабе ўсё. Ён вылучаецца і высокай анімацыйнай
культурай, і густам, і актуальнай тэмай. Гэта гісто-
рыя роднага краю, асветніцтва — толькі такі му-
льтфільм быў варты несці карону пераможцы”. 

Да меркавання расійскага рэжысёра-анімата-
ра далучылася і дырэктар латышскай студыі “АВ”,
член журы Рыта Дадзітэ: “Любоў да сваёй зямлі —
гэта вельмі важна, — падкрэсліла яна. — Тым бо-
льш, “Аповесць мінулых гадоў” вырашана такой
яснай анімацыйнай мовай, што гісторыя гербаў га-
радоў Беларусі будзе зразумелая кожнаму”. 

Трэба адзначыць, што спаборніцтва паміж фі-
льмамі конкурснай праграмы было па-сапраў-
днаму жорсткім. Дзесяць стужак розных краін,
адзначыла журы, прэтэндавалі на галоўны прыз
фестывалю (намінацыя “Лепшы мультыпліка-
цыйны фільм”). Сярод іх — “Старадаўняя апо-
весць пра жыццё, каханне і іншыя цуды” І.Кадзю-
ковай (Беларусь), “Глінка” С.Каваля (Расія), “Жы-
ла-была апошняя Мушка” У.Пяткевіча (Беларусь),
“Мядзведзь ідзе” Я.Цімерманіса (Латвія) ды
іншыя годныя работы. Ды ўсё ж — перамагла Бе-
ларусь, і мы гэтым можам ганарыцца. 

Перамога чацвёртая:  будучая

Безумоўна, падводзячы вынікі фестывалю, хо-
чацца зазірнуць наперад і загадаць, скрыжаваць
пальцы на будучыя здзяйсненні “Анімаёўкі”. Па-
першае, пажадаць фестывалю выстаяць у магчы-
мых эканамічных катаклізмах дня сённяшняга. Па-
другое, выбраць дэвіз фестывалю — ягонае крэда,
якое адразу вылучала б “Анімаёўку” сярод іншых
форумаў мультыплікацыі. Па-трэцяе, фестываль
міжнароднага ўзроўню патрабуе да сябе і адпавед-
нага стаўлення, а значыць, ён павінен займець па-
ўнавартасную дырэкцыю, якая адразу, як толькі
сціхнуць апошнія акорды закрыцця, пачынала б
рыхтавацца да наступнага фэсту. І, безумоўна,
“Анімаёўцы” не хапае прамой і ўскоснай рэкламы. 

Ужо сёння арганізатары магілёўскага фо-
руму агучылі слушную ініцыятыву: раскручваць
брэнд “Анімаёўкі” праз прадукцыю прадпры-
емстваў, якія маюць дачыненне да “дзіцячай
тэмы”. І сапраўды: наяўнасць эмблемы фесты-
валю на ўпакоўках марожанага, сокаў
паспрыяе павелічэнню працэнту пазнавання
фэсту “маленькага кіно” з кожным набытым
прысмакам. А там — і да вялікага фэсту “мале-
нькага кіно” недалёка. 

Дар’я АМЯЛЬКОВІЧ, 
наш спецыяльны карэспандэнт

Мінск — Магілёў — Мінск 

Здзяйсненні магілёўскага форуму ў кадры і па-за ім

“Анімаёўка-2009”:
намаляваць вялікае
“маленькае” свята

Галоўныя прызёры 
фестывалю:

Гран-пры (намінацыя “Лепшы мультыплі-
кацыйны фільм”) атрымала “Аповесць мінулых
гадоў. Частка ІІІ” рэжысёраў Ігара Волчака, Аляк-
сандра Ленкіна, Наталлі Хаткевіч (Беларусь). 

Прызам у намінацыі “Лепшы мультфільм
для дзяцей” узнагароджана стужка “Мядзведзь
ідзе” рэжысёра Яніса Цімерманіса (Латвія).

Прызёр у намінацыі “Лепшы эксперымен-
тальны фільм” — “Калыханка” рэжысёра
Андрэя Залатухіна (Расія).

Прыз у намінацыі “Майстру” ўручаны рэжы-
сёру Яўгену Сіваконю за асабісты ўклад у развіццё
анімацыі (Украіна).

У намінацыі “Прыз глядацкіх сімпатый”
адзначаны мультыплікацыйны фільм “Пра сяб-
роўства, Шарыка і лятаючую талерку” рэжысёра
Аляксандра Ленкіна (Беларусь). 

Менавіта на такім экране
(фота злева) “Анімаёўка-
2009” вітала магіляўчан,

можна сказаць, 
у рэжыме on-line.

“Аповесць мінулых гадоў. Частка ІІІ” (Беларусь).

“Мядзведзь ідзе” (Латвія).

“Жыла-была апошняя Мушка” (Беларусь).

“Пра дружбу, Шарыка 
і лятаючую талерку” (Беларусь).

За падзеямі “Анімаёўкі-2009” сачыў 
і Астролаг  на плошчы Зорак.



Развіццё сельскага турыз-
му — справа, неаспрэчна,
грашовая, а таму перспек-
тыўная і неадкладная.
Але... Бюджэтаўтваральная
туріндустрыя і па сёння —
у зародкавым стане. І
асноўнае тлумачэнне тут,
падаецца, до-
сыць простае.
Не ўсе структу-
ры і ведамствы
ў межах асобна
ўзятага рэгіёна
аднолькава за-
цікаўлены ў
развіцці ўласна-
га гісторыка-ку-
льтурнага імі-
джа, які, мярку-
ючы па сусвет-
ным досведзе,
не толькі вабіць
гасцей, прагных
да сельскіх ван-
дровак, але і прыносіць
стабільны грашовы пры-
бытак. І гэтая хіба
раз’яднанасці намаган-
няў уласцівы не толькі
Клічаўскаму раёну. Між
тым, любы выпадковы
турыст-экскурсант за-
значыць у захапленні:
“Клічаўская зямля —
выключна багатая на
гістарычныя і пры-
родныя багацці!”
Гэта ж сцвярджае і
дырэктар Клічаўска-
га краязнаўчага музея
Наталля Храмянкова. Па-
колькі большая палова ра-
ёна — лясныя забалочаныя
масівы, дык не вялікае дзі-
ва, што знаходзіцца тут аж
39 помнікаў прыроды. У
тым ліку — гідралагічны
заказнік “Астравы Дуле-
бы” з некранутай флорай і
першароднай фаунай, ду-
бова-грабавы гай ля вёскі
Бёрда, дэндралагічны
парк... Таму цягам года на
непраходных балотах Клі-
чаўшчыны шчыруе не
адзін дзесятак замежных
паляўнічых, грашовы  да-
ход ад візітаў якіх адчува-
льны пакуль толькі для
мясцовага лясгаса...

З чаго пачынаць?
Слаўная Клічаўшчына і сівой

даўніной. Толькі ля аднаго дзіцяча-
га аздараўленчага лагера “Вольса”
знаходзіцца больш за паўсотні ва-
латовак Х — ХІ стагоддзяў. Добра
вядомы і такі факт: менавіта ў клі-
чаўскіх лясах гуртаваліся паўстан-
цкія атрады Кастуся Каліноўскага.
А Клічаўская партызанская зона ў
час Вялікай Айчыннай вайны была
настолькі актыўнай, што ў сакавіку
1942-га партызаны ачысцілі ад аку-
пантаў амаль увесь раён, а ў краса-
віку аднавілі на Клічаўшчыне са-
вецкую ўладу... 

Адзіны экскурсійны маршрут,
што прыносіць аддзелу культуры
Клічаўскага райвыканкама хоць і
невялікія, але стабільныя грошы,
звязаны пакуль з наведваннем

трох аб’ектаў: краязнаўчага музея,
мемарыяльнага комплексу “Усакі-
на”, дзе рэканструявана лясная
партызанская база, і музейнага
аптэкарскага агарода, дзе вырош-
чваюцца лекавыя зёлкі. Гэты мар-
шрут прыносіць музею каля 40 пра-
цэнтаў ад агульных грашовых паза-
бюджэтных паступленняў. Паказ-
чык, на першы погляд, неблагі, ды
толькі агульныя гадавыя паступ-
ленні не перавышаюць трох міль-

ёнаў. Спра-
ва ў тым, што маршрутам ка-
рыстаюцца пакуль толькі вучні
школ Бабруйскага, Бярэзінскага
і Клічаўскага раёнаў, а кошт
квіткоў для іх, зразумела, —  мі-
зэрны. Словам, паўнацэнны ту-
рызм на Клічаўшчыне —  толькі ў
задумах. А вельмі хацелася б мясц-
овым уладам на дасканала распра-
цаваных і шырока разгалінаваных
эка- і аграмаршрутах наладзіць
планавае культурнае абслугоўван-
не не толькі замежных паляўнічых,
але і айчынных аматараў беларус-
кіх фальклору, гісторыі і прыроды.
Бо ў невялічкім па памеры і насе-
льніцтве раёне працуе аж 10 на-
родных і ўзорных самадзейных ка-
лектываў, у тым ліку славуты
ансамбль народнай песні і музыкі
“Жытніца”, што дзейнічае пры СДК
не менш славутай вёскі Арэхаўка,
без якой будучы турмаршрут, як
падаецца, — не маршрут... І ўсе  гэ-
тыя творчыя калектывы гатовы
ўключыць ва ўласную пазабюджэт-
ную дзейнасць новы від платных
паслуг: “абслугоўванне турыстаў”.
Гатовы, але з чаго пачынаць —  не
ведаюць.

“Вольса” стане базай
І такі стан спраў вельмі непа-

коіць начальніка аддзела культуры
Клічаўскага райвыканкама Рыгора
Валжанкова, які хоць і працуе на
гэтай пасадзе толькі восем меся-
цаў, але цудоўна разумее, што са-
мадастатковасць рэгіянальнай ку-
льтуры немагчымая без няспын-
нага творчага пошуку. Адна з кро-

пак штодзённага прыкладання сіл,
як перакананы начальнік аддзе-
ла, —  развіццё пазабюджэтнай
дзейнасці ўстаноў культуры. І
зроблена ў гэтым кірунку сёлета
нямала. Пры плане 126,2 мільёна
рублёў атрымана за кошт аказан-
ня платных паслуг больш за 134 мі-
льёны, таму і сярэднямесячны за-
робак культасветнікаў вырас у
жніўні да 626,3 тысячы рублёў. Але
адзін з нявыкарыстаных рэзер-

ваў —  культурнае абслугоў-
ванне рэгіянальнага сельскага ту-
рызму. І чым раней тут пачнеш
“варушыцца”, тым раней атрыма-
еш жаданы плён. Дык з чаго ж па-
чынаць? Падказку дае начальнік
аддзела спорту і турызму Клічаў-
скага райвыканкама Аляксандр
Дрэнь —  аднадумца Рыгора Вал-
жанкова і адзін з аўтараў стварэн-
ня сённяшняга экскурсійнага мар-
шруту “Краязнаўчы музей —  ме-
марыяльны комплекс “Усакіна”: 

— Неўзабаве прафсаюзны ла-
гер “Вольса” пяройдзе на баланс
аддзела адукацыі, займее статус
юрыдычнай асобы, з установы,
якая выкарыстоўвалася толькі ле-
там, ператворыцца ў турбазу, што
будзе дзейнічаць цягам усяго года.
Аб’ект трэба ўключаць у турыстыч-
ны маршрут, бо апрача жылых па-
мяшканняў ёсць тут глядзельная
зала, летняя канцэртная пляцоўка,
дзе перад турыстамі, у тым ліку і
замежнымі, могуць выступіць на
платнай аснове і “Жытніца”, і
іншыя нашы творчыя самадзейныя
калектывы, а народнае аматарскае
аб’яднанне “Спадчына”, што дзей-
нічае пры РДК, рэалізуе гасцям вы-
рабы традыцыйнага мясцовага
мастацтва... У  Арэхаўцы ж кіраў-
ніцтва УКСП “Саўгас “Добраахвот-
нік” узвяло ля мясцовага вадасхо-
вішча Дом рыбака. Ён, як дума-
ецца, —  таксама адзін з перспек-

тыўных аб’ектаў раённага сельска-
га турызму...

Сад камянёў 
і бізнес-планы, 
якіх яшчэ няма

Так з начальнікам аддзела ку-
льтуры мы і аказаліся ў Арэхаўцы.
Агляд мясцовых адметнасцей за-
няў не адну гадзіну. Па-першае,
уразіў Сад камянёў, створаны на
ўездзе ў вёску па ініцыятыве кі-

раўніка “Добраахвотніка”
Алега Портніка. Уявіце:
асобныя валуны тут —  па-
мерам з хату! І кожны з іх
знойдзены на тэрыторыі
раёна, дзе ў свой час як
след “пасвавольнічаў” ле-
давік. Упрыгожвае “ка-
мянёвы” сад скульптур-

ная выява Арфея, што сімвалізуе
не толькі прагу да мастацтва, але
і любоў да роднай зямлі. І сімвал
гэты мае, так бы мовіць, персані-
фікаванае пацвярджэнне. Справа
ў тым, што “Добраахвотнікам”,
які быў адзначаны на нядаўніх
“Дажынках-2009” за рэкордны —
больш чым 60-цэнтнерны — ура-
джай збожжавых, кіруе сёння сап-
раўдны мецэнат і спонсар вяско-
вай культуры Алег Портнік, асоба,
шчыра скажам, унікальная. Знахо-
дзіць час і магчымасці, каб пад-
трымаць мясцовую ДШМ. Да пры-
кладу, набыў для ўстановы і там-
тэйшага ансамбля “Жытніца” тры
шыкоўныя скрыпкі, зніжаным
коштам харчавання ў мясцовай
кавярні і добраўпарадкаваным
жытлом дапамагае не толькі ма-
ладым сельскагаспадарчым кад-
рам, але і маладым спецыялістам
культасветы... 

Сад камянёў —  не адзінае ад-
хланне няўрымслівай душы По-
ртніка. Паказаў ён нам і Дом ры-
бака. Сапраўды, такую раскошу
можа дазволіць сабе толькі за-
можная гаспадарка: ля возера
ўтворана зона адпачынку, разбіты
парк, уладкаваны месцы для ры-
балкі, узведзена ўтульная гасцёў-
ня... Словам, зроблена спроба ў
межах аднаго сельскагаспадарча-
га прадпрыемства адказаць на пы-
танне “Што такое сучасны сельскі
турызм?”. “Першапачатковая”

матэрыяльная база ўжо створана,
Дом рыбака выкарыстоўваецца
ўжо як  гасцявы і, так бы мовіць,
іміджаўтваральны для Клічаўшчы-
ны, але для масавага турызму па-
куль не выкарыстоўваецца. 

Пачынаць —
з менеджменту

Як перакананы Алег Портнік,
сур’ёзны турызм немагчымы без
сур’ёзнага менеджменту, а паўна-

цэнны адпачынак каштуе нятанна,
таму пашырэнне турыстычнай зоны
ў межах Арэхаўкі і ўзвядзенне да-
датковых дамкоў у прыазёрным па-
рку пакуль эканамічна немэтазгод-
ныя. Тым не менш, па меркаванні
намесніка старшыні Клічаўскага
райвыканкама Канстанціна Захар-
чанкі, і Сад камянёў, і Дом рыбака з
прылеглай зонай адпачынку неўза-
баве абавязкова будуць уключаны
ў якасна дапрацаваны турыстычны
маршрут па Клічаўшчыне. А каб не
было міжведамасных рознагалос-
сяў, за стол агульнараённых турыс-
тычных перамоў павінны сесці і ра-
ённыя ўлады, і эканамічныя служ-
бы, і прадстаўнікі райвыканкамаў-
скіх аддзелаў культуры, адукацыі,
спорту і турызму, работнікі лясгаса,
гандлю і бытавога абслугоўвання...
Зразумела, усе пытанні ўвобмірг не
вырашаюцца. Хаця б з той прычы-
ны, што развіццё бюджэтаўтвараль-
нага турызму без сур’ёзных грашо-
вых інвестыцый так і застанецца
нязбыўнай марай. Таму пошук
інвестараў, як і прыцягненне ў ту-
рыстычную сферу прыватнага біз-
несу (а першая прыватная аграся-
дзіба ў Клічаве ўжо ўзводзіцца), —

Базіс рэгіёна:
перспектывы
бюджэтаўтваральнага
развіцця

Карты вандровак па Клічаўшчыне яшчэ складаюцца

Як даказаць сваю
патрэбнасць 

на турыстычным
маршруце?

1.

2.

3.

4.



умова для ўмацавання турыстыч-
най галіны самая немалаважная. А
работнікі мясцовай культуры, па
словах Рыгора Валжанкова, заўжды
гатовы  забяспечыць культурнае
абслугоўванне любога турыстычна-
га маршруту. Кіраўнік народнага
ансамбля народнай песні і музыкі
“Жытніца” Уладзімір Ваакс, які ад-
начасова з’яўляецца і дырэктарам
Арэхаўскай ДМШ, на гэты конт вы-
казваецца таксама адназначна:
маўляў, не толькі гастралюем па
Беларусі і за яе межамі, але і на

фермах ды на мехдварах выступа-
ем, дык чаму б і ў агульнай справе
турразвіцця не паўдзельнічаць?

Што загнала ў тупік?
Я звярнуўся ў мінскія турбюро і

турагенцтвы, знайшоўшы іх ка-
ардынаты ў Інтэрнеце. Задаў кож-
наму з дзесяці аднолькавае пытан-
не: “Дзе мне прапануюць сельскі
адпачынак?” і пачуў  дзесяць адно-
лькавых адказаў: “Мы эка- і аграту-
рызмам не займаемся!”. Затым
звязаўся прыкладна з дзесяткам
магілёўскіх турагенцтваў  і турапе-
ратараў, каардынаты якіх змешча-
ны пад адзінай сайтавай назвай
“Агратурызм”. Як ні дзіўна, адказы
атрымаў таксама адмоўныя.  

Раззлаваўшыся, наўпрост вы-
йшаў на ўладальнікаў прыватных
аграсядзіб на Магілёўшчыне (клі-
чаўскіх адрасоў, натуральна, не
знайшоў). Гаспадары  з вялікай
прыязнасцю і  гасціннасцю запрасі-
лі ў госці, прапанаваўшы камфорт
жытла, басейны і лазні, нацыяналь-
ныя стравы, лясныя шпацыры,
аглядавыя экскурсіі і рыбалкі. Ад-
нак маё пытанне “Ці ёсць у вас да-
мовы з мясцовым аддзелам культу-
ры і ці магу я ўвечары, “стомлены”
ад паўнацэннага адпачынку ў лесе і
ад смачных дранікаў, паслухаць за
ўласныя грошы аўтэнтычны фальк-
лорны гурт?” кожнага літаральна
загнала ў тупік. Няма ніякіх дамоў з
аддзеламі культуры!

Кожны з прыватнікаў-сураз-
моўцаў “клятвенна” паабяцаў мне,
што такі кантакт з мясцовымі ўла-

дамі яны абавязкова наладзяць.
Але хто да каго павінен ісці пер-
шым? Начальнік аддзела культуры
Клічаўскага райвыканкама Рыгор
Валжанкоў упэўнены: ініцыятыва
тут павінна зыходзіць менавіта  ад
мясцовых культасветнікаў, якія так-
сама сёння
і м к н у ц ц а
зарабіць і
штодня па-
ш ы р а ю ц ь
п р а с т о р у
п а з а б ю -

джэтнай дзейнасці. Аднак прыват-
ная аграсядзіба ў Клічаве яшчэ то-
лькі ўзводзіцца, складанне агуль-
ных з аддзелам культуры бізнес-
планаў — хоць і блізкая, але пер-
спектыва. А летнік “Вольса” яшчэ
не стаў турбазай з круглагадовым
цыклам працы і прадуманым рэ-
пертуарам канцэртнай дзейнасці,
разлічаным на самы розны павод-
ле фінансавых магчымасцей ту-
рыстычны кашалёк.

Але загадчык аддзела  спорту і
турызму мясцовага райвыканкама
перакананы: пачынаць справу па-
трэбна не толькі з агульнага ўнут-
рыраённага “мазгавога штурму”
на тэму “Што такое сельскі турызм,
і як яго зрабіць выгадным для кож-
нага рэгіянальнага ведамства?”,
але і з рэкламы турыстычных
аб’ектаў Клічаўшчыны. Так, задзел
на заўтра і паслязаўтра рыхтаваць
трэба ўжо сёння. І не варта тут спа-
дзявацца, як паказвае практыка,
на нядбайных тураператараў. 

“Сайт, які ўтрымліваў бы звес-
ткі пра гісторыю і культуру раёна,
неабходна ствараць самім!” — па-
гаджаецца дырэктар Клічаўскага
краязнаўчага музея Наталля Хра-
мянкова. Каб пазначыць на ім па-
тэнцыйныя маршруты, звесткі пра
гасцініцу, кавярні, музейныя, клуб-
ныя і бібліятэчныя магчымасці,
пра тое, што апрача названых ціка-
востак можна пабачыць на Клічаў-
скай зямлі рэшткі маёнтка Караля
Станіслава Незабытоўскага (падко-
ва з ягонага родавага герба ця-
пер — на гербе Клічава), на рэчцы

Вольса — жарон былога вадзянога
млына графа Маўрыкія Патоцкага,
а ў выніку раскопак адной з вала-
товак мясцовым музейшчыкам да-
стаўся унікальны медальён з вы-
явай грыфона...

Сённяшні райвыканкамаўскі
сайт, мякка кажучы, бед-
наваты ў гэтых адносінах.
Як распавядае Наталля
Храмянкова, музей збіраў-
ся стварыць свой. Чакалі
для гэтага выпускніка БДУ,
гісторыка і праграміста па

спецыяльнасці, размеркаванага ў
раён... “Не даехаў” той малады спе-
цыяліст да месца працы. Здзіўляцца
не даводзіцца, бо заробак у мясц-
овых работнікаў музея не перавы-
шае, у лепшым выпадку, 380 тысяч...
Але гэта — тэма для іншага артыку-
ла.

Дзе прыдбаць 
сувенір?

Як кажа начальнік упраўлення
культуры Магілёўскага аблвыкан-
кама Анатоль Сінкавец, спадчына
начальніку аддзела культуры Рыго-
ру Валжанкову дасталася яшчэ тая.
Ды за 8 месяцаў здолеў Валжанкоў
становішча выправіць. І з пазабю-
джэтнай дзейнасцю, і з матэрыяль-
най базай, і з творчым падыходам
да вырашэння клубных ды біблі-
ятэчных праблем... Але ў раёне па-
ранейшаму няма Дома рамёстваў.
А ягоная дзейнасць у рэчышчы бу-
дучай туріндустрыі гэткая ж важ-
ная, як і складнік клубнага забеспя-
чэння экскурсійных маршрутаў.

Так што і гэтую справу Рыгор
Валжанкоў змушаны пачынаць з
нуля. Памяшканні ўжо знойдзены:
два класы былой сярэдняй школы ў
Клічаве. На парадку дня — анкета-
ванне мясцовай дзятвы, публіка-
цыі рэкламных артыкулаў у райга-
зеце, падбор адпаведных май-
строў-рамеснікаў, на якіх у раёне
дэфіцыту няма. І будзе  гэта не
дом, а школа рамёстваў па прыкла-
дзе горацкай. Пра яе наша газета
пісала ў артыкуле “Як грошы зара-
біць і на што іх патраціць?” (гл. “К”

№ 11 за 2009 г.). Так што днямі спе-
цыялісты аддзела выправяцца ў
Горкі па досвед не толькі навучан-
ня традыцыйным рамёствам, але і
рэалізацыі сувенірнай прадукцыі.
Без гэтага — які турызм?

Цалкам пагаджаецца з  такой па-
станоўкай пытання кіраўнік народна-
га аматарскага аб’яднання “Спадчы-
на” Валянціна Дабравольская.
“Спадчына” дзейнічае пры РДК не
адзін дзесятак гадоў, мае ў складзе
больш за 30 самадзейных майстроў,
якія працуюць у самых розных жан-
рах народнага мастацтва. Тут і лоза-,
саломкапляценне, і вышыўка з бісе-

рапляценнем, і
разьба па дрэве.
Дапаможа Валянці-
на Дабравольская і
будучай школе ра-
мёстваў, бо вопыт
мае не толькі ў твор-
часці,  але і ў арганіза-
цыйнай дзейнасці.
Справа ў тым, што за
савецкім часам кірава-

ла яна мясц-
овым турыстыч-
ным бюро, і
добра памятае,
калі раён  за год
наведвала бо-
льш чым па 20
тысяч турыстаў:
і з Самарканда, і
з Архангельска, і
з Масквы... Ці не
час адраджаць
традыцыі?!

“Усакіна”
чакае

П а д а е ц ц а ,
яшчэ адзін во-
пыт будзе ка-

рысным для мясцовых культасвет-
нікаў, якія не ўяўляюць турыстыч-
нага развіцця без свайго важкага
ўнёску. Наша газета ў артыкуле
“Не трэба нам бераг турэцкі” (гл.
№ 24 за 2007 г.) распавядала пра
тое, як на Расоншчыне ў межах рэ-
гіянальнай праграмы развіцця ту-
рызму аддзел культуры пачаў вы-
карыстоўваць Музей партызанска-
га побыту пад адкрытым небам
не толькі для экскурсій, але і для
наладжвання маштабных тэатра-
лізаваных дзей. Усе паслугі —
платныя. Аўтатранспартам турыс-
таў забяспечвае аддзел культуры.
Сярод экскурсантаў —  не толькі
мясцовыя школьнікі, але і цікаў-
ныя з усёй Беларусі і замежжа.

На Клічаўшчыне таксама ёсць
рэканструяваная партызанская
база, якая з’яўляецца лагічным
працягам Мемарыяльнага ком-
плексу “Усакіна”. Тут заўжды
шмат экскурсантаў. Паглядзець
ёсць на што: зямлянкі, студня,
хлебапякарня, бруствер з месца-
мі для агнявых кропак, сапраў-
дныя варонкі ад бомбаў і снара-
даў. Адна з зямлянак мае мале-
нькую экспазіцыю партызанскага
побыту... Але ў адрозненне ад
інтэрактыўнай машэраўскай
партызанскай базы на Расоншчы-
не “Усакіна” падаецца рэкан-
струкцыяй больш пасіўнай. Нача-
льнік аддзела культуры Клічаў-
скага райвыканкама Рыгор Вал-
жанкоў у самым хуткім часе збі-
раецца яе ажыўляць мясцовымі
самадзейнымі тэатральнымі сіла-
мі. А сюжэты дзей і пастановак
могуць быць самымі рознымі.
Нагадаю, ва ўсакінскіх лясах базі-
раваўся Магілёўскі падпольны
абкам партыі і штаб абласной ва-
енна-аператыўнай групы... Вы-
пускаліся газеты “Голас партыза-
на” і “За Радзіму”. Дзейнічаў
першы на Беларусі партызанскі
аэрадром. Да пачатку 1944-га пад
аховай 17 тысяч партызан знахо-
дзілася больш за 70 тысяч мірных
жыхароў... Пагадзіцеся, глеба

для стварэння будучых інтэрак-
тыўных дзей-рэканструкцый —
самая багатая.

Гэткі крэатыў прываблівае і дырэк-
тара Клічаўскага краязнаўчага музея
Наталлю Храмянкову, якая, у сваю
чаргу, прапаноўвае Валжанкову: “А
чаму б будучым турыстам перад на-
ведваннем “Усакіна” не заехаць у
вёску Альхоўка, дзе жыве колішні
партызан Іван Сцяпанавіч Крыва-
нос?” Сапраўды, прапанова слушная.
Хто ж адмовіцца пагутарыць з былым
удзельнікам Вялікай Айчыннай, яко-
му ў час вайны было толькі 17 гадоў, з
першых вуснаў даведацца і пра жыц-
цё, і пра смерць, і пра подзвіг?

Цяпер раённыя музейшчыкі пра-
цуюць і над тым, каб уключыць у экс-
курсійнае абслугоўванне яшчэ два
аб’екты: дэндрапарк мясцовага ляс-
гаса і помнік старажытнай славян-
скай культуры пахавання ў вёсцы
Баркі. Маўляў, перспектывы пер-
спектывамі, але і пра сённяшнюю
пазабюджэтную музейную дзейнасць
трэба дбаць з усёй адказнасцю.

Бібліятэкары 
аддзячаць мёдам

Дырэктар Клічаўскай ЦБС Ірына
Фясько катэгарычна супраць таго,
што бібліятэкары ў параўнанні з
клубнікамі —  “ціхія” і некрэатыў-
ныя. У 21 бібліятэцы —  23 віды
платных паслуг. За сем месяцаў тут
зароблена 12 мільёнаў рублёў. Усе
гэтыя грошы пайшлі на ўмацаванне
матэрыяльнай базы. Да прыкладу,
Цэнтральная райбібліятэка мае
ўвесь набор камп’ютэрнай тэхнікі
для выдавецкай дзейнасці. Выраб-
ляюць не толькі платныя календа-
ры і блакноты, але і рэкламныя
буклеты і брашуры, у тым ліку і ту-
рыстычнага прызначэння. А біблі-
ятэчныя даследаванні “Край
мой —  Магілёўшчына” маюць
электронныя аналагі і ўтрымліва-
юць усе звесткі пра гісторыю і сён-
няшні дзень Клічаўшчыны. Як рас-
павядае начальнік аддзела культу-
ры, кожны бібліятэкар у рэгіёне —
патэнцыйны тураператар.

Больш за тое: асобныя бібліятэч-
ныя ўстановы, па меркаванні дырэкта-
ра Клічаўскай ЦБС, неўзабаве можна
ўключаць і ў платныя турыстычныя
маршруты. Да прыкладу, у адпаведнас-
ці з раённай экалагічнай праграмай
“Здароўе”, Максімавіцкая сельская
бібліятэка, што месціцца ў мясцовым
СДК, займее праз  час Музей мёду.
Тамтэйшая бібліятэкарка Кацярына Са-
кава, не без падтрымкі дырэктара Сяр-
гея Шчэпкі, мяркуе сабраць у асобным
памяшканні нядаўна адрамантаванай
установы ўсё, што звязана з пчолага-
доўляй, якая тут і па сёння выключна
папулярная, і нават збіраецца распа-
чаць рэалізацыю мёду. Задумка, што і
казаць, надзвычай цікавая.

І яшчэ адна перспектыва біблі-
ятэчнага развіцця ў турыстычнай рэ-
гіянальнай прасторы. Дырэктар
ЦБС, маючы на ўзбраенні аўтабіблі-
ятэку, збіраецца па прыкладзе асіпо-
віцкіх калег стварыць мабільны тэ-
атр, дзе самадзейныя артысты ў кас-
цюмах роставых лялек вельмі ня-
блага зарабляюць у час фотасесій
заезджых гасцей (гл. артыкул “К”
“Маркетынгавы драйв ЦБС”,
№ 17 за 2008 г.).

Не пераблытаць!
На развітанне дырэктар Цэнтра-

лізаванай клубнай сістэмы Ганна
Коўрык распавяла вось якую гісто-
рыю. Гадоў з 10 таму нейкія эстрад-
ныя зоркі вырашылі выехаць на гас-
тролі ў Клічаў. Выехалі. Але трапілі
ў Крычаў. Канцэрт прыйшлося на
некалькі дзён адкласці. А мараль —
наступная: і Клічаў павінен быць
адметным і незабыўным, і Крычаў.

Яўген РАГІН,
наш спецыяльны карэспандэнт

Мінск —  Клічаўскі раён —  Мінск
Фота аўтара

На здымках: 

1. “Клічаўшчына турыс-
тычная” —  прыдарожны
рэкламны бігборд; 2. Ад-
на з гаспадарчых пабудоў
маёнтка Незабытоўскага;
3. Сад камянёў у Арэхаў-
цы;  4. Аптэкарскі гарод;
5. Арэхаўскі Дом рыбака;
6. Былы партызан Іван
Сцяпанавіч Крыванос з
вёскі Альхоўка гатовы
выступіць у ролі экскур-
савода; 7.Клічаўскі кра-
язнаўчы музей; 8. Жоран
ад вадзянога млына; 9.
Рэканструкцыя партызан-
скай базы; 10. Адна з ва-
латовак ля летніка “Воль-
са”.

5.

7.

8.

9.6.

Супрацоўнікі Лідскага музея
пастаянна знаходзяцца ў по-
шуку новых форм работы з
наведвальнікамі. Напрык-
лад, імі распрацаваны вясе-
льны праект у сценах Лідска-
га замка — “Вяселле замка
Сярэднявечча”, як ўвахо-
дзіць у праграму “Старадаў-
ніх муроў адраджэнне” і па-
спяхова працуе ўжо не пер-
шы год.

І  нездарма Лідскі замак так пры-
ваблівае маладых, бо менавіта тут у
XV стагоддзі адбыліся святкаванні з
нагоды шлюбу вялікага князя літоў-
скага, караля польскага Ягайлы. Ня-
гледзячы на значную розніцу ва
ўзросце (мужу было за 70, а жонцы
яшчэ не споўнілася 18 гадоў), Соф’я
нарадзіла мужу трох сыноў. 

Маладым, разам з гасцямі, пра-
пануецца наведаць вежу Лідскага за-
мка, дзе на адным з паверхаў іх ча-
кае накрыты стол у сярэднявечным
стылі. Паверх асвятляецца пры дапа-
мозе свечак, гучыць старадаўняя му-

зыка — створана рамантычная
атмасфера. Тут закаханыя нібыта
апынаюцца  ў XV стагоддзі, на вясел-
лі Ягайлы з Соф’яй Гальшанскай. 

Далей гасцям прапануецца ціка-
вая экскурсія, якая распавядае пра
гісторыю замка. А закаханыя ад-
праўляюцца на фотасесію. 

З адкрыццём у лістападзе 2008
года экспазіцыйных выставачных
плошчаў Лідскага гісторыка-мастац-
кага музея пачаў дзейнічаць таксама
і праект “Сямейны партрэт на фоне
гісторыі”. А вынікам працы з мала-
дымі парамі сталася незвычайная
выстаўка пад назвай “Вясельны пя-
рэпалах-2009”, якая прайшла ў му-
зеі. Гэта першая спроба на Гродзен-
шчыне стварыць падобную спецы-
ялізаваную экспазіцыю. 

Выстаўка працавала цягам усяго
трох дзён. Кожны адрозніваўся ад
папярэдняга праграмай. Сярод
іншага, наведвальнікаў чакала дэфі-
ле ў вясельных строях, выступленні
музычных, танцавальных калекты-
ваў, майстар-клас па вясельных

прычосках, макіяжы, паказ аніма-
цыйнай праграмы “Вяселле Ягай-
лы”, розыгрыш дысконтных карт,
шмат іншых мерапрыемстваў. Вы-
стаўка знайшла свайго наведвальні-
ка і, верагодна, зробіцца паста-
яннай у музеі.

Наталля ХАЦЯНОВІЧ,
галоўны захавальнік фонду 

Лідскага гісторыка-
мастацкага музея 

На здымку: пад час адной 
з шлюбных урачыстасцей.

Ягайла і... закаханыя

“Асветнікі зямлі беларус-
кай” — пад такой назвай на-
прыканцы верасня адбыло-
ся чарговае пасяджэнне
клуба маральна-эстэтычна-
га выхавання “Светлячок”
бібліятэкі аграгарадка “Кі-
раўскі” Віцебскага раёна,
прысвечанае Тыдню бела-
рускага пісьменства.

Пад час пасяджэння “светлячкі”
пагарталі старонкі біяграфій слын-
ных землякоў — Францыска Скары-
ны, Сімяона і Еўфрасінні Полацкіх,
Кірылы Тураўскага, успомнілі балгар-
скіх першаасветнікаў Кірылу і Мяфо-
дзія...

Таксама пад час мерапрыемства
адбываўся агляд новай літаратуры,

была прадстаўлена кніжная выстаўка
“Пад знакам Кірылы і Мяфодзія” з
раздзеламі: “Праз смугу стагоддзяў
да нас дайшло Слова”, “Францыск
Скарына — наш славуты Першадру-
кар”, “Асветніца з роду Усяслава”.
Апошні з іх распавёў не толькі аб
жыцці і дзейнасці Еўфрасінні Пола-
цкай школьнікам, але і прадставіў ці-
кавую і карысную інфармацыю чыта-
чу даросламу.

З дапамогай мультымедыйнага
суправаджэння “светлячкі” змаглі
прасачыць шлях кнігі: ад папіруса,
пергаменту, берасцяных і гліняных
табліц — да сучаснай прыгожай Яе
Вялікасці Кнігі.

Вольга ПАЛУНЧАНКА, 
загадчык бібліятэкі аграгарадка

“Кіраўскі” Віцебскага раёна

Кнігі, мультымедыя 
і... “светлячкі”

22 верасня ў выставачнай
зале Віцебскага абласнога
метадычнага цэнтра народ-
най творчасці адбылася аб-
ласная выстаўка “Майстры
разьбярскай справы Віцеб-
шчыны”.

У Год роднай зямлі адкрыццё та-
кой выстаўкі сталася вельмі сімва-
лічным. Тут экспанаваліся работы
майстроў народнай творчасці ра-
ённых, гарадскіх цэнтраў і дамоў
рамёстваў Віцебшчыны. Гледачы
збіраліся на імправізаванай паляне
каля сімвалічнага “дрэва жыцця”,
вырабленага народным майстрам з
Віцебска.

Трэба заўважыць, што ў сцэна-
рыі гэтага мерапрыемства выка-

рыстоўваліся гістарычныя звесткі.
Гэта дазволіла зрабіць мерапры-
емства не толькі эмацыйным, але
і пазнавальным для наведвальні-
каў выставачнай залы. Гледачы
даведаліся пра асаблівасці твор-
чых работ, што былі прадстаўлены
на выстаўцы, а ўдзельнікі гуртка
“Разьба па дрэве” правялі парад-
дэфіле сваіх работ. Таксама тут
можна было паразмаўляць з май-
страмі гэтай справы Юрыем
Скрыпнікавым і Іванам Хіцько,
якія расказалі пра асаблівасці ма-
тэрыялу, пра выбар тэматыкі ра-
бот.

Святлана ПАЦЯНКОВА,
галоўны рэжысёр 

Віцебскага АМЦНТ

Парад-дэфіле разьбяроў

У Літаратурным музеі Максі-
ма Багдановіча можна ўба-
чыць аўтарскі праект май-
стра інтэр’ернай лялькі Галі-
ны Дзмітрук “Панна DOLL/Я” і
выбраныя работы фотамас-
така Мікалая Мамінава.

Сутнасць праекта — у проціпастаў-
ленні фантазійных вобразаў аўтарскай
інтэр’ернай лялькі і мастацкага фота, сін-
тэз “спыненага жыцця” і “мрояў, увасоб-
леных у скульптуры”. 

— Інтэр’ерная лялька адрозніва-
ецца ад звычайнай тым, што гэта
аўтарская работа, — кажа Галіна Дзміт-
рук. — На жаль, гэты напрамак не ве-

льмі развіты ў Беларусі. У асноўным, у
мяне прадстаўлена беларуская
інтэр’ерная лялька ў жанры фэнтэзі, го-
тыкі, гламура. Ёсць як сучасныя вобра-
зы, так і гістарычныя — напрыклад, ка-
ралеўны, княгіні розных часоў. На вы-
стаўцы паказаны 22 работы. І нават —
першая лялька, зробленая мной яшчэ ў
сёмым класе.

Хацелася б зрабіць ляльку Багдано-
віча, нават падарыць яе музею, аднак я
працую з жаночымі вобразамі. Таму
можна падумаць пра ляльку Цёткі або
пра ўвасабленне вобраза купалаўскай
Паўлінкі...

Большасць лялек і фотаздымкаў,
якія прадстаўлены ў праекце “Пан-
на DOLL/Я”, глядач убачыць упер-
шыню.

Юрый ЧАРНЯКЕВІЧ

А можа, Багдановіч?

Адзін з найвядомейшых ка-
лектываў на Жыткавіччыне
з’яўляецца народны ансамбль
песні “Жытніца”, які ўжо доў-
гі час узначальвае дырэктар
раённага Дома культуры
Таццяна Еўлаш.

Лаўрэат шматлікіх фестываляў, двойчы
лаўрэат Рэспубліканскага фестывалю “Бела-
русь — мая песня”, гэты творчы калектыў
неаднаразова выступаў не толькі на Радзі-
ме, але і за мяжой — на Міжнародным фес-
тывалі “Хатмыжская восень” у Белгарадзе,
а таксама ў Германіі, дзе пабываў ужо пяць
разоў.

Зразумела, што калектыў — часты
госць на ўсіх раённых і абласных аглядах,
конкурсах і фестывалях, а выступленні
ансамбля вельмі палюбілі жыхары роз-
ных куткоў Гомельшчыны. 

Сёлета народны ансамбль песні
“Жытніца” пабываў на Рэспубліканскім

фестывалі “У свеце мёду і здароўя” ў Ма-
гілёве, а таксама прыняў удзел у рэгіяна-
льным конкурсе песеннага мастацтва “Гэ-
ты дзіўны спеў з глыбінь народных” на
прыз мастацкага кіраўніка Нацыянальна-
га акадэмічнага народнага хору  Рэспублі-
кі Беларусь імя Г.І. Цітовіча, лаўрэата
Дзяржаўнай прэміі Беларусі, прафесара,
народнага артыста Беларусі Міхася Дры-
неўскага, дзе атрымаў званне лаўрэата і
быў узнагароджаны каштоўным падарун-
кам.  

Юрась ГАРЧАК
На здымку: народны ансамбль

песні “Жытніца”.

Дзіўны гэты спеў

Асіповіцкай цэнтральнай
раённай бібліятэцы споў-
нілася 90 гадоў. Захавалі-
ся прозвішчы першых біб-
ліятэкараў: Стулягін,
пасля — Мазоўка, а такса-
ма звесткі пра тагачасны
фонд — 307 кніг, сабра-
ных, збольшага, у коліш-
ніх панскіх сядзібах. А чы-
тачоў было — чатыры со-
тні.

Шмат часу мінула з тае пары.
Сёння ў кніжным фондзе ўстано-
вы — 62 тысячы адзінак. Работнікі
ЦРБ на чале з яе дырэктарам Валян-
цінай Логвін валодаюць сучаснай
камп’ютэрнай тэхнікай, абслугоўва-
юць 3200 чытачоў, аказваюць мета-
дычную дапамогу сельскім калегам,
штогод пашыраюць маштабы паза-
бюджэтнай дзейнасці... Пры бібліятэ-
цы дзейнічае клуб для падлеткаў і

моладзі “Гармонія”, тэатр-студыя
“Акварэль”. Летась тут быў адкрыты
дызайн-цэнтр, супрацоўнікі якога за-
ймаюцца выпускам рэкламных,
інфармацыйных выданняў. Абслу-
гоўванне чытачоў, апрацоўка літара-
туры вядуцца ў аўтаматызаваным
рэжыме.

У 2005 годзе ЦРБ стала перамож-
цай Рэспубліканскага конкурсу “Біблі-
ятэка — асяродак нацыянальнай куль-
туры”.  Цягам пяці гадоў мы бяром

актыўны ўдзел у абласным конкурсе
“Край мой — Магілёўшчына”. Кра-
язнаўчыя бібліятэчныя базы па выні-
ках чатырох конкурсных тураў атры-
малі Гран-пры.   А летась база “Куль-
турнае багацце Асіповіцкага краю”
была адзначана дыпломам першай
ступені і дыпломам “Майстар сты-
лю”.

Сёлета бібліятэка ўзнагароджа-
на Ганаровай граматай Міністэр-
ства культуры Рэспублікі Беларусь

за актыўную пошукавую і даследчую
дзейнасць па стварэнні летапісу род-
нага краю.

25 верасня бібліятэку віншавалі з
90-годдзем мясцовыя ўлады і ўдзяч-
ныя чытачы.

Ларыса СЯРГЕЕВА,
загадчык аддзела абслугоўвання

і інфармацыі Асіповіцкай ЦРБ
На здымку:  віншаванні ад

супрацоўнікаў Нацыянальнай
бібліятэкі Беларусі 

Гран-пры за электроннае краязнаўства

У гэтае свята значны ўклад
ўнеслі супрацоўнікі аддзела культу-
ры Слуцкага райвыканкама. Мена-
віта пад іх кіраўніцтвам адбылося
тэатралізаванае прадстаўленне
“Слуцк у эпохах”. На вуліцах род-
нага горада жыхары і шматлікія
госці свята сустракаліся з Анастасі-
яй  Слуцкай, князем Радзівілам,
прыдворнай світай, былі гледачамі
захапляльнага відовішча — турніра
Мінскага рыцарскага клуба. Тут жа
працавалі выстаўкі “Узор радзімы
васілька”, “Случанскі сувенір”, вы-

стаўка дзіцячых работ “Зямлі маёй
хараство”, экспрэс-выстаўка тво-
раў “Мы — случчане!” з удзелам
навучэнцаў дзіцячай мастацкай
школы і дзіцячых школ мастацтваў
раёна, праходзіў пленэр. 

Прыгажосцю і фантазіяй уражвалі
вырабы “Горада майстроў”, “жыха-
ры” якога прыехалі на свята з усяго
Слуцкага раёна. На вуліцах ва-ўсю
“гуляў” кірмаш “Случанскі пачасту-
нак”. 

Скончыўся ж Дзень горада святоч-
ным вечарам “З любоўю да Радзімы”,
на якім быў дадзены канцэрт з удзе-

лам артыстаў беларус-
кай эстрады і творцаў
раёна. 
Ларыса САЛОДКІНА

Слуцк
На здымках: Мінскі

рыцарскі клуб;
артысты Случчыны; 

тэатралізаванае
прадстаўленне

“Слуцк у эпохах”.
Фота аўтара

Эпохі Слуцка

26 верасня Слуцк адсвяткаваў 85-годдзе Слуцкага раёна і
Дзень горада. Свята пачалося з цырымоніі ўскладання вян-
коў і кветак да помніка воінам-вызваліцелям, а на галоў-
най сцэне горада, узведзенай на цэнтральнай плошчы, ад-
былася ўрачыстая частка “Квітней, родная Случчына!”. 

Г.Дзмітрук. “Каралева-птушка”.

Першы ход

— Прызначэнне на пасаду дырэкта-
ра кінафестывалю “Лістапад” мож-
на назваць другім дэбютам Аляк-
сандры Захарэвіч у рамках фору-
му. А калі ў вас, Аляксандра, ад-
быўся першы? 

— Свой першы “Лістапад”
памятаю да драбніц. Было тое сем
гадоў таму. Мяне прывяла на кінафес-
тываль мая выкладчыца гісторыі сус-
ветнага кіно Беларускага дзяржаўнага
універсітэта культуры і мастацтваў (Сё-
лета Аляксандра сканчвае аспірантуру
гэтай ВНУ, а таксама з імпэтам вывучае
англійскую мову ў Лінгвістычным уні-
версітэце. — Н.Д.) Наталля Агафонава.
У той час яна ўзначальвала прэс-цэнтр
“Лістападзіка”, таму пачынала я пра-
цаваць якраз там, а потым паступова
перайшла на “дарослы” форум: рабі-
ла пераклады кінастужак, фармірава-
ла конкурсную праграму мастацкіх фі-
льмаў... Вось апошняе — гэта тое, што
мне больш за ўсё падабалася! Я і ця-
пер працягваю складаць гэтую ж кон-
курсную праграму, праўда, у іншым
статусе.

Стратэгія  конкурсу

Я мела магчымасць паназіраць за
тым, як Аляксандра Захарэвіч праца-
вала над фарміраваннем конкурснай
праграмы мастацкіх фільмаў “Ліста-
пада”, калі сама летась папрацавала ў
фестывальным штабе. За з’яўленнем
новых стужак яна сачыла цягам года,
пасля  адказвала на тэлефонныя зван-
кі, дзесяткі электронных паведамлен-
няў ад прадстаўнікоў кінематаграфіч-
нага свету. А яшчэ адказна праглядала
ўсе фільмы, што дасылаліся на “Ліста-
пад” з разлікам трапіць у асноўны
конкурс. Гэта за сем гадоў нават не кі-
наметры, а — кінакіламетры! 
— Па якіх крытэрыях вы падбіра-
еце мастацкія фільмы ў конкур-
сную праграму “Лістапада”?

— Іх шмат, ды і не варта выдаваць
свае прафесійныя сакрэты (усміха-
ецца)! Магу адзначыць, што я звяртаю
асаблівую ўвагу на паспяховыя кінадэ-
бюты. Мы імкнёмся, каб яны, адзнача-
ныя ўжо іншымі міжнародымі кінафо-
румамі, абавязкова з’явіліся ў конкур-
се “Лістапада”: кожнаму фестывалю
прыемна адкрываць для сваіх гледачоў
новыя імёны! Напрыклад, мяне асабіс-
та “зачапіў” фільм “Кісларод” яшчэ зу-
сім нядаўняга дэбютанта Івана Выры-
паева: па-першае, “прыпавесць у стылі
рэп” — надзвычай арыгінальны жанр,
а па-другое, рэжысёр у гэтым фільме
дакладна і тонка перадае шмат якія
акалічнасці нашага жыцця… “Кісла-
род” будзе паказаны сёлета на “Ліста-
падзе”, праўда, па-за конкурсам. 
— Дарэчы, а якое ж кіно падаба-
ецца асабіста вам?

— Тое, якое прымушае задумацца
над жыццём. Як у музыцы: нельга ска-
заць, што вось гэты кампазітар пад-
абаецца, а іншы — не: ты ці яго раз-
умееш, ці не разумееш. Ён можа быць
блізкі табе, а можа —  і не… Гэтак жа і
фільм: у кожнага рэжысёра — свая
стылістыка: Кустурыца, Ханэке… І сты-
лістыку тую трэба зразумець. Хаця, ча-
сам, бывае наогул адсутнасць усякага
стылю...

— Якой сёлета, калі казаць папя-
рэдне, атрымаецца конкурсная
праграма мастацкіх фільмаў “Ліс-
тапада”?

— Для прыкладу, у конкурснай пра-
граме фестывалю прымуць удзел філь-
мы “Мелодыя для катрынкі” Кіры
Муратавай, “Пятрок па дарозе ў
Валадарства нябеснае” Мікалая
Досталя, “Іншы бераг” Георгія Авашвілі
ды шмат якія іншыя. Знакамітыя госці
сёлетняга кінафоруму — Кшыштаф За-
нусі, Кіра Муратава, Мікалай Хамеры-
кі, Алег Табакоў — дадуць свае май-
стар-класы. Будуць  Аляксандр Мінда-
дзэ, Таццяна Дароніна, Лідзія Федасе-
ева-Шукшына, Васіль Ланавой ды
іншыя. 

Ужо сёння фестываль атрымлівае
заяўкі на наступны год. Узяць, да пры-
кладу, Нідэрланды:  у шаснаццатым па
ліку кінафоруме яны не змогуць пры-
няць удзел, бо рэліз іх фільма канчат-
кова распісаны, але дасылаюць заяўку
адразу на наступны год, каб мець маг-
чымасць прадставіць стужку ў конкур-
се “Лістапада-2010”! 

Тактыка “пазаконкурсу”

Паводле задумы Аляксандры За-
харэвіч, “Лістапад-2009” атрымаецца
насычаным не толькі вялікай колькас-
цю стужак-удзельніц, але і некаторымі
новымі пазаконкурснымі праграмамі.
— Няўжо сёлета “Лістапад”, прад-
оўжыўшы наступаць па ўсіх флан-
гах, здолее чарговы раз пабіць улас-
ныя рэкорды па колькасці краін-
удзельніц?

— Так, у шаснаццатым кінафоруме
ва ўсіх праграмах прымуць удзел бо-
льш за 240 фільмаў з 48 краін. Упершы-
ню ўдзельнічаюць  Туніс, Філіпіны, Тай-
ланд. Іншая перамога “Лістапада” — не
прасторавая, а часавая: напрыклад,
прэзентацыя фільма-ўдзельніка сёлет-
няга Канскага кінафестывалю “Цар”
Паўла Лунгіна ў Маскве адбудзецца 4
лістапада, а ў нас — ужо 14-га лістапада,
на цырымоніі адкрыцця! Мяркую, гэта
сведчыць пра стаўленне да нашага фо-
руму.
— Значыць, можна чакаць і прад-
стаўнічую пазаконкурсную прагра-
му?

— З’явілася ідэя, каб гэтак жа, як
прадугледжаны, напрыклад, пэўныя
градацыі ў кінамастацтве для дзя-
цей — для самых маленькіх, для
юнацтва, для ўсёй сям’і, — прыду-
маць і падкрэсліць якое-небудзь ад-
мысловае дзяленне і па-за асноўным
конкурсам “Лістапада”… На кожным
фестывалі існуе цэлы шэраг разна-
стайных праграм, і за кожнай з іх за-
мацавана арыгінальная, сталая на-
зва. Гэта і адрознівае галоўныя кіна-
фестывалі, па ім іх і ведаюць: калі

згадаеш East of the West, Horisonts, то
ўсе ведаюць, што гэта — Карлаварскі
фестываль; калі Un Certain Regard —
гэта дакладна Канны, і нідзе больш
такога няма. Гэтак жа і на “Лістапа-
дзе”: сёлета каманда кінафестывалю
прыдумала адразу некалькі новых
праграм і своеасаблівыя назвы для іх,
якія задаюць пэўную накіраванасць…
Праграма “Кінамэтры” — гэта філь-
мы сусветна прызнаных майстроў кі-
но: Джона Ву, Пэдра Альмадовара,
Ежы Скалімоўскага. У праграме “Па-
ралелі” будуць прадстаўлены іранскія,
індыйскія, аргенцінскія, чылійскія фі-
льмы. Такім чынам, на “Лістападзе”
можна будзе прасачыць за рознымі
накірункамі ў сучасным кінематогра-
фе, рознымі кінематаграфічнымі
школамі, і, я мяркую, гэта надасць но-
вае адценне, новы каларыт фестыва-
лю. 
— Атрымліваецца, што “Лістапад”
рушыць наперад, каб прадстаў-
ляць усё шырэй самыя розныя
праявы кінамастацтва, а не спецы-
ялізавацца на пэўнай з іх, што так-
сама было б магчымым вары-
янтам?

— Было вырашана, што варта за-
поўніць тыя нішы, якія на “Лістапа-
дзе” нічым не заняты ні ў конкурсе,
ні па-за ім. Напрыклад, у рамках фо-
руму няма конкурсу студэнцкіх і дэ-
бютных работ. Таму такія стужкі бу-
дуць прадстаўлены ў прэзентацыі фі-
льмаў студэнтаў ВГИКа, а таксама
студэнтаў Ерэванскай акадэміі тэатра
і кіно з нагоды 10-годдзя гэтай кінаш-
колы. Кароткаметражныя мастацкія
фільмы — ад адной да пяці хвілін —
таксама з’явяцца ў рамках “Лістапа-
да” ў праграме-“рэху” кінафестыва-
лю “Кінашок: Short-Shock”. Амата-
рам жа анімацыі, акрамя выбранага
з беларускай “Анімаёўкі”, можна бу-
дзе паглядзець карціны-ўдзельніцы
нямецкага фестывалю для дзяцей і
юнацтва “Шлінгель”. 

Фестывальныя 

камбінацыі
Адна з найбольшых каштоўнасцей

мінскага кінафоруму — гэта яго гісто-
рыя, тыя традыцыі і унікальная атмас-
фера, якія былі вынайдзены, развіты і
назапашаны. 
— Ці чакаюць сёлетні фестываль
значныя змены?

— Глабальных змен сёлета не бу-
дзе. Тыя асноўныя палажэнні рэгла-

менту, з якімі сам “Лістапад” асацы-
іруецца ў першую чаргу, а менавіта —
канцэпцыя “фестываль фестываляў”,
гуманістычная накіраванасць філь-
маў, я лічу, важна захоўваць. Напрык-
лад, сёлета спрабуем вынесці аніма-
цыю па-за межы конкурсу, але магчы-
ма, што налета яна вернецца зноўку ў
конкурс, — паглядзім. Варта паспра-
баваць правесці гэткую камбінацыю
хаця б для таго, каб усвядоміць, у якіх
рамках быць спаборніцтву анімацыі.
— Ці цяжка было захаваць спецыфіч-
ны, цэласны, замацаваны ўжо воб-
раз “Лістапада” пры такой вялікай
колькасці разнастайных новых пра-
грам і іншых фестывальных падзей?

— Наадварот, прынцыпова важ-
ным было рэалізаваць памкненне
аб’яднаць фестываль стылістычна,
зрабіць яго лагічна цэльнай структу-
рай… Можа, і не адбыліся б усе вы-
шэйпералічаныя змены на форуме,
каб не была ўсвядомлена неабход-
насць грунтоўна папрацаваць над сты-
лем “Лістапада”... Сёлета, напрыклад,
з’явіцца новы лагатып “Лістапада”,
афіцыйны сайт кінафестывалю на бе-
ларускай, рускай, англійскай мовах. 
— Напрыканцы — пытанне, якое не
магу не задаць: наколькі складана
вам працаваць на новай — дырэк-
тарскай — пасадзе?

— Складана, але і цікава. Каб усё па-
спець, даводзіцца часам займацца не-
адкладнымі справамі “Лістапада” з дзе-
вяці гадзін раніцы да дзесяці вечара. Мне
пашанцавала, што многія члены каман-
ды “Лістапада” мяне падтрымалі. Дзей-
насць амаль цалкам жаночага калектыву
дырэкцыі пабудавана наступным чынам:
ёсць канкрэтны чалавек, які адказвае за
пэўны абсяг дзейнасці, і для кожнага ме-
навіта праца ў сваім кірунку павінна
быць зроблена якасна. Гэта маё адзінае
патрабаванне, але прынцыповае.

Наталля ДАШКЕВІЧ,
студэнтка IV курса  

Інстытута журналістыкі БДУ

Браць інтэрв’ю ў нечым нагадвае сяброўскую шахматную партыю,
калі граеш не на лік: два зацікаўленыя гульцы сядзяць адзін насуп-
раць другога, робяць пэўныя хады насустрач, імкнуцца заняць вы-
годную пазіцыю, аналізаваць праблемы і прыдумваць для іх вірту-
озныя рашэнні. Дык вось, я сяджу за падобнай імправізаванай дош-
кай — за сталом, які займае багата прасторы ў кабінеце дырэкцыі
Мінскага міжнароднага кінафестывалю “Лістапад”. Перад вачы-
ма — рабочыя паперы, тоўстыя папкі. Усё сведчыць: да
мерапрыемства рыхтуюцца скрупулёзна, унікліва. І адказна, бо пе-
рада мной разгортваецца, да ўсяго, і дэбют Аляксандры ЗАХАРЭВІЧ,
якая сёлета прызначана дырэктарам кінафоруму. 
Шматзначнасць слова “дэбют” падштурхнула да некаторых шахмат-
ных паралелей… 

Пра дэбют без гамбітаў

1. Колеры, якія натхняюць?
Сіні.
2. У якую пару года 
падабаецца  працаваць?
Увесну.
3. Любімы мастак?
Імпрэсіяністы.
4. Найбольш яркі акцёр?
Няма пэўнага: у 
кожным ёсць штосьці 
сваё, асаблівае…
5. Любімы літаратурны твор?
“Імя ружы” Умбэрта Эка.
6. Што слухаеце?
Шмат усяго (я сама 
музыкант): ад класікі і да…
7. Радзіма — гэта што?
Месца, дзе нарадзіўся, 
куды цягне…
8. Любімая кветка?
Касач.

Анкета

Сыграем партыю ў... 

У Гродзенскім абласным тэатры
лялек адбылося адкрыццё 29-га
тэатральнага сезона.

У гэты дзень каля тэатра сабралася
шмат прыхільнікаў лялечнага мастацтва.
Вясёлы клоун сустракаў і дарослых, і дзяцей.
Але найбольш запамінальнымі былі казач-
ныя героі: Кашчэй, Баба-яга, Папялушка, Ка-
рабас-Барабас, Доктар Айбаліт. Яны выхо-
дзілі да гледачоў з тэатральнымі лялькамі, і
іх можна было не толькі бачыць, але і па-
трымаць, паразмаўляць з імі, “ажывіць”. 

Па  традыцыі тэатра, дзеці разам з
клоунам запускалі ў неба на вялікіх
паветраных шарах ляльку, з надзеяй, што
яна пасля свайго падарожжа вернецца,
прыляціць у акно да аднаго з іх. 

А ў тэатральнай зале чакаў спектакль
“Сапраўдная гісторыя Дзюймовачкі” па
матывах казкі Г.Х. Андэрсена. П’еса, сцэ-
награфія і пастаноўка — Алега Жугжды. 

Марына ДАНІЛЬЧЫК
Гродна

Куды лялька
прыляціць?

У сталічным парку Чалюскінцаў 4
кастрычніка а 13-й гадзіне жыха-
роў Мінска будуць чакаць семдзе-
сят сабак і катоў, якім патрэбны
дом і клапатлівая сям’я. Мерапры-
емства, прысвечанае Міжнародна-
му дню абароны жывёл, адбудзец-
ца на цэнтральнай алеі. Яго ладзіць
грамадскае аб’яднанне “Эгіда”. 

“Гэта добрая нагода сабрацца ўсім, хто
любіць жывёл, і ў каго за іх баліць душа, —
кажа Наталля Бялянава, старшыня Пра-
ўлення аб’яднання абароны жывёл “Эгі-
да”. — Пачынаючы з 2007 года праводзяц-
ца розныя мерапрыемствы, напрыклад,
акцыя “Быць дабру” дазволіла знайсці дом
40 жывёлам, у жніўні ў  час іншай сустрэчы
55 сабак і катоў забралі мінчане”. 

У акцыі прымуць удзел і вядомыя музы-
канты, якія, дарэчы, самі прапанавалі высту-
піць для таго, каб паспрыяць добраму пры-
кладу: забраць жывёлу. Па словах Наталлі Бя-
лянавай, крыху больш за год таму на мерап-
рыемства прыйшла спявачка Ганна Шарку-
нова і па сваёй ініцыятыве паразмаўляла з
гасцямі свята пра клопат аб братах нашых
меншых. Добрую справу зрабілі і дуэт “Аляк-
сандра і Канстанцін”: яны забралі вялікага
дварняка, назвалі яго Арыяй. А пасля вельмі
дзякавалі  за новага сябра, напісалі нават пра
сабаку песню з аднайменнай назвай, якую
ўпершыню прадэманструюць у “Эгідзе”. 

Алена САБАЛЕЎСКАЯ

Арыю ўжо
абаранілі

Пад такой назвай з 3-га кастрыч-
ніка ў мінскай мастацкай галерэі
“Універсітэт культуры” працуе
новая выстаўка.

Аб’ектам мастацкага  даследавання
“Тэхна-арту” з’яўляецца жалеза. Як руда-
коп прыкладае намаганні, дабываючы з-
пад зямлі жалезную руду,  пераплаўляючы
бясформенную масу ў вольны ад прыме-
шак метал,  такім чынам і тэхнамастак, які
творча працуе з навакольным асярод-
дзем, ператварае эмоцыі, уражанні, на-
строй у чысты  вобраз тэхнамастацтва. 

“Жалеза” “Тэхна-арту”  прадстаўлена
работамі  вядомых беларускіх мастакоў
Уладзіміра Цэслера, Вадзіма Качана, Андрэя
Шчукіна, Валерыя Вядрэнкі, Юрыя Васіль-
ева, Віталя Раковіча, Аляксандра Шчэпета-
ва, Аляксандра Некрашэвіча, Сяргея Стэль-
машонка,  Сяргея Ждановіча ды іншых.

Экспануюцца работы ў наступных
накірунках тэхна-арту: 3D-анімацыя,
камп’ютэрная графіка, лічбавы мантаж,
жывапіс, арт-аб’екты.

“Тэхна-арт.
Жалеза”

Акцыя



“Дырыжорскія” 
крокі

Музыка заўсёды была галоўнай
справай яго жыцця. Зрэшты, яна пэў-
ным чынам спрычынілася нават да яго
з’яўлення на свет. Любоў да песні пазна-
ёміла яго бацькоў: Адама Мурашку, які
паходзіў з сялянскай сям’і, і шляхцянку
Аляксандру  Сень-Сеневу. Адбылося гэ-
та ў Слуцку, дзе Адам кіраваў царкоў-
ным хорам, у якім спявала Аляксандра.
Пасля рэвалюцыі сям’я перабралася ў
Заходнюю Беларусь, у мястэчка Сіняўка
на Клеччыне, дзе і нарадзіўся 27 жніўня
1924 года Лявон Мурашка.

Ужо з трох-чатырох гадоў хлопчык
прысутнічаў на рэпетыцыях царкоўна-
га хору, дзе спявалі маці і старэйшая
сястра Зоя. У гэтым жа ўзросце Лявон
збіраў суседскіх дзяцей, прасіў іх нешта

выканаць, а сам спрабаваў дырыжы-
раваць. Аб першых “дырыжорскіх”
кроках праз шмат гадоў ён прыгадваў
з усмешкай. Аднак ужо ў шэсць гадоў
пачаў спяваць у хоры, а ў дзесяць баць-
ка даручыў яму выконваць галоўныя
партыі. Пасля Адам Мурашка кіраваў
хорам у Баранавічах, потым — у Клец-
ку, а з 1937 г. сям’я пераехала ў Вільню,
якая да канца жыцця стала для Лявона
Адамавіча родным горадам.

Лявон здаў экзамены ў Віленскую
беларускую гімназію, аднак там не хапі-
ла месцаў для ўсіх ахвотных, і хлопчык
перайшоў у рускую прыватную гімназію
імя А.Пушкіна. Акрамя вучобы, ён зна-
ходзіў час для заняткаў вакалам, граў на
народных інструментах, спяваў у хоры.
На ўсё жыццё ён запомніў канцэрт Фё-
дара Шаляпіна, куды трапіў разам з ба-
цькам. Было гэта ў 1937 г.: маэстра вы-
конваў оперныя арыі, народныя песні і
рамансы. Менавіта слухаючы гэтага вы-
датнага спевака Л.Мурашка ўсур’ёз за-
думаўся аб прафесійнай музычнай
кар’еры. Праз шмат гадоў яго пачнуць
называць беларускім Шаляпіным, але
гэтаму папярэднічаў доўгі шлях.

Днём —  лекцыі, 
увечары —  канцэрты

Другая сусветная вайна, перадача
Вільні Літве, далучэнне Літвы да
СССР — усё гэта адбівалася на гімназіс-
тах, вучоба перапынялася. І толькі ў
1944 г. Мурашка змог вярнуцца да му-
зыкі. Ён пачаў выступаць у ваенным
ансамблі, а потым — у Беларускім
ансамблі песні і танца, якім кіраваў
Рыгор Шырма. У свой час гэты чалавек
быў частым госцем у доме Адама і
Аляксандры Мурашкаў, добра ведаў
вакальныя здольнасці Лявона. І вось
цяпер ён параіў юнаку працягваць ву-
чобу і паступаць у кансерваторыю. 

Аднак вучобу давялося сумяшчаць
з працай. Маці памерла яшчэ да вай-
ны, а сядзець на карку ў бацькі, які
зарабляў няшмат, Лявон не мог. Бу-
дучы студэнтам, ён пачаў спяваць у
квартэце Вільнюскай філармоніі
разам з М.Арцёменкам, Д.Рулінскім
і М.Чартокасам. Днём — лекцыі,
увечары — канцэрты. Нормы ў фі-
лармоніі былі вялікія, а зарплата —
наадварот. Таму даводзілася старац-

ца. Часта квартэт выязджаў на гас-
тролі, запісваўся на радыё. Нягле-
дзячы на такі напружаны графік,
кансерваторыю Лявон скончыў,
атрымаўшы дыплом з адзнакай.

“...А як спяваў 
старога генерала!”

16 лютага 1950 г. адбыўся яго дэбют
на опернай сцэне. Пра той дзень  Лявон
Адамавіч прыгадваў: “Я ішоў па вуліцы,
раптам пад’ехала машына, выйшла за-
гадчыца літаратурнай часткі філармо-
ніі і сказала, што мяне цэлы дзень шука-
юць. Павінен быў ісці “Яўгеній Анегін”.
Партыю Анегіна спявае Павел Лісіцыян,
які прыехаў з Масквы, а партыю Грэмі-
на выконваць няма каму: артыст захва-
рэў. І я адразу ж пагадзіўся. Па-першае,
быў малады і смелы, а па-другое, вель-
мі хацеў трапіць у оперны тэатр”. Дэ-
бют аказаўся паспяховым, сведчаннем
чаму сталі апладысменты гледачоў і
падзяка маэстра Лісіцыяна: “Малайчы-
на! Такі малады, а як спяваў старога ге-
нерала!” Студэнт пятага курса кансер-
ваторыі быў залічаны салістам Дзяр-
жаўнага тэатра оперы і балета Літоў-
скай ССР, якому аддаў 25 гадоў.

За гэты час ён выканаў больш за 60
вядучых партый у 1500 оперных спек-
таклях. У “Казках Гофмана” Ж.Афенба-
ха Мурашка выконваў адразу тры ролі,
пераўвасабляючыся пад час дзеі ў роз-

ных персанажаў. А оперу “Капельмай-
стар” Д.Чымароза знялі з рэпертуару тэ-
атра пасля таго, як Лявон Адамавіч сы-
шоў на пенсію: не было каму выкон-
ваць гэтую партыю.

Уражвае і канцэртны рэпертуар
спевака: на ягоным рахунку — звыш
6000 канцэртаў, з іх каля 500 — соль-
ныя. Яму аднолькава добра даваліся
песні савецкіх кампазітараў і рускія ра-
мансы, класічныя творы і народныя
песні. Л.Мурашка спяваў на дзесяці мо-
вах, у тым ліку на беларускай, літоў-
скай, рускай, польскай, азербайджан-
скай. З гастролямі аб’ездзіў амаль увесь
Савецкі Саюз. Даводзілася выступаць і
на палявых пляцоўках, і на адкрытых
грузавых машынах, і ў цесных залах ма-
ленькіх дамоў культуры. А пасля гэта-
га — гастролі ў Іспаніі, Югаславіі, Вен-
грыі, Польшчы, Германіі, Велікабрыта-
ніі, Італіі, дзе голас нашага земляка гу-
чаў у зале славутага Ла Скала. 

Калі песня грэе сэрца
Але галоўнай справай свайго

жыцця Л.Мурашка лічыў царкоўную
музыку. Ужо пенсіянерам ён спяваў у
хоры сабора Святога Духа ў Вільнюсе,
а неўзабаве стаў яго рэгентам. Невы-
падкова, акрамя шматлікіх свецкіх уз-
нагарод, Л.Мурашка быў уганараваны
царкоўным ордэнам Святога дабра-
вернага князя Данііла Маскоўскага.

Сваю беларускасць Лявон Адамавіч
адчуваў заўсёды, хаця большая частка
жыцця прайшла ў іншамоўным асярод-
ку. У савецкі час ён належаў да вілен-

цаў, вакол якіх гуртаваліся тыя, хто ша-
наваў родную мову, традыцыі. Стаўшы
вядомым артыстам, з задавальненнем
уключаў у свой рэпертуар беларускія
песні. Як сам прызнаваўся: “Можна
спяваць на любой мове — італьянскай,
літоўскай, рускай, але песня на род-
най — беларускай — грэе  сэрца”. У ве-
расні 1996 г. па яго ініцыятыве ў Шаль-
чынінкаі адбылося першае Свята бела-
рускай песні ў Літве. Прычым на кож-
нае свята абавязкова запрашаюць і па
сёння ансамблі з Беларусі. 

У студзені 1997 года яго абралі кіраў-
ніком Згуртавання беларускіх грамадскіх
арганізацый Літоўскай Рэспублікі, якое
аб’яднала 13 суполак беларусаў Літвы; з
часам іх колькасць вырасла да 17. Як мог
немалады ўжо чалавек займацца такой
колькасцю спраў? На гэтае пытанне ён
адказваў: “Такі рытм жыцця мне падаба-
ецца. Адчуваю сябе патрэбным, а гэта ў
маім узросце вельмі важна”.

У жніўні 2009 г. Лявон Адамавіч
планаваў адзначыць 85-годдзе, рыхта-
ваў юбілейны канцэрт, але 9 сакавіка
яго не стала. На смерць спевака адгук-
нуліся многія: дзяржаўныя органы Рэ-
спублікі Беларусь, суполкі беларускай
дыяспары, праваслаўная грамада Літ-
вы, землякі з роднай Клеччыны... 

Андрэй БЛІНЕЦ, 
навуковы супрацоўнік 

Музея гісторыі Клеччыны

14 Вядучы рубрыкі —
Канстанцін АНТАНОВІЧ

Выявілі яго нядаўна вучні — удзельні-
кі навуковага краязнаўчага таварыства
школьнікаў “Ювента” горада Паставы ў
час адной са сваіх экспедыцый. Яшчэ
двойчы маршруты вандровак пралягалі
каля гэтага каменя, але загадка яго так
пакуль і засталася неразгаданай. Тых, хто
бачыў гэты валун, інтрыгуе яго форма,
але найбольш... Ды пра ўсё — па парадку.

Сам камень параўнальна невялікі: вы-
шыня — 77 сантыметраў, шырыня ў па-
пярэчыне — 42 сантыметры, таўшчы-
ня — 36 сантыметраў. Ствараецца ўра-
жанне, што ён першапачаткова меў вы-
яву ідала, стода. На гэта паказвае купала-
падобная верхняя частка, якая нагадвае
галаву, а выступы, што адыходзяць з двух
бакоў, можна ўспрымаць не толькі як пе-
ракладзіну крыжа, але і як рукі. Яны не-
вялікія — усяго па 7 сантыметраў. Гэта
дае падставы вылучыць версію: даўней-
шы паганскі ідал быў у часы хрысціянства
краю абчасаны і перароблены ў крыж.
На гэтую думку наводзіць і тое, што на
пярэднім баку каменя існавала даволі
густая серыя насечак і неглыбокіх адту-
лін, якія да сённяшняга дня захаваліся
фрагментарна і не даюць магчымасці
аднавіць у дэталях увесь малюнак. Пра-
чытаць і зразумець высечаную кампазі-
цыю пакуль што не ўдалося, хоць у часе
кожнай экспедыцыі аб’ект фатаграфа-
ваўся з розных пунктаў і пад рознымі вуг-
ламі, рабіліся спробы вымаляваць абры-
сы, што на ім праглядаліся і намацваліся. 

Нібы дражнячы, валун паказваў усё
новыя, не бачныя раней, насечкі і адтулі-
ны. Атрымалася толькі зразумець, што
кампазіцыю складаюць кола, крыжы і лі-

ніі: магчыма,
гэта салярныя
знакі, магчыма — сім-
валы на надмагільным камені (жальніку).
Хоць, напэўна, да суседняга могільніка як
помнік валун дачынення не мае, і вось ча-
му. Вясковыя могілкі абсаджаны дрэвамі і
вакол іх праходзіць канаўка, месцамі ўжо
ледзь прыкметная, якая дакладна акрэслі-
вае межы некропаля. Валун знаходзіцца
па-за могілкамі. Ёсць і яшчэ адна акаліч-
насць, якая дапускае існаванне дахрысці-
янскай гісторыі гэтага каменнага крыжа:
вакольная прастора літаральна насычана
старажытнымі помнікамі. 

У тутэйшай мясцовасці раней існаваў
даволі вялікі курганны комплекс, які меў
назву “валатоўка”. На жаль, у 70-я гады
ХХ стагоддзя ён быў знішчаны: зямлю з
курганоў скарысталі на падсыпку дарогі.
Па сведчаннях мясцовых жыхароў, у той
зямлі час ад часу трапляліся вялікія чала-
вечыя косткі, значна большыя, чым у су-
часных людзей, што яшчэ больш умацава-
ла веру: у курганах пахаваны волаты. 

Адна з “валатовак”, часткова па-
шкоджаная, знаходзіцца недалёка ад
каменя-крыжа і могілак. Да таго ж, на
адлегласці двух кіламетраў на поўнач і
на поўдзень знаходзяцца два адметныя
высокія гарадзішчы, трохі бліжэй — ста-
ражытнае паселішча. Адно пералічэнне
сведчыць пра тое, што мясцовасць насы-
чана даўніной і захоўвае шмат таямніц.
У тым ліку — і  загадку каменя-крыжа...    

Ігар ПРАКАПОВІЧ
Паставы

На здымках: загадкавы 
камень-крыж каля Парыжа.

Камень-крыж 
каля Парыжа
Там, дзе пахаваны волаты

Колькі часу можа прайсці ад за-
думы знайсці пад слаямі глебы
помнік мінуўшчыны —  год, дзе-
сяцігоддзе? Яшчэ вясной
карэспандэнт “К” удзель-
нічаў у вызначэнні да-
кладнага знаходжання
праваслаўнага храма
старажытнага горада
Казіміра. І вось, па
словах доктара гіста-
рычных навук Сяргея
Рассадзіна, пры пад-
трымцы мясцовай улады і
блаславення Мітрапаліта
Мінскага і Слуцкага, Патрыярша-
га Экзарха ўсяе Беларусі Філарэ-
та ў жніўні гэтага года на гэтым
месцы адбыліся раскопкі цар-
квы. 

Археалагічнаму даследаванню папя-
рэднічала праца ў архіве. Сяргеем Расса-
дзіным быў знойдзены унікальны даку-
мент XVII ст., у якім згадвалася “места
Слабада Кралеўская, Казімірам назва-
ная”. Горад знік у 1665-м, а дакумент да-
туецца 1684 годам. Там пералічаны жы-
хары да знішчэння горада, пададзены іх
прозвішчы. Цяпер можна з упэўненасцю
сцвярджаць: што пераважная большаць
гараджан былі этнічнымі беларусамі. Ці-
кава, што гэтыя прозвішчы і дасюль сус-
тракаюцца ў Светлагорскім раёне. 

Важнасць дакумента яшчэ і ў тым, што,
сярод іншых, згадваюцца святар Цімафей і
дзяк Верамей. Адпаведна гэтаму, у горадзе
існавала ў той час і праваслаўная царква.

На яе рэштках  пабудавалі новы мураваны
храм, падмурак якога быў сёлета знойдзе-
ны. Калі казаць пра тэхналогію, то, як

сцвярджае Сяргей Рассадзін, ніжні
слой камянёў клаўся на сухую пяс-

чаную паверхню, а верхні —
ужо на вапну. Тут была і адчу-
вальная эканомія, і фунда-
мент добра рэагаваў на зме-
ны надвор’я. 

Прытым, што ў 1947 г.
царкву разабралі і знішчылі,
здавалася б, нават падмурак,

а на гэтым месцы стварылі смет-
нік, намаганнямі гісторыкаў і 20 ва-

ланцёраў (сярод якіх працаваў, між
іншым, і атрад БРСМ) былі знойдзены рэ-
шткі некранутага, звязанага вапнай фун-
дамента, рэшткі бронзавага панікадзіла,
іншыя прадметы царкоўнага ўжытку. Сё-
лета раскапана 40 — 60 працэнтаў плош-
чы храма. Дзякуючы гэтаму, цяпер ужо да-
кладна вядомы контуры царквы. У неда-
лёкай перспектыве на месцы яе будынка
плануецца ўсталяваць памятны крыж.

Каля царквы былі знойдзены астанкі
некалькіх чалавек, забітых пры знішчэнні
горада, якія цяпер даследуюцца антра-
полагамі, а пасля будуць пахаваны па-
водле хрысціянскіх традыцый. 

У наступных археалагічных сезонах,
па словах Сяргея Рассадзіна, будзе даследа-
вацца ўжо і эканамічны цэнтр старажытна-
га горада. Але, у першую чаргу, улетку на-
ступнага года плануецца завяршыць рас-
копкі на месцы старадаўняга храма.

К.А.

Продкі з... Казіміра

Многія чулі пра вёску Парыж, што ў Пастаў-
скім раёне, дзе пад час вайны 1812 года
спыняўся Напалеон і дзе не так даўно
ўсталявалі мясцовую “Эйфелеву вежу”.
Але толькі адзінкі ведаюць, што недалёка
ад вёскі, на полі каля мясцовых могілак,
ляжыць загадкавы камень-крыж, які ў блі-
жэйшы час можа стаць месцам паломніц-
тва аматараў даўніны, шукальнікаў даўніны
і скарбаў. 

Лёс чалавека — дзіўная рэч. Можна жыццё пражыць і не зра-
зумець свайго сапраўднага прызвання, а можна ўжо, літара-
льна кажучы, нарадзіцца з адчуваннем любові да нейкай
справы і з радасцю займацца ёю да апошніх дзён жыцця.
Якраз другі варыянт цалкам пасуе расповеду пра асобу Ля-
вона Мурашкі, вядомага опернага спевака, заслужанага
дзеяча мастацтваў Літоўскай ССР, аднаго з актыўных дзеячаў
беларускай дыяспары ў Літве.

Што гучала 
ў Ла Скала? Дэбютанта 

шукалі 
цэлы дзень

г і с т а р ы ё г р а ф

Л.Мурашка ў ролі Капельмайстра.

Перад публікай міланскага Ла Скала выступаў наш зямляк.

д а  П е р а м о г і !
Трэба прызнацца, што мне невера-

годна пашчасціла: менавіта пад час
майго візіту ў Нацыянальны парк у на-
вуковым аддзеле ішла праца над уніка-
льным беларускім выданнем пра сла-
вуты запаведнік. Да публікацыі рыхта-
ваўся пераклад з нямецкай мовы ма-
награфіі “Мара аб першабытным ле-
се”, прысвечанай гісторыі Пушчы ў ра-
курсе руска-нямецкіх, савецка-нямец-
кіх стасункаў, — сумесная праца двух
даследчыкаў Вячаслава Семакова і Ва-
лерыя Рыпергера. Кніга сёлета ўжо
ўбачыла свет у Германіі, і, нарэшце, На-
цыянальны парк завяршыў працу над
яе перакладам на рускую мову. 

Чым жа унікальнае гэтае выдан-
не? Інфармацыя, прадстаўленая ў ім,
збіралася даследчыкамі цягам некаль-
кіх гадоў. Валерый Рыпергер адшукваў
звесткі ў нямецкіх архівах, Вячаслаў
Семакоў — вядомы знаўца Пушчы, на-
вукоўца, які прысвяціў не адно выдан-
не славутаму лесу, — у расійскіх і бе-
ларускіх. Далей Вячаслаў Васільевіч
аб’яднаў назбіраны матэрыял, далу-
чыўшы да яго новыя, знайдзеныя за
апошні час, факты і дакументы. 

На жаль, Вячаслаў Семакоў, які
шмат гадоў з’яўляўся намеснікам ге-
неральнага дырэктара Нацыянальна-
га парку па навуковай працы, сышоў
з жыцця некалькі месяцаў таму. Але
яго праца засталася, і жонка беларус-
кага даследчыка, вядучы навуковы
супрацоўнік Нацыянальнага парку
Ганна Дзянгубенка пазнаёміла чыта-
чоў “К” з навуковай спадчынай му-
жа — матэрыяламі будучай кнігі. 

***
Магчыма, лёс Белавежскай пушчы

пад час вайны склаўся б інакш, але сваю
ролю ў жыцці лесу сыграў Герман Ге-
рынг. Рэйхсмаршал авіяцыі, стваральнік
і кіраўнік паветранай гвардыі рэйха
“Люфтвафе”, заснавальнік тайнай палі-
цыі гестапа і першых канцэнтрацыйных
лагераў, “паклаўшы вока” на
запаветныя абшары ў 30-х га-
дах, марыў зрабіць у Белаве-
жы паказальную паляўнічую
гаспадарку. Апантаны паляў-
нічы, ён хацеў далучыць да
тагачаснай тэрыторыі Пушчы
яшчэ 100 кв. км і на злучаных
частках стварыць аптымаль-
ныя ўмовы для пражывання
мядзведзяў, рысяў, ваўкоў,
глушцоў, зуброў, аленяў, ласёў
і нават заняцца адраджэннем
першабытных быкоў — тураў.
Забягаючы наперад, адзна-
чым, што штосьці з гэтых пла-
наў Герынгу ўдалося ажыцця-
віць. Але, як сведчыць гісто-
рыя, намеры рэйхсмаршала
ажыццяўляліся шляхам гвалту. І задумы
“нацыста № 2” вызначылі асаблівую па-
літыку ў дачыненні да Пушчы. З першых
дзён яе акупацыі ў запаведніку былі ўве-
дзены новыя парадкі і жорсткі рэжым
аховы тэрыторыі. Аднак перш чым Ге-
рынг пачаў ператвараць свае мары ў
жыццё, яго салдатам давялося адкрыць
для сябе знакаміты лясны масіў з іншага
боку: не толькі як унікальны прыродны
аб’ект, “смачны кавалачак” для развіц-
ця паляўнічай гаспадаркі, але і месца
жорсткага супраціўлення, акрэсленае
адным з гітлераўцаў як

“Зялёнае пекла”.
“К” ужо неаднойчы пісала пра

тое, як пачыналася вайна на тэрыто-
рыі Савецкага Саюза. Ужо 22 чэрвеня
пяхотныя дывізіі вермахта апынуліся
перад слынным запаведнікам. За
першыя гадзіны вайны ў Пушчы
сабраліся ўсе савецкія войскі, якім
удалося выжыць. Гэта былі невялікія
часткі Чырвонай Арміі — падраздзя-
ленні, якія апынуліся ў акружэнні і
вырашылі змагацца да апошняга. Ко-
лькасць тых груп — абаронцаў Пуш-
чы значна саступала ў колькасці гітле-
раўскім сілам, але ж гэта не перашко-
дзіла акружэнцам ператварыць “зя-
лёны храм” для ворагаў у “зялёнае
пекла”. 

Захаваліся ўспаміны нямецкіх сал-
дат, якія апісвалі тыя баі ў Белавеж-
скай пушчы як сутыкненне з непаду-
ладнай стыхіяй. 

“Гушчар — амаль непраходны.
Паваленыя ствалы дрэў, часткова
згніўшыя, часткова яшчэ зялёныя, гру-
вашчыліся вышынёй у метр, стваралі
хаос, і гэта пужала радавых матары-
заванай пяхоты, — узнаўляў абста-
ноўку тых дзён адзін з акупантаў-гіт-
лераўцаў у сваіх запісах. — Папараць
шчыльна ахутвала дрэвы, і святло ста-
навілася рассеяным. Паветра было
цяжкім, задушлівым, гнілым, было
цяжка дыхаць. З’яўлялася адчуванне,
што праціўнік адступіў перад перава-
гай сілы. Але раптам пекла ўзрывала-
ся”. 

Адрэзаныя нямецкімі войскамі ад
сваіх, савецкія змагары вялі барацьбу
супраць ворага без надзеі на выжыван-
не. І тактыка раптоўных нападзенняў у

сітуацыі, якая склалася, была натураль-
най і дакладнай: на пад’язных дарогах
акружэнцы зладжвалі добра замаскіра-
ваныя кулямётныя гнёзды; на верхаві-
нах дрэў хаваліся снайперы, — атрым-
лівалася лінія фронту ў лясной вайне, з
чым вермахт да той пары не сутыкаўся.
Нямецкія сухапутныя войскі не маглі
эфектыўна выкарыстоўваць артыле-
рыю, танкі і авіяцыю, было немагчыма
скарэкціраваць агонь. 

Тады ў ход пайшла тактыка засад
“зондэркаманд” лясной і егерскай
службаў, калі дыспазіцыя войскаў змя-
нялася, зыходзячы з абстаноўкі. Гэта
была страшная гульня ў “коткі-мыш-
кі”, якая кожнаму, хто прайграў, каш-
тавала жыцця. Абаронцы Пушчы па-
стаянна змянялі месца дыслакацыі і
зноў, карыстаючыся перавагамі лесу,
нападалі на ворага. Гітлераўцы ў адказ
зноў і зноў прачэсвалі лясы, пакуль не
знаходзілі савецкіх салдат. Сутычка пе-
раходзіла ў бліжні бой — чалавек су-
праць чалавека, — і так паступова ў
жорсткіх баях вораг праходзіў углыб
Пушчы. Ахвярамі той нябачнай і мала-
вядомай лясной вайны станавіліся і
мясцовыя жыхары, якія выпадкова
траплялі пад прыцэл фашыцкіх захоп-
нікаў. “Лес быў поўны трупаў”, — так
казалі пра той час сведкі, якім удалося
выжыць. 

Праз 40 гадоў
На дадзены момант вядомы

тры прозвішчы савецкіх герояў —
абаронцаў Белавежскай пушчы,
якія сталі сімвалам савецкага су-
праціўлення ў запаведніку: гэта Жа-

кен Байсамбекаў, Акцюбакбар Мах-
мудаў і Ілля Ганчароў. Тры кулямёт-
чыкі 49-й стралковай дывізіі 333-га
палка на цэлыя суткі спынілі рух
грузавых машын на адрэзку дарогі
Камянюкі — Белавежа. Змагары
прынялі бой супраць значных сіл
праціўніка 27 чэрвеня 1941 года.
Падбіўшы нямала варожай тэхнікі і
зніштожыўшы каля двух дзесяткаў
гітлераўскіх салдат, яны спынілі
прасоўванне нямецкіх войскаў. Ня-
хай толькі на адной дарозе. І няхай
толькі на суткі. 

Двое з траіх загінулі, адзін быў цяж-
ка паранены, але выжыў, дзякуючы да-
памозе мясцовых жыхароў. Старажылы
кажуць, што хтосьці з вяскоўцаў пасля
бою схаваў Іллю Ганчарова — а гэта быў
ён — на сваім хутары. Тое, што баец за-

стаўся ў жывых, дало магчымасць
данесці гісторыю подзвігу нашчадкам.
На жаль, далейшы лёс кулямётчыка за-
стаўся невядомым. 

Цікава, што і імёны адважных
абаронцаў удалося ўстанавіць толь-
кі праз 40 гадоў пасля заканчэння
вайны, дзякуючы карпатліваму по-
шуку “чырвоных следапытаў”. Але
адразу ж пасля вайны безыменным
тады героям устанавілі помнікі: на
тым месцы, дзе кулямётны разлік
прыняў няроўны бой, — абеліск, у
выглядзе чырвонай зоркі, і ля ўвахо-

да ў Нацыянальны парк — скульпту-
ра кулямётчыка на гранітным паста-
менце. 

Апошні мемарыял неаднойчы рэ-
канструяваўся ў мінулым стагоддзі. Сё-
лета ж, у год 600-годдзя запаведнага
рэжыму, помнік праходзіць новы этап
рэканструкцыі з мэтай усталявання гіс-
тарычнай справядлівасці: на ім павін-
ны з’явіцца імёны герояў. Таксама
важным пытаннем застаецца і месца
размяшчэння мемарыяла: ля галоўна-
га ўвахода або ў спакойным ландшаф-
це, у атачэнні дубоў і ясеняў, якія,
неаспрэчна, ведаюць пра тыя падзеі
больш, чым мы. Бо вайна пакінула па-
сля сабе “помнікі” рознага кшталту: не
ўсе кулі, якія выпусцілі фашысты ў мір-
ных жыхароў і абаронцаў Пушчы, да-
сягнулі мэты. Многія з іх заселі ў ства-
лах дрэў, камусьці, магчыма, вырата-
ваўшы жыццё. І як тады не далучыць
да абаронцаў сваёй зямлі гэтыя магут-
ныя дубы, урачыстыя грабы ці трапят-
кія бярозкі? І схіліцца перад імі ў па-
клоне... 

***
Апошні жорсткі бой з прымянен-

нем цяжкай артылерыі і танкаў ад-
быўся на ўсходняй ускраіне Пушчы.
Невялікае падраздзяленне савецкай
арміі трымалася да апошняга ля вёскі
Папелава ў “абароне” дрыгвы і кана-
лаў...

(Працяг будзе.)
Дар’я АМЯЛЬКОВІЧ,

наш спецыяльны карэспандэнт
Мінск — Белавежская пушча —

Мінск
P.S. Калі вярстаўся нумар, нам

стала вядома, што манаграфія “Мара
аб першабытным лесе” ў перакладзе
на рускую мову выйшла ў свет. 

Сёння — 3 кастрычніка — Белавежская пушча святкуе
600-годдзе ўстанаўлення запаведнага рэжыму. Гісторыя
славутага цягам стагоддзяў ляснога масіву складаецца з
незвычайных і драматычных падзей, пра якія неаднойчы
пісалі гісторыкі, журналісты і даследчыкі. Але ж ёсць ся-
род жыццёвага летапісу запаведнага лесу і малавядомыя
старонкі. Менавіта да іх “К” і паспрабавала звярнуцца ў
гэтыя дні. Аб’ектам увагі нашага карэспандэнта абраны
перыяд Вялікай Айчыннай вайны, калі Белавежская пуш-
ча знаходзілася пад варожай акупацыяй. Што пагражала
славутаму лясному масіву і ці ўдалося выйсці Пушчы да
Перамогі без страт? На гэтыя пытанні мы і паспрабавалі
знайсці адказы. 

Невядомыя героі белавежскіх гушчароў

Так выглядаў помнік 
героям-кулямётчыкам у 1980-я.

Менавіта такія дубы-волаты ратавалі нашых салдат.

Частка І

Але раптам Пушча
ўзрывалася...



МУЗЕІ * 

НАЦЫЯНАЛЬНЫ
МАСТАЦКІ МУЗЕЙ
РЭСПУБЛІКІ БЕЛАРУСЬ

г. Мінск,
вул. Леніна,
20.
Тэл.: 227 45 62.
■ Мастацтва Беларусі 
ХІІ — ХІХ стст.
■ Мастацтва Беларусі
канца ХІХ — пач. ХХІ стст.
■ Мастацтва Расіі 
ХVІІІ — пачатку ХХ стст. 
■ Мастацтва краін 
Усходу ХV — ХХ стст.         
■ Мастацтва краін Заходняй
і Цэнтральнай 
Еўропы ХVІ — ХХ стст. 
■ Экспазіцыя жывапісу,
скульптуры, графікі
беларускіх мастакоў 1940-х  
— 1980-х гг.
■ Выстаўка “Слуцкія паясы”.
■ Выстаўка “Жывапіс
разца. Сюжэты і
вобразы Рафаэля ў
гравюры”.
■ Выстаўка 
“Славацкая сімфонія
майстроў з Кавачыцы”. 
■ Выстаўка “Заходняя
Беларусь у мастацтве”.
■ Выстаўка “Мадонна з
немаўлём, святым
Энрыка з Упсалы і святым
Антоніем  Падуанскім”
Парыса Бардоне.  

Філіялы Нацыянальнага
мастацкага музея РБ:

МУЗЕЙ “ДОМ ВАНЬКОВІЧАЎ.
КУЛЬТУРА І МАСТАЦТВА
ПЕРШАЙ ПАЛОВЫ ХІХ ст.”.

г. Мінск,
вул. 
Інтэрнацыянальная,
33а. 
Тэл.: 227 87 96.
■ Пастаянная экспазіцыя.

ЗАМКАВЫ КОМПЛЕКС “МІР”

г.п. Мір,
Карэліцкі р-н,
Гродзенская вобл.
Тэл.: (8–01596) 2 30 35.

■ Фотавыстаўка У.Суцягіна.

МУЗЕЙ БЕЛАРУСКАГА
НАРОДНАГА МАСТАЦТВА
ў в. Раўбічы

Спарткомплекс 
“Раўбічы”,
Мінскі р-н.
Тэл.: 507 44 68.
■ Выстаўка 
“З глыбінь у будучыню”.

МУЗЕЙ 
В.К. БЯЛЫНІЦКАГА-БІРУЛІ
ў г. МАГІЛЁВЕ

г. Магілёў,
вул. Ленінская,
37. Тэл.: (8–0222) 
22 48 87.
■ Пастаянная экспазіцыя.

МУЗЕІ *

НАЦЫЯНАЛЬНЫ 
ГІСТАРЫЧНЫ МУЗЕЙ
РЭСПУБЛІКІ БЕЛАРУСЬ

г. Мінск, 
вул. К.Маркса,
12.
Тэл.: 227 43
22.
Экспазіцыі: 
■ “Мастацтва 
ў гарадской культуры
ХІХ — пачатку ХХ стст.”.
■ “Старажытная
Беларусь”.
■ “Беларусь 
XVI — XVIII стст. 
у партрэтах і геральдыцы”.
Выстаўкі:
■  ”Фотаздымкі графа
Бенедыкта Тышкевіча
(1852 — 1935)”.
■ ”Крыніцы адвечнай 
прыгажосці”.
■  Выстаўка, прысвечаная
70-годдзю ўз’яднання
Заходняй Беларусі з

БССР.
■  Выстаўка
“Шапэнаўскі
фестываль у
плакаце”.

Дом-музей І з’езда РСДРП
г. Мінск, пр-т 
Незалежнасці, 31а.
Тэл.: 290 68 47.
■ Пастаянная экспазіцыя
“Гісторыя 
І-га з’езда
РСДРП”.

■ Выстаўка “Ваенныя,
суровыя, простыя...”.

ДЗЯРЖАЎНЫ МУЗЕЙ
ГІСТОРЫІ  БЕЛАРУСКАЙ
ЛІТАРАТУРЫ 

г. Мінск,  вул.
М.Багдановіча,
15.
Тэл.: 334 72 61.
Выстаўкі:
■ Выстаўка, прысвечаная 
85-годдзю А.Савіцкага.
■ ”Спадарожнікі
дзяцінства”.
■ “Хата — мой сусвет”.
■ Выстаўка музейных 
прадметаў ХІ — ХХ стст. 
з фонду музея
“Вякоў мінулых 
успамін...”.
■ Выстаўка В.Паўлаўца і
К.Бяляевай “Mainz.
вандроўныя нататкі
мастакоў”.

БЕЛАРУСКІ ДЗЯРЖАЎНЫ
МУЗЕЙ ГІСТОРЫІ ВЯЛІКАЙ
АЙЧЫННАЙ ВАЙНЫ

г. Мінск, 
пр-т  Незалежнасці, 25а.
Тэл: 226 03 98.

Экспазіцыі:
■ Пастаянная экспазіцыя.
Выстаўкі:
■  Праект 
“Бітва 
за Беларусь. 
Трыумф 
Пераможцаў”
(да 65-годдзя
вызвалення 
Беларусі).
■ Праект “KRIEG”.
Праект інтэрактыўнай 
карты:
“Вызваленне 
Беларусі” 
(хроніка 
вызвалення 

і мультымедыйная
прэзентацыя аперацый 
Чырвонай Арміі па
вызваленні Беларусі ў
верасні 1943 — ліпені 1944 гг.).

ГОМЕЛЬСКІ  ПАЛАЦАВА-
ПАРКАВЫ АНСАМБЛЬ

г. Гомель, 
пл. Леніна, 4.
Тэл.: (8-0232)
74 19 11.
Цэнтральная 
частка палаца 
Румянцавых 
і  Паскевічаў
Выстаўкі:
■ “Аляксандр Гайлевіч.
20 гадоў творчасці” .
■ “Гістарычны касцюм
XVI — XIX стст.”.
■ Выстаўка 
“Паўднёвы вецер” 
скульптара 
Д.Папова.
■ “Карэйскае

традыцыйнае
мастацтва”.
■ “Народная ікона
Гомельшчыны”. 
■ Выстаўка 
Дзмітрыя Алейніка 
“Песня 
Палесся”. 
■ Выстаўка 
керамікі з фондаў музея 
ў рыцарскай зале. 

Экспазіцыі:
■ “Культавыя 
прадметы”.
■ “Старажытная 
гісторыя 
Гомельшчыны”.
■ “Загадкавыя фантазіі

мора” 
(грот палаца).
■■  Экспазіцыя, 
прысвечаная
дзяржаўнаму
дзеячу 
СССР А.Грамыку. 
Вежа палаца 
Румянцавых і Паскевічаў 
Гісторыка-мемарыяльная
экспазіцыя 
“Уладальнікі
Гомельскага маёнтка
Румянцавы і
Паскевічы”.
■ “Гравюра XVII —
пачатку ХХ стст.”.
■ “Французскі раман
ХІХ стагоддзя”.

Паўночнае крыло палаца
Выстаўкі:
■ “Поры года” (выстаўка
Ніны Прохаравай, прысвечаная
Году роднай зямлі).
■ “Свет  звяроў 
Гомельшчыны”.

■ Працуе куток 
жывых 
экзатычных 
рэптылій.

Зімовы сад
■ Свет 
субтрапічных 
раслін 
і жывёл.

ГОМЕЛЬСКІ АБЛАСНЫ
МУЗЕЙ ВАЕННАЙ СЛАВЫ 

г. Гомель,
вул. Пушкіна, 5.
Тэл.: (8-0232) 77 60 60.
■ Пастаянная 
ваенна-

гістарычная 
экспазіцыя.
■ Лакальныя 
экспазіцыі 
ў санітарным
вагоне; 
у партызанскай 
зямлянцы.
■ Пастаянная 
выстаўка 
ваеннай тэхнікі. 
■ На тэрыторыі 
музея працуе
пнеўматычны цір.
■ У выставачнай 
зале: 
выстаўка новых
паступленняў 
з фондаў 
музея.

ГАЛЕРЭІ*

ПАЛАЦ МАСТАЦТВА

г. Мінск, вул. Казлова, 3.
Тэл./факс.:  290
60 10.
■ Выстаўка 
мастакоў 
творчага 
аб’яднання
“Верасень”.
■ ІІ Міжнародная 
біенале 
“Вада + Фарба”.
■ Юбілейная
мемарыяльная 
выстаўка 
І.П. Харламава.

МАСТАЦКАЯ ГАЛЕРЭЯ
“УНІВЕРСІТЭТ КУЛЬТУРЫ”

г. Мінск, 
Кастрычніцкая
плошча, 1 
(Палац
Рэспублікі).
Тэл.:  227 26 12.
■ Выстаўка 
“Тэхна-Арт. 
Жалеза”. 

ГАЛЕРЭЯ ТЫЗЕНГАУЗА

г. Гродна, 
пл. Тызенгауза, 4.
Тэл./факс: 
(8–0152) 
72 27 57.
■  Выстаўка
Маргарыты 
Сташулёнак 
“Прырода 
сненняў”.

КАРЦІННАЯ  ГАЛЕРЭЯ 
Г.ВАШЧАНКІ

г. Гомель, 
вул. 
Карповіча, 4. 
Тэл.:  
(8–0232) 77 75 20.
Экспазіцыі:
■ “Г.Х. Вашчанка”.

Выстаўкі:

■ Праект 
“Фотаарт-2009”.
■ Выстаўка жывапісу
Васіля Пешкуна 
і Ганны Сілівончык
“Пара”.

з 3 кастрычніка да 10 кастрычніка 
АК

Афіша “К”

ШТОТЫДНЁВАЯ

ГРАМАДСКА —

АСВЕТНІЦКАЯ 

ГАЗЕТА

Выдаецца
з кастрычніка
1991 года
Заснавальнік —
Міністэрства культуры

Рэспублікі Беларусь

Рэгістрацыйнае

пасведчанне № 637

Галоўны рэдактар —

Людміла КРУШЫНСКАЯ

Рэдакцыйная калегія:

Лілія АНАНІЧ,

Уладзімір АРЛОЎ,

Уладзімір ГІЛЕП,

Ірына ДРЫГА,

Аляксей ДУДАРАЎ,

Уладзімір ЗАМЯТАЛІН,

Валянцін ЕЛІЗАР’ЕЎ,

Міхаіл КАЗІНЕЦ,

Віктар КУРАШ,

Аляксандр РАШЧУПКІН,

Барыс СВЯТЛОЎ,

Рычард СМОЛЬСКІ,

Святлана СУХАВЕЙ,

Міхаіл ФІНБЕРГ,

Леанід ШЧАМЯЛЁЎ,

Уладзімір ШЧАСНЫ.

Рэдакцыя:

Сяргей ТРАФІЛАЎ

(намеснік 

галоўнага рэдактара),

Пётр ОВАД

(адказны сакратар).

Рэдактары аддзелаў:

Канстанцін АНТАНОВІЧ,

Надзея БУНЦЭВІЧ,

Таццяна КОМАНАВА,

Барыс КРЭПАК,

Яўген РАГІН,

Ілля СВІРЫН,

Антон СІДАРЭНКА.

Спецкарэспандэнты:

Дар’я АМЯЛЬКОВІЧ,

Алена САБАЛЕЎСКАЯ, 

Юрый ЧАРНЯКЕВІЧ.

Загадчык аддзела

фотаілюстрацый —

Юрый ІВАНОЎ

Карэктар —

Інга ЗЕЛЬГІС

Мастацкі рэдактар —

Наталля ОВАД

Адрас рэдакцыі:

220013, Мінск,

пр.Незалежнасці,77.

Тэлефон:

(017) 289O34O66

(прыёмная)

(017) 286O07O97,

Тэлефон/факс:

(017) 334O57O23

(017) 334O57O35.

Рэкламны аддзел:

тэл. (017) 334O57O41

www.kimpress.by

EOMAІL: kultura@tut.by

Выдавец —
РэдакцыйнаO

выдавецкая ўстанова 

“Культура і мастацтва”

Ліцэнзія на выдавецкую

дзейнасць 

ЛВ №02330/0494414

ад 17 красавіка 2009 г.

220013, Мінск, 

пр.Незалежнасці, 77.

Тэл. (017) 289O34O66.

Бухгалтэрыя:

тэл. (017) 334O57O35

Аўтарскія рукапісы

не рэцэнзуюцца 

і не вяртаюцца.

Аўтары допісаў у

рэдакцыю

паведамляюць сваё

прозвішча, поўнасцю імя

і імя па бацьку, пашпартныя

звесткі (нумар пашпарта,

дату выдачы, кім выдадзены

пашпарт, асабісты нумар),

асноўнае месца работы,

зваротны адрас.

Меркаванні аўтара могуць

не адпавядаць пункту

гледжання рэдакцыі.

Аўтары нясуць адказнасць

за дакладнасць

матэрыялаў.

*Матэрыял на правах 

рэкламы.

©© “Культура”,

2009.

ІДЗЕ
ПАДПІСКА 

на газету
“Культура”
Падпісныя
індэксы:
індывідуальная
падпіска —
63875,
ведамасная
падпіска —
638752;

на часопіс
“Мастацтва”

Падпісныя
індэксы:

індывідуальная
падпіска —

74958,
ведамасная
падпіска —

749582.

Паважаныя чытачы!

НА ЛІСТАПАД 
І СНЕЖАНЬ 
2009 ГОДА!

ТЭАТРЫ*

НАЦЫЯНАЛЬНЫ 
АКАДЭМІЧНЫ 
ВЯЛІКІ ТЭАТР
ОПЕРЫ І БАЛЕТА
РЭСПУБЛІКІ
БЕЛАРУСЬ
г. Мінск, пл. Парыжскай камуны,
1. Тэл./факс: 334 11 56.

■3 — “Чужое багацце
нікому не служыць”
Я.Д.Голанда.

■4 — Адкрыццё IV
Міжнароднага 
фестывалю 
Юрыя Башмета. 
■6  — “Травіята” 
Дж.Вердзі.
■7 — “Рамэа 
і Джульета” 
С.Пракоф’ева.
■9 — “Эсмеральда” 
С.Пракоф’ева.
■10 — “Яўгеній Анегін” 
П.Чайкоўскага.

РЭСПУБЛІКАНСКІ
ТЭАТР 
БЕЛАРУСКАЙ 
ДРАМАТУРГІІ

г. Мінск, вул. Крапоткіна, 44,
тэл./факс: 334 60 08.
■ 6 — “Адэль” Я.Таганава.
■ 7 — “Кабала святош
(Мальер)” М.Булгакава.
■ 8 — “Сёстры Псіхеі”
С.Кавалёва.
■ 9 — “Каласы пад сярпом
тваім” У.Караткевіча.

■ 10 — “Раман плюс Юлія”
Д.Балыка.

МАЗЫРСКІ 
ДРАМАТЫЧНЫ 

ТЭАТР ІМЯ І.МЕЛЕЖА
г. Мазыр, вул. Ленінская, 23.
Тэл.: (8–02351) 211 31.
■ 3 — “Пецярбургскі ліхвяр”
М.Някрасава.
■ 4 — “Каб Адам не саграшыў”
У.Галубка, Л.Родзіевіча.
■ 8, 9 — “Ён, яна, акно, нябожчык”

Р.Куні.

БЕЛАРУСКІ ТЭАТР 
“ЛЯЛЬКА”

г. Віцебск, вул. Пушкіна, 2. 
Тэл.: (8-0212) 36 32 50.
■ 4, 6 — “Воўк і раз, два, тры...”
М.Някрасава.
■ 7, 8 — “Церам-церамок”
С.Маршака.
■ 9, 10 — “Хлопчык і цень”
К.Чаркаскай, А.Князькова.

